__Genesis
To Katigkanayan

Una Basan

T6 kobadan kani kagi “Genesis” katigkanayan.
Ni libro tingdd kato tigkanayan ka langun, agad
tun ta langit asta nit banuwa, tigkanayan kato
mga manubu, asta tigkanayan ka mga rubbad i
Israel.

Tikud tun ta kapitulo uno sippang tun ta ka-
pitulo unsi (11), mabasa t6 tingod katd kému ka
Manama kani banuwa asta katé mga manubu. Ni
g0 t0 igulit tingdd ki Adan asta ki Eva, tingod ki
Cain asta ki Abel, tingdd ki Noe asta kato lunup,
asta tingdd kato turi ka Babel.

Tikud tun ta kapitulo dusi (12) sippang tun ta
kapitulo singkwinta (50), mabasa t6 tingod katd
mga kamonaan katdé mga Judio. Si Abraham to
ibantug tingod katé kapamaké din katdé Manama,
asta katuman din katd mga sugu ka Manama. Si
Abraham t6 amma i Isaac, asta si Isaac t6 amma i
Jacob. SiJacob t6 agngadanan ki Israel. To sapulu
duwa (12) mga gabata gamama i Jacob 0 Israel, td
g0 t0 igtikudan katé sapulu duwa (12) mga grupo
ka mga rubbad i Israel. Si Jose na bata i Jacob to
inému na gobernador tun ta banuwa ka Ehipto.
Purisu igalin si Jacob asta t6 langun rubbad din
tun ta Ehipto.

Agpas6ddor ni libro ni tingdd katd6 Manama.

Sikandin t6 igimu kat6 langit asta kani banuwa.
Dakal t6 ginawa din katd mga manubu. Sikandin

g0 t6 magak asta tumabang katd mga manubu,
asta sikandin t6 rumuud asta sumupak kato mga
aglumu ka madat.

T6 tigkanayan ka langun
1T6 tigkanayan ka langun, igimu ka Manama t6

langita asta t0 tibuk banuwa. 2 Anda pa bénndng
asta dalam katd banuwa. Mangittang t6 kaluwa-
gan katd dagat, asta inalayun igpabéwwo td Ugis
Espiritu tun ta dagat.

3 Igkagi t6 Manama, na ma din, “Duwan kap-
pawaan.” Purisu duwdn dan kappawaan. 4 Igkita
ka Manama na madigar t6 kappawaan, asta igassa
din t6 kappawaan tikud tun ta kangittangngan. 5T6
kappawaan, to go é igngadanan din na allé. To
kangittangngan, t0 go é igngadanan din na duk-
ildm. Igdukildm asta igsalldm. T6 go ipangnga to
una allo.

6Igkagi t6 Manama, na ma din, “Massa td6 wayig
tun datas ka tana asta t0 wayig tun ta bowwo ka
tana.” 7 Purisu inému dén ni. Igdssa ka Manama to
wayig, suduwan sagulapun tun datas ka tana, asta
duwdan wayig tun ta béwwd ka tana. 8 T6 dadan tun
datas ka tana, t0 go é igngadanan ka Manama na
langit. Igdukilam asta igsallam. T go ipangnga to
ikaduwa allo.

9 Igkagi t6 Manama, na ma din, “Malimud to
wayig tun ta bdwwo ka tana éb6 duwan matakkang
lugar.” Inému dan ni. 10 Té matakkang lugar, td go
é igngadanan ka Manama na tana. To wayig na

a 1:1 1:1 T6 langit, t6 g6 t6 kawang-awangan. Magunawa pagsik
tun ta Genesis 1:8,15,17; 2:1,3,4,11.

ilimud, t6 go é igngadanan din na dagat. Igkita ka
Manama na madigdr t6 igimu din.

11 Na, igkagi t6 Manama, na ma din, “Duwan
marapung klasi ka pamulanan tun ta tana, asta
marapung klasi ka kayu. Duwdan buuy na duwan
lisu éb6 tumubu yan puman.” Inému dan ni.
12 Purisu igtubu ddn t6 marapung klasi ka pa-
mulandn na duwan lisu, asta marapung t6 klasi
ka kayu na duwan buuy. Igkita ka Manama na
madigdr to6 igimu din. 13 Igdukildm asta igsallam.
To g6 ipangnga t6 ikatallu allo.

14 Igkagi t6 Manama, na ma din, “Duwéan tun
ta langit na gilo ébé massa to allo asta t6 duk-
ildm. T6 go é patd ka mga timpo, mga bulan,
mga allo, asta mga dmmé. 15 Duwan tun ta langit
na agsannang éb6 mappawa to tana.” Inému dan
ni. 16 Purisu duwa t6 dakal giléo na igimu ka
Manama. All6 td dgsdnnang ka 4l16, asta bulan td
gild ka dukilam. Igimu din pagsik t6 mga karani.
17'T6 go é igtagu ka Manama tun ta langit ébo
mappawa to tana. 18 T6 g6 é igsdnnang ka allo
astaigilo ka dukilam ébé massa to kappawaan asta
to kangittangngan. Igkita ka Manama na madigar
td igimu din. 19 Igdukilam asta igsallam. To6 go
ipangnga t0 ikappat allo.

20 Igkagi t6 Manama, na ma din, “Duwdan mara-
pung klasi na manté tun ta wayig asta dagat, asta
duwdan marapung klasi na lumayang tun datas ka
tana.” 21 Purisu igimu ka Manama t6 langun ka
magdakal mga mannanap ka dagat, langun klasi
na agkanté tun ta wayig asta dagat, asta langun
klasi ka manuk na aglayang. Igkita ka Manama na

madigér to igimu din. 22 Madigar t6 igbdggé ka
Manama tun ta langun dan, asta igkagiyan din to
langun na agkanté tun ta wayig asta dagat, na ma
din, “Rubbad k@, asta parapung ko ébé6 mapannu
to dagat akniyu.” Igkagiyan din t6 mga manuk na
aglayang, na ma din, “Parapung ko tun ta kaluwa-
gan ka banuwa.” 23 Igdukildm asta igsallam. T6 go
ipangnga to0 ikalima allo.

24 Igkagi t6 Manama, na ma din, “Duwdn
marapung klasi na manté tun ta tana, mga
mannanap ka kappawaan asta mga mannanap
ka kabanndssan, agad magdakal asta maréntak.”
Inému dadn ni. 25 Purisu igimu ka Manama to
langun dan, asta igkita din na madigar t6 igimu
din.

26 Na, igkagi t6 Manama, na ma din, “Mimu ki
ka manubu na iring dknita. Imun ta sikandan na
pangulu kat6 langun na igimu ta, agad mga sadda,
mga manuk, asta langun mannanap, agad dakal
asta délak.”

27Purisu igimu ka Manama t6 manubu na iring
kandin. Iring ka Manama t6 manubu na igimu
din. Igimu din sikandan na mama asta bayi.

28 Madigar t6 ighdggé ka Manama tun kandan,
asta igkagi sikandin, na ma din, “Parapung ké
éb6 duwdan mga karubbadan yu na moddé tun ta
kaluwagan ka banuwa asta mangulu ko kandan.
Sikiyu t6 mangulu katé mga sadda, mga manuk,
asta langun mannanap na manté nit bowwd ka
tana.”

29 Jgkagi t6 Manama, na ma din, “Igbdggé ku
dkniyu t6 langun pamulandn na duwan lisu nit
boéwwo ka tana asta td langun kayu na duwan buuy

ébo duwdn agkakan yu. 30Igbhdggé ku t6 langun ka
madigar mga pamulanan tun ta mga mannanap
ka kappawaan, mga manuk, asta mga mannanap
ka kabanndassan éb6 duwan agkakan ka langun na

mante nit bowwo ka tana.” Inému dan ni. .
311gsallag t6 Manama tun ta langun igimu din,

astaigkita din na madigar t6 igimu din. Igdukilam
asta igsallam. T6 go ipangnga t6 ikannam ka allo.

2

1 Na, ipdngnga dan igimu ka Manama t6 langit
asta to tibuk banuwa, asta t6 langun-langun.

2T6 d4nda pa dunggu to ikapittu allo, ipangnga
dan t6 langun na igimu ka Manama. Purisu tun
ta ikapittu allo igpaginawa sikandin tikud tun ta
lumu din. 3Ig4ssa ka Manama t6 ikapittu 4ll6 para
kandin. To g6 é allo na igpaginawa sikandin, su
ipdngnga dan t6 iglumu din. 4Iring kani t6 kému
kat6 langit asta tibuk banuwa.

Si Adan asta si Eva

To igimu katd Aglangngagdn na Manama ni
banuwa asta t6 langit, > &nda pa pamulanan nit
tana, asta anda igtubu, su anda pa podani katd
Aglangngagdn na Manama ni tana, asta 4nda pa
manubu na igkamat. 6 Asal duwdn wayig na
igsdnnap tikud tun dalam ka tana ébo maldmmas to
kaluwagan ka tana.

7 Na, igkangé t6 Aglangngagdn na Manama katd
barukbuk ka tana, asta igimu din t6 manubu.
Pangnga igimu, igidupan din t6 idung katd
manubu ébo lumaginawa. Purisu duwan dan
kantayan katé manubu.



Genesis 2:8 vi Genesis 2:17

8 Na, igimu katd Aglangngagdn na Manama td
kayun tun ta Eden dadan tun ta silatan, asta
td go é igpddddan din katd manubu na igimu
din. 9 Igpamula katd Aglangngagdn na Manama to
marapung klasi ka kayu. Tuumadigar agsallaggan,
asta madigar t6 buuy. Duwa t6 kayu na igpamula
din tun ta tdngngaan kato kayun. To6 go é kayu
na agbaggé ka kantayan na dnda dgtamandn asta to
kayu na agbaggé katd mga manubu ka kagpattan
ka andin t0 madigar asta ka dndin t6 madat.

10 Duwan wayig tun ta Eden na 4gldmmas ka
tana. Dadan tun ta agbaba ka Eden, igpasuwayé
t0 wayig, asta inému na ulu ka appat magdakal
mga wayig. 11 Pison td6 ngadan katé una wayig,
asta igarus tun ta tana na igngadanan Habila na
dgkakitaan ka bulawan. 12 Madigar t6 bulawan
dutun, asta duwan dita ka kayu na pamammut,
asta mahal mga batu na dakal é laga. 13 Gihon
to ngadan kato ikaduwa wayig, asta igarus tun ta
tana na igngadanan Cus. 14 Tigris t6 ngadan katd
ikatallu wayig, asta igarus dadan tun ta silatan ka
tana na igngadanan Asiria. Eufrates td ngadan
kato ikappat wayig.

15 Jgpdddd katd Aglangngagdn na Manama to
manubu tun ta kayun ka Eden éb6 dumoppon
asta ébd6 tumoOmmoéng sikandin. 16 Igtalan t6
Aglangngagdn na Manama kandin, na ma din,
“Mému kannan nu té buuy katoé langun kayu tun
ta kayun, 17 asal yaka dgkan katdo buuy ka kayu na
agbaggé ka kagpattan ka andin t6 madigar asta ka
andin t6 madat. Su atin ka kuman ka kanan, maté
ka go yan allo yan.”

18 Jgkagi t0 Aglangngagdn na Manama, na ma
din, “Di madigar ka sabbad dad é manubu. Purisu
imun ku t6 duma din na ndngnga para kandin ébo
duwdan tumabang kandin.”

19 Na, tikud tun ta tana igimu katd Aglangngagan
na Manama td langun mannanap asta mga
manuk. Igpid ka Manama ni langun tun ta
manubu éb6 ngadanan din. Agad andin t0
igngadan din, t6 dan g6 é ngadan dan. 20 Purisu
igngadanan katd manubu t6 langun mannanap
ka kappawaan, mga manuk, asta mga mannanap
ka kabdannassan, asal tun kandan anda palang
nangnga para kandin.

21 purisu igpatudug katd Aglangngagdn na
Manama t6 manubu. Roggun igtudug sikandin,
igkangé ka Manama t6 gusuk, asta igsagpangngan
din t6 amu ka dkkud. 22 T6 igkangé dan katd
Aglangngagdn na Manama t6 gusuk, igimu din to
bayi tikud tun ta gusuk, asta igpid din t6 bayi tun
ta mama.

23 Jgkagi t6 mama, na ma din, “Na, duwan dan
g6! Tikud tun ta tullan ku t6 kandin tullan, asta
tikud tun ta dkkud ku t6 kandin dkkud. Ngadanan
ku sikandin na bayi, suigkangé sikandin tikud tun
ta mama.”b

24 Purisu tumanan t6 mama katd 4mma din asta
katd inna din, asta pasabbadé t6 mama asta to

sawa din. T6 duwa dan mému dan sabbad.
25 Agad iglawa-lawa t6 mama asta to bayi, asal
anda dan payyaé.

b 2:23 2:23 Tun ta kinagiyan ka Hebreo, atin ka madindg t0 kagi
ka “bayi,” iring kat6 kagi ka “mama.”

3

Iglumu t6 manubu ka sala

1 Na, tun ta langun mannanap na igimu kat6
Aglangngagdn na Manama, td appuy to tuu katig
aglimbung. Iginsa t6 dppuy katd bayi, na ma din,
“Bannal na igkagi t6 Manama dkniyu na di mému
kannan yu t6 buuy ka langun kayu kannun ta
kayun?”

2 Igtaba t6 bayi, na ma din, “Mému ké kuman
katé mga buuy ka kayu kannun ta kayun. 3 Asal
igkagi td0 Manama na kailangan di ké kuman kato
buuy ka kayu tun ta tdngngaan kani kayun, asta
kailangan di ké mawid kanan su maté ké.”

4 Asal igkagi t6 dppuy, na ma din, “Di kd g6 maté.
5T6 g6 é igkagi ka Manama suis6dddran din na atin
ka kuman ko kanan, duwan kasoddoran yu asta
mému ko na iring kandin, su duwdan dan kagpattan
yu ka &ndin t6 madigar asta ka andin t6 madat.”

6 Na, ikagpat to bayi na madigar kannan t6 buuy
katd kayu, madigar agsallaggan, asta agbaggé ka
kagpattan. Purisu igkangé din t6 buuy asta igkan
din. Duwan pagsik ighaggé din tun ta duma din,
asta igkan sikandin. 7 T ikakan dan dan, duwan
dan kagpattan dan, asta isddddran dan na iglawa-
lawa dan. Purisu igkangé dan t6 mga daun ka
kayu igera asta igimu dan na pagtambun kato
lawa dan.

8 Na, t0 mapun ddn, igdindg dan t6 kapand-
pan6 katd Aglangngagdn na Manama tun ta kayun.
Purisu igdllas dan tun ta kayun ébo di dan kitanan

katd Aglangngagédn na Manama. 9 Asal igtawar t0

Aglangngagdn na Manama katd mama, na ma din,
“Anda ka?”

10 Jgtaba sikandin, na ma din, “Igdindg ku
sikuna tun ta kayun, asta imaddanganna su iglawa-
lawa a. Purisu igallassa.”

11 Iginsa t6 Manama, na ma din, “Manan ka
is6dddran nu na iglawa-lawa ka? Sadan t6 igulit
aknikd? Igkan ka kat6é buuy ka kayu na igkagi ku
akniko na di mému kannan?”

121gkagi td mama, na ma din, “T6 bayi na igpad-
uma nu kanak, t6 go é ighaggé katé buuy kanak.
Purisu igkanna.”

13 Iginsa t6 Aglangngagdn na Manama katd bayi,
na ma din, “Manan ka iglumu nu ni?”

Igtaba t6 bayi, nama din, “T6 dppuy t6 iglimbung
kanak. Purisu igkanna.”

14 Na, igkagi t0 Aglangngagdn na Manama katd
appuy, na ma din, “Supakan ka tingdd kani madat
na iglumu nu. Tun ta langun mannanap, sikuna
dad t6 supakan iring kani. Tikud nigd, dumullug-
dullug kad tun ta barukbuk ka tana sippang ka
maté ka. 15 Sikuna asta to bayi podsigé, asta posigé
td aknikd0 mga karubbadan asta t6 kandin mga
karubbadan. Bunaladn katdé mga karubbadan din
to ulu nu, asta kagatan nu t6 palu dan.c”

16 Igkagi t6 Manama kat6 bayi, na ma din,
“Dugangan ku t6 kahirapan ka kapamasusu nu.
Atin ka mamasusu ka, riyun nu t6 masakit. Asal

kadigéarran ka gé katdé duma nu,d asta mangulu
sikandin aknikd.”

C 3:15 3:15Paludan, 6 palu din. d 3:16 3:16 Kadigarran ka kato
duma nu, 6 kadigarran ka mangulu katé duma nu.

17 Igkagi t6 Manama katd mama, na ma din,
“Igpamindg ka go katd sawa nu, asta igkan ka
katd buuy ka kayu na igkagi ku dkniké na di mému
kanndan. Purisu tingdd dkniké imun ku na mahirap
t0 kalumu nu ka tana. Kailangan lumumu ka
g0 sippang ka maté ka ébd duwan agkakan nu.
18 Tumubu t6 mga sighat asta t6 mga dugin tun ta
tana, asta mapirit ka kuman katé mga pamulanan
tun ta tana. 19 Inalayun ka lumumu asta atingan
€b0 duwan agkakan nu sippang ka labbangngan ka
tun ta tana, su igimu ka tikud tun ta tana, asta

lumonod ka tun ta tana.” ) _
20Igngadanan i Adane€ t6 sawa din na si Eva, su

sikandin t6 mému na inna kato langun ka manté
mga manubl.f 21 Duwan mga umpak na igimu
katd Aglangngagdn na Manama tikud tun ta kindal
ka mga mannanap, asta igbdggé din ki Adan asta
katb sawa din.

22Na, igkagi td Aglangngagdn na Manama, na ma
din, “T6é mga manubu inému dan na iring aknita,
su duwan dan kagpattan dan tingod ka andin to
madigar asta ka andin t6 madat. Di mému mudu
dan katd buuy tikud tun ta kayu na makabaggé
ka kantayan na dnda dgtamandn, su atin ka kannan
dan, di dan go maté ka anda dgtamanan.”

23 Purisu igpéwa katd Aglangngagdn na Manama
td0 duwa manubu tikud tun ta kayun ka Eden.
Igpalumu ka Manama si Adan kato tana na igtiku-
dan din. 24 T6 igpéwa dan ka Manama t6 mga
manubu tikud tun ta Eden, igpabanté din t6 mga

€ 3:20 3:20a T6 kdbadan katd ngadan Adan, “manubu.” f 3:20
3:20b T6 kdbadan katd ngadan Eva, “kantayan.”

panaligan na 4dgngadanan kerubin dadan tun ta
silatan katé kayun, asta igtagu ka Manama t0
kampilan na agragrag asta agbiring-biring éb0 dnda
palang manubu na makapadani tun ta kayu na
agbaggé ka kantayan na dnda dgtamanan.

4

Si Cain asta si Abel

1 Na, igpalayuké si Adan asta t6 sawa din,
asta igmabdaddas si Eva. To6 ipamasusu dan to
bata din, igkagi si Eva, na ma din, “Ukit ka ta-
bang katd Aglangngagan, itanggap ku t6 bata ku
mama.” Purisu igngadanan din t6 bata din ki
Cain.8 2 Pangnga ipamasusu si Cain, ipamasusu
puman t6 adi din mama na si Abel.

To6 igdakal dan t6 duwa gabata, si Abel to
agddppon ka mga karnero, asta si Cain td dgkamat.

3Na, duwan dllé na igpid i Cain t6 mga buuy katd
igpamula din éb6 bdggén din tun ta Aglangngagén,
4 asta si Abel t6 igsalin kat6 madigar tambang
kaké nati ka karnero din, igiyé din, asta igpid
din t6 tuu madigar akkud éb6 baggén din tun ta
Manama. Igtanggap katd Aglangngagén t6 ighaggé
i Abel. 5 Asal 4nda tanggapi ka Manama t6 ighaggé
i Cain. Purisu tuu is6ko si Cain, asta igtammud
sikandin. ]

6 Na, iginsa td Aglangngagdn ki Cain, na ma din,
“Manan ka is6ko ka? Manan ka igtammud ka?
7Tumanggappa aknikd ka ndngnga to6 dglumun nu.
Asal ka di nangnga t6 lumun nu, banté ka, su iring

£ 4:1 4:1 To ngadan Cain, iring kato kagi ka Hebreo, “itanggap.”

na agbanganan ka katd sala ébo talun ka. Asal
kailangan makapanalu ka kat6 sala.”

8 Na, anda kadugé, igkagi si Cain kat6 kataladi
din na si Abel, na ma din, “Madun ki tun ta ki-
namat.”

T6 igdunggu dan dan tun ta Kkinamat,
igpadaniyan i Cain t6 kataladi din, asta igmatayan
din.

9 Na, iginsa t06 Aglangngagén ki Cain, na ma din,
“Anda t6 kataladi nu na si Abel?” ,

Igtaba si Cain, na ma din, “Taman. Anna a
taradoppon kato kataladi ku.”

10 Jgkagi t0 Aglangngagdn, na ma din, “Manan
ka iglumu nu ni madat? Iring na agtawar kanak
td dipanug kat6é kataladi nu tikud tun ta tana!
11 Tikud 4knganni, supakan ku sikuna, asta dnda
dan pulusan nu tun ta pamulanan tun ta tana, su
tana to igranndbban katd dipanug din. 12 Atin ka
kumamat ka, di muuy t6 pamulandn nu. Tikud
dknganni, anda dan 6dddan nu, asta tumalap-talap
ka nit banuwa.”

13 Igkagi si Cain, na ma din, “Diya makatiis
kato supak nu kanak. 14 Péwadn ad ikuna nigo
ébo diyad mamula, asta papandnnad ikuna tikud
tun ta saruwan nu. Inalayunna tumalap-talap
nit banuwa. Atin ka kitandnna ka duma mga
manubu, matayanna.”

15 Asal igkagi t0 Aglangngagan kandin, na ma din,
“Dl matuman yan, su atin ka duwan mimmaté
akniko, sulian asta supakan ku ka makapittu.”

Purisu igpatéwan katd Aglangngagdn si Cain
ébd di matayan ka manubu na kumita kandin.

16 Purisu igtanan si Cain katd Aglangngagén, asta
ig0ddo sikandin tun ta lunsud ka Nod,h dadan tun
ta silatan ka Eden.

MgarubbadiCain
17 Na, igpalayuké si Cain asta t6 sawa din,
asta duwdan bata dan na ipamasusu na si Enoc.

Anda kadugé, igimu si Cain ka dakal lunsud, asta
igngadanan din pagsik Enoc na magunawa kato
ngadan ka bata din. 18 Si Enoc t6 dmma i Irad. Si
Irad t6 amma i Mehujael. Si Mehujael t6 dmma i

Metusael. Si Metusael t0 &mma i Lamec. A
19Igduwé si Lamec. Si Ada t6 ngadan katd una

sawa din, asta si Sela t6 ngadan katd ikaduwa
sawa din. 20 Si Ada t6 inna i Jabal, asta si Jabal
td0 inému na kamodnaan kato langun na igéddé tun
ta mga tulda asta 4gdoppon ka mga mannanap.
21 Duwdn adi i Jabal na si Jubal, asta sikandin t6
inému na kamonaan kat6 langun manubu na katig
dgpadaging ka alpa asta gidup ka plawta. 22 Si Sela
to innaiTubal-Cain na taraimu ka talumbaga asta
putd. Duwan tabbé i Tubal-Cain na si Naama.

23 Jgkagi si Lamec kat6 duwa sawa din, na ma
din,
“Ada asta Sela, paminag ko kanak,

su duwdn ulitan ku dkniyu.

Igmatayan ku t6 mallaki na igsuntuk asta igamu

_kanak. ) A
24 Atin ka makapittu t6 kadattan ka supak na

dumunggu tun ta manubu na mimmaté ki
Cain,

h 4:16 4:16 T6 ngadan ka Nod, iring katd kagi ka Hebreo,
“tumalap-talap.”



Genesis 4:25 Xiv Genesis 5:5

kapittuwan pittu (77) pa t6 kadattan ka supak
na dumunggu tun ta manubu na sumuli
kanak.”
Si Set asta si Enos
25 Na, pangnga inaté si Abel, igpalayuké si Adan
asta to sawa din, asta ipamasusu t6 bata mama.
Igkagi si Eva, na ma din, “Ighdggayanna ka Man-
ama kani bata na ikabullas ki Abel, su igmatayan
i Cain.” Purisu igngadanan din t6 bata din ki Set.i
26 Duwan bata mama na ipamasusu katé sawa i
Set, asta igngadanan i Set t6 bata din ki Enos.
Na, t6 go t6 timpo na igtigkané t6 mga manubu
na iggamit katd ngadan na Aglangngagdnj tun ta
kapangadap dan katd Manama.

)
MgarubbadiAdan

1Ni g6 t6 mga ngadan katd rubbad i Adan.

T6 igimu ka Manama t0 manubu, igimu din
sikandin na iring kandin. 2 Igimu din t6 manubu
mama asta bayi. Madigar t6 ighaggé din kandan,
asta igngadanan din sikandan na manubu.

3 T6 sadbbad gatus tallu pulu (130) dan t6 idad i
Adan, ipamasusu t6 bata din mama iring kandin.
Igngadanan din t6 bata din ki Set. ¢ Pangnga
ipamasusu si Set, walu gatus (800) ammé to iglabé
sippang ka inaté si Adan, asta duwan duma mga
gabata din na ipamasusu. 3 T6 siy6 gatus tallu pulu
(930) dan to6 idad i Adan, inaté sikandin.

1 4:25 4:25 T6 ngadan Set, iring kat kagi ka Hebreo, “ighéggé.”
] 4:26 4:26 Aglangngagén. Tun ta kinagiyan ka Hebreo: YAHWEH,
6 Jehovah. Ahadn t6 Exodo 3:13-15.

6 T6 sabbad gatus lima (105) dan t6 idad i Set,
ipamasusu to bata din mama na si Enos. 7 Pangnga
ipamasusu si Enos, walu gatus pittu (807) ammé to
iglabé sippang ka inaté si Set, asta duwan duma
mga gabata din na ipamasusu. 8 T6 siyé gatus
sapuluduwa (912) dantd idadiSet, inaté sikandin.

9T6 kasiyawan (90) dén t6 idad i Enos, ipama-
susu to bata din mama na si Cainan. 10 Pangnga
ipamasususi Cainan, walu gatus sapululima (815)
ammé to iglabé sippang ka inaté si Enos, asta
duwan duma mga gabata din na ipamasusu. 11 T6
siy6 gatus lima (905) dan t6 idad i Enos, inaté
sikandin.

12 T kapittuwan (70) dan t6 idad i Cainan,
ipamasusu t6 bata din mama na si Mahalaleel.
13 Pangnga ipamasusu si Mahalaleel, walu gatus
kappatan (840) ammé to iglabé sippang ka inaté
si Cainan, asta duwan duma mga gabata din na
ipamasusu. 14 T6 siyé gatus sapulu (910) dan to
idad i Cainan, inaté sikandin.

15 T6 kanndmman lima (65) dan t6 idad i Maha-
laleel, ipamasusu t0 bata din mama na si Jared.
16 Pangnga ipamasusu si Jared, walu gatus tdllu
pulu (830) &mmé t6 iglabé sippang ka inaté si
Mahalaleel, asta duwan duma mga gabata din na
ipamasusu. 17 T6 walu gatus kasiyawan lima (895)
dan to6 idad 1 Mahalaleel, inaté sikandin.

18 TG sdbbad gatus kanndmman duwa (162) dan
to idad i Jared, ipamasusu t6 bata din mama na
si Enoc. 19 Pangnga ipamasusu si Enoc, walu gatus
ammé (800) to iglabé sippang ka inaté siJared, asta
duwan duma mga gabata din na ipamasusu. 20 T

siyd gatus kanndmman duwa (962) dan t6 idad 1
Jared, inaté sikandin.

21 T6 kanndmman lima (65) dan t6 idad i Enoc,
ipamasusu t0 bata din mama na si Metusela.
22 Pangnga ipamasusu si Metusela, maggat igpa-
maké si Enoc katd Manama ka tallu gatus (300)
dmmé. Duwdan duma mga gabata i Enoc na ipa-
masusu. 23 Igdunggu ddn t6 idad din ka tallu
gatus kanndmman lima (365). 24 Inalayun maggat
igpamaké si Enoc katdé Manama sippang ka allé na
inanda sikandin, su ighbatun sikandin ka Manama
tun ta langit.

25 T sadbbad gatus kawaluwan pittu (187) dan
to idad 1 Metusela, ipamasusu t6 bata din mama
na si Lamec. 26 Pdngnga ipamasusu si Lamec,
pittu gatus kawaluwan duwa (782) ammé to iglabé
sippang ka inaté si Metusela, asta duwan duma
mga gabata din na ipamasusu. 27 T6 siy6é gatus
kannadmman siy06 (969) dantd idad i Metusela, inaté
sikandin.

28 TH sdbbad gatus kawaluwan duwa (182) dan
to idad i Lamec, duwan bata din mama na ipa-
masusu. 29 Igkagi sikandin, na ma din, “Ni go
td manubu na papaginawa daknita tikud tun ta
kahirapan ka lumu ta nit tana tingéd katd supak
katd Aglangngagdn.” Purisuigngadanan din to bata
din ki Noe .k

30 Pdngnga ipamasusu si Noe, lima gatus
kasiyawan lima (595) &mmé t6 iglabé sippang
ka inaté si Lamec, asta duwan duma mga gabata

K 5:29 5:29 T6 kébadan kato ngadan Noe, “kapaginawa.”

din na ipamasusu. 31 T6 pittu gatus kapittuwan
pittu (777) dan t6 idad i Lamec, inaté sikandin.

32 Pangnga ka lima gatus (500) t6 idad i Noe,
ipamasusu to tallu gabata din gamama na si Sem,
si Ham, asta si Japet.

6

Madat linumuwan ka mga manubu

1 Na, t6 igmarapung dan t6 mga manubu nit
boéwwo ka tana, asta t6 igmarapung dan t6 mga
gabayi na ipamasusu, 2 duwan mga sakupl ka
Manama na igkita na madigar td0 bonnong katd
mga gabayi. Purisu igkalyagan dan t6 mga gabayi
na idigarran dan. 3 Na, igkagi td6 Aglangngagan,
na ma din, “Dil mému kanak ka manté t6 mga
manubu ka dnda dgtamandn, su manubu dan dad
na agkamaté. Tikud nigd, sippang dad man ka
sabbad gatus duwa pulu (120) t6 idad ka mga
manubu.”

4T6 timpo sayyan asta td mga &mmé na iglabé,
duwan mga higante, su sikandan t6 mga rubbad
ka mga sakup ka Manama tikud tun ta langit na
iglayuk katdo mga gabayi nit banuwa. Magani asta
ibantug dan sayyan.

5 Igkita katd Aglangngagdn na tuu madat td
dglumun katd mga manubu nit banuwa, asta in-
alayun madat t6 pandmdam dan asta t6 kakalyag
dan. 6 Purisu igrakkad t6 Aglangngagan tingdd katd
mga manubu na igimu din asta igpoddd din nit
banuwa. Tuu iranu sikandin. 7 Purisu igkagi

l 62 6:2 Mga sakup ka Manama, 6 mga panaligan ka Manama.
Magunawa pagsik tun ta Genesis 6:4.

td Aglangngagdn, na ma din, “Iwaan ku td mga
manubu na igimu ku tikud tun ta bowwo ka tana.
Ipannasan ku td6 mga manubu, t6 mga mannanap,
asta t0 mga manuk, su igrakkadda na igimu kan-
dan.”

8 Asal idayawan g6 t0 Aglangngagan tingod ki
Noe.

SiNoe

9 Ni go to igulit tingdd ki Noe. Tun ta langun
manubu, si Noe dad to6 igtanggap ka Manama na
nangnga tun ta saruwan din, asta di agkabuyas
sikandin. Igpadumaé si Noe asta t6 Manama.
10 Tallu t6 gabata din gamama, na si Sem, si Ham,
asta si Japet.

11 Asal igkita ka Manama na &ssa dad ki Noe,
madat t6 langun manubu nit banuwa, asta ipannu
td6 kaluwagan ka banuwa ka samuk. 12Igsdllag td
Manama tun ta banuwa, asta igkita din na madat
to langun manubu, su inalayun madat t6 dglumun
dan.

13 Jgkagi t6 Manama ki Noe, na ma din,
“Kakalyag ku na dadattan ku t0 langun nit
banuwa. Purisu ipdnnasan ku t6 langun manubu,
su ipannu dan td6 kaluwagan ka banuwa katd
madat mga aglumun dan. 14 Purisu imu ka ka
arkam ka madigar klasi ka kayu éb6 duwan
sakayan nu. Imu nu t6 mga kuwarto tun dalam
katd arka, asta padakkatti nu ka ispalto t6 tun
dalam asta to tun ta luwa éb6 di makahu t6 wayig.
15 Sabbad gatus tallu pulu tallu (133) metros t6
kalaguyudan katdé arka, duwa pulu duwa (22)

M 6:14 6:14 Arka, 6 dakal barko.

metros to kaluwagan, asta sapulu tallu (13) metros
to kallayatan. 16 Atdppi nu t6 arka, asta imu nu to
gukitan ka karamag madani tun ta atap na tangnga
ka metro t6 kallayat. Imu nu ka tallu andana to

tun daldm asta sabbad sallat t6 tun ta kilidan.
17«palunupan ku ni tana ka wayig ébd mapdannas

to langun aglaginawa. Maté t6 langun nit banuwa.

18 Asal mimuwa_ka kasabotan tun &knik6 ébo
manté ka. Ahu ko6 tun ta arka, sikuna, t6 mga

gabata nu, t6 sawa nu, asta t6 mga ikdddd akniko.
19-20 Pid nu t6 sdbbad mama asta sdbbad bayi tikud
tun ta tagsabbad-sabbad klasi ka mga mannanap
asta mga manuk. Madun dan tun aknikod €ébo
manté. 21 Pid nu pagsik t6 marapung klasi ka
makan éb6 duwan agkakan para dkniyu langun.”

22Na, igtuman i Noe t6 langun sugl ka Manama
kandin.

7

T6 lunup

1 Na, igkagi t0 Aglangngagédn ki Noe, na ma din,
“Ahu ka asta t6 pamilya nu tun ta arka, su agad
marapung t6 mga manubu dknganni, sikuna dad
td nangnga kannun ta saruwan ku. 2 Pid nu
to tagpittu paris na mama asta bayi tikud tun
ta tagsabbad-sabbad klasi ka mannanap na mému
g0bbOn asta baggeén kanak, asta pid nu to tagsabbad
paris na mama asta bayi tikud tun ta tagsabbad-
sabbad klasi ka mannanap na di mému gobbon asta
baggén kanak. 3 Pid nu t6 tagpittu paris na mama
asta bayi tikud tun ta tagsabbad-sabbad klasi ka
manuk ébo duwan puman rubbad kat6 langun nit
béwwd ka tana. 4 Na, pangnga ka pittu 116, pédandn

ku, asta di tumikkas sippang ka kappatan (40) allo
asta kappatan (40) dukildm ébd ipannasan ku to
langun aglaginawa na igimu ku nit bowwo ka tana.”

5 Igtuman i Noe t6 langun sugu katd
Aglangngagén kandin. 6 T6 iglunupan ni banuwa,
dnndm gatus (600) t6 idad i Noe. 7 Igsaké sikandin
katd arka, asta igtakkas t0 mga gabata din, to
sawa din, asta t6 mga ikdddé kandin ébo di dan
mapdnnas ka lunup. 89 Ilimud t6 tagsabbad paris
na mama asta bayi tikud tun ta tagsabbad-sabbad
klasi ka mga mannanap asta mga manuk, agad
td mému gobbon asta baggén tun ta Manama, asta
td di mému gobbon. Igsadun t6 langun tun ki
Noe, asta igahu tun ta arka, iring kato igsugu ka
Manama ki Noe. 10 Pangnga ka pittu all6, igtigkané
iglunupan t6 banuwa.

11 T6 4nnam gatus (600) t6 idad i Noe, tun ta
ikasapulu pittu (17) allo ka ikaduwa bulan katd
ammé, ipokéan td langun sannap tun dalam ka da-
gat, astaipoOkéan to langun agtikudan ka udan tun ta
kawang-awangan. 12 Na, igudan ka kappatan (40)
allo asta kappatan (40) dukilam.

13 T6 dnda pa lunupi to6 tana, tagana igahu si
Noe tun ta arka asta t6 mga gabata din na si Sem,
si Ham, asta si Japet, t0 sawa i Noe, asta t0 mga
ik6dd6 kandin. 14Igahu t6 langun klasi ka man-
nanap na magdakal asta maréntak, asta langun
klasi ka manuk. 15Igsadun t6 tagduwa-duwa kato
mga klasina aglaginawa, asta igahu dan tun ta arka
tadkkas ki Noe. 16 Duwéan mama asta bayi, iring
kat6 igsugu ka Manama ki Noe. Pangnga igahu



Genesis 7:17 Xxi Genesis 8:4

dan, igsagpangngan katd Aglangngagan t6 sallat katd
arka.

17 Dalam ka kappatan (40) all6 asta kappatan
(40) dukilam, inalayun igudan, asta igmadalam
td6 wayig sippang ka igkapo6 t6 arka. 18 Inalayun
igmadalam t6 wayig tun ta banuwa, asta igkapo-
kap6 t6 arka tun ta bowwd ka wayig. 19 Inalayun
igmadalam td0 wayig tun ta banuwa sippang ka
iglunupan t6 langun ka mallayat mga pabungan.
20 [gmadalam t6 wayig sippang ka pittu metros
to kadaldmman tun ta bowwo ka mga pabungan.
21 Purisu inaté t6 langun tun ta béwwo ka tana,
agad mga manuk, mga mannanap, asta mga
manubu. 22 Inaté t6 langun na d4glaginawa nit
béwwd ka tana. 23 Igipannas ka Manama t6 langun
manubu, mga mannanap, asta mga manuk. Si
Noe dad t6 isama, asta td mga igduma kandin tun
dalam kato arka.

24 Sdbbad gatus kaliman (150) 4116 t6 kadugayan
katd lunup.

8

Ipangnga t6 lunup

1 Anda kalingawi ka Manama si Noe asta t6 lan-
gun mannanap na igduma kandin tun ta arka. Ig-
pakaramagan ka Manama to wayig, asta igtigkané
dan td6 wayig igdélak. 2 Igdalangan ka Manama
td mga sanndp tun dalam ka dagat asta t6 mga
agtikudan ka udan tun ta kawang-awangan. Purisu
igtikkas t6 udan. 3 T6 iglabé dan t0 sdbbad gatus
kaliman (150) 4ll6, igdélak t6 wayig. 4 To iglabé dan

to lima bulan,n ikasapat t6 arka tun ta Pabungan
ka Ararat. > Igpanayun igdélak td wayig, asta
pangnga ka duwa bulan agtdngnga,0 ikitaan to
béwwo6 ka mga pabungan.

6 Pdngnga ka kappatan (40) 4ll6, igpdkéan i Noe
td téwang katd arka, 7 asta igpaluwa din t6 sabbad
uwak. Asal anda 1ondd t6 uwak tun ta arka su
inalayuniglayang-layang sippang ka matakkang td
tana. 8 Na, igpaluwa i Noe t6 sabbad salapati ébo
kasdddoran din ka matdkkang dén t6 tana. 9 Asal
su iglunupan pa t6 tana, anda kita t6 salapati ka
madigar apunan din. Purisu iglondd to salapati
tun ta arka. Igtapaya i Noe t0 ballad din asta ig-
pahu din t6 salapati. 19 Pangnga ka sdbbad linggo,P
igpaluwa din puman t6 salapati. 11 T6 igsallap dan
to allo, iglondd to salapati tun ki Noe, asta duwan
mantu daun ka kayu olibo na igpid tun ta tuktuk
din. PurisuisdddoraniNoe naigdélak dan t6 wayig
tun ta tana. 12 Na, igangat si Noe ka sabbad linggo,
asta igpaluwa din puman t6 salapati. Asal anda
dan 16nod.

13 Na, td6 anndm gatus sabbad (601) t6 idad i Noe,
tun ta una allé ka una bulan ka ammé, igdélak to
wayig tun ta tana. Igkangé i Noe t6 atap kato arka
€b0 sumallag sikandin. Igkita din na itdkkang dan
sagpu to6 bowwo ka tana. 14 T6 iglabé t6 duwa pa
bulan,q tuu itdkkang td tana. 15 Purisu igkagi t0
Manama ki Noe, na ma din, 16 “Luwa kdd tikud tun

N 8:4 8:4 Ikasapull pittu (17) 4ll6 ka ikapittu bulan. Ahaén td
Genesis 7:11. O 8:5 8:5 Una 4ll6 ka ikasapull bulan. Ahaén
t0 Genesis 7:11 asta 8:4. P 8:10 8:10 Sébbad linggo, ¢ pittu &ll6.
Magunawa tun ta Genesis 8:12. J 8:14 8:14 Ikaduwa pulu pittu
ka ikaduwa bulan. Ahaan t6 Genesis 8:13.

ta arka, agad t0 sawa nu, t6 mga gabata nu, asta to
mga ikdddo dkniko. 17 Paluwa nu t6 langun manuk
asta mga mannanap na magdakal asta maréntak
éb06 rumubbad dan asta kumarapung dan tun ta
banuwa.”

18 Purisu igluwa si Noe tikud tun ta arka na
igtdkkassan katd mga gabata din, sawa din, asta
mga ikddddé kandin. 19 Igluwa t6 tagsabbad-
sabbad klasi ka mga mannanap na magdakal asta
maréntdk, asta mga manuk.

20 Na, iglimud i Noe t6 mga batu éb6 imun
din t6 aggdbbOwanan ka mannanap na baggén tun
ta Aglangngagdn. Duwdn igmatayan din tun ta
tagsdbbad-sabbad klasi ka mannanap asta manuk
na mému gobbon asta bdaggén tun ta Manama,
asta iggobbo din. 21 T6 ingadaggan dan katd
Aglangngagédn t6 mammut, idayawan sikandin,
asta 1gpanamdam sikandin, na ma din, “Agad ma-
dat to kakalyag ka mga manubu tikud tun ta kapa-
masusu kandan, asal diyad muman dumadat kato
tana tingod ka madat dglumun katé mga manubu.
Diyad muman mipannas katé langun manubu asta
mga mannanap. 22 Sippang ka duwdan pa banuwa,
inalayun duwan timpo para ka kapamula asta
kakattu, dgmaganno asta agménit, agsdnnang asta
gudan, all6 asta dukilam.”

9

Kasabotan ka Manama asta si Noe
1 Madigar t0 ighdggé ka Manama ki Noe asta
katd pamilya din, asta igkagi sikandin, na ma

din, “Bata kod ka marapung ébo duwan mga rub-
bad yu na mo6ddo tun ta kaluwagan ka banuwa.
2 Tikud aknganni, kamdaddangan dkniyu t6 langun
mannanap, mga manuk, asta mga sadda. Imun
ku sikiyu na pangulu kat6 langun dan. 3 Mému
kannan yu t0 mga mannanap asta t0 mga pa-
mulanan, su ighaggé kud t6 langun akniyu para
dgkakan. 4 Asal sdbbad dad t6 di mému kanndn
yu, td go akkud na duwan pa dipanug, su duwan
kantayan ukit ka dipanug.

5> “Dl mému ka duwédn mimmaté. Atin ka duwén
mannanap na mimmaté katdo manubu, kailangan

matayan. Atin ka duwan manubu na mimmaté
katd duma manubu, kailangan matayan sikandin.
6 Igimu ka Manama t6 manubu na iring kandin.
Purisu kailangan matayan t6 manubu na mim-

mate kato duma manubu. ]
7 “Bata kod ka marapung éb6 duwan mga rub-

bad yu na mdddo tun ta kaluwagan ka banuwa.”

8Na, igkagi td Manama ki Noe asta kat6 pamilya
din, na ma din, 9 “Mimuwa ka kasabotan tun
dkniyu asta tun ta mga rubbad yu, 10 asta tun ta
langun manuk asta mga mannanap na igduma
dkniyu tun ta arka. 11 Mimuwa ka kasabotan tun
dkniyu. TO langun na aglaginawa di dan puman
mapannas ka lunup. Di kud puman dadattan to
banuwa ukit ka lunup.”

12 Jgkagi t6 Manama, na ma din, “Duwadn pat6
na imun ku éb6 kasddddran yu na tumanan ku to
kasabotan ku tun dkniyu asta tun ta langun na
aglaginawa nit banuwa sippang ka duwan pa mga
manubu. 13 Tagudn ku t6 binangunan tun ta sag-
ulapun. To go € pato tingdd ka kasabotan ku tun

ta mga goddo nit banuwa. 14 Atin ka duwan sag-
ulapun nit banuwa, asta makita td0 binangunan
tun ta sagulapun, 15 kasampattan ku td kasabotan
ku tun akniyu asta tun ta langun na aglaginawa na
di dan moOman mapdannas t6 langun ukit ka lunup.
16 Atin ka duwdan binangunan tun ta sagulapun,
kitanan ku, asta kasampattan ku td kasabotan ku
na dnda dgtamandn tun ta langun na aglaginawa nit
banuwa.”

17 Igkagi t6 Manama, na ma din, “T6 g6 é
pato tingod katd kasabotan ku tun ta langun na
aglaginawa nit banuwa.”

Si Noe asta gabata din

18 T6 mga gabata i Noe na igluwa tikud tun ta
arka, td go si Sem, si Ham, asta si Japet. (Si Ham
t0 &mma i Canaan.r) 19T¢ tallu gabataiNoe, t0 g6 é
mga kamodnaan kat6 langun manubu na goddo nit
banuwa.

20 Na, igtigkané si Noe igkamat, asta igpamula
sikandin ka paras. 21 T6 igindm din t6 bino na
igimu din tikud tun ta buuy ka paras, ilasing
sikandin. Igdagga sikandin na dnda tambun kato
lawa din tun daldm ka tulda na igdddoan din.
221gsdllag si Ham na dmma i Canaan na anda tam-
bun katd lawa katd amma din. Igluwa sikandin
astaigulit katd mga kataladi din. 23 Purisuigkangé
1 Sem asta 1 Japet t0 kisi éb6 tambunan to lawa
din. Igawidan dan t6 Kkisl tun ta bdkkdg dan,
asta igpano ta bdokkdg na igahu tun ta tulda din.
Igtambunan dan td lawa din, asal 4&nda dan séré
ébo di dan kitandn t6 lawa katé &mma dan. 24 To

I' 9:18 9:18 Tingdd ki Canaan, ahadn t6 Genesis 10:6.

ikaginond dan si Noe tikud ka kalasingan din,
is6ddoran din t6 iglumu i Ham kandin. 25 Purisu
igkagi sikandin, na ma din, “Supakan katé Man-
ama si Canaan na bata i Ham. Imun sikandin
na allang katd mga kataladi din. 26 Mola pa ka
madigér t6 baggén katd Aglangngagdn na Manama
ki Sem, asta imun si Canaan na allang i Sem.
27 Mola pa ka imun ka Manama na maluwag to
g0dddan katd mga rubbad i Japet.S Baggayan dan
pagsik ka Manama katd madigar na baggén din
tun ta mga rubbad i Sem. Asal imun t6 mga rub-
bad i Canaan na allang katé mga rubbad i Japet.”

28 Pangnga katd lunup, tallu gatus kaliman (350)
ammé pa to iglabé sippang ka inaté si Noe. 29 T6
siy6 gatus kaliman (950) dan to0 idad i Noe, inaté
sikandin.

10

Mgarubbad ka mga gabata i Noe

1 Ni g6 t6 mga ngadan ka rubbad katd tallu
gabata i Noe, na si Sem, si Ham, asta si Japet,
su duwan mga gabata dan na ipamasusu pangnga
katd lunup.

2T6 mga gabata gamama i Japet, to go si Gomer,
si Magog, si Madali, si Jaban, si Tubal, si Mesec,
asta si Tiras. 3 T6 mga gabata i Gomer, t6 go si
Askenas, siRifat, asta si Togarma. 4 T6é mga rubbad
i Jaban, t6 go si Elisa, si Tarsis, asta td0 mga taga
Kiti asta t6 mga taga Dodani. > Sikandan td6 mga
kamadnaan kat6 langun manubu na goddé madani
tun ta dagat asta tun ta mga puru. To gé é mga

S 9:27 9:27 T6 ngadan Japet, iring katd kagi ka Hebreo,
“maluwag.”

rubbad i Japet. 1g6ddo t6 tagsabbad-sabbad grupo
tun ta kandan banuwa, asta duwan kinagiyan ka
tagsabbad-sabbad grupo.

6 T6 mga gabata gamama i Ham, t6 go6 si Cus,
si Ehipto, si Put, asta si Canaan. 7 T6 mga gabata
gamama i Cus, t0 go si Seba, si Habila, si Sabata,
si Raama, asta si Sabaca. T6 mga gabata gamama
i Raama, td go si Saba asta si Dadan. 8 Duwdn
sabbad rubbad i Cus na igngadanan ki Nimrod,
asta sikandin t6 una manubu na inému ibantug
tingdd ka kagani din. 9 Katig sikandin dgpana ukit
ka tabang katd Aglangngagan. Purisu dgkagi td mga
manubu, na ma dan, “Mola pa ka imun ka kato
Manama na katig dgpana iring ki Nimrod.” 10 T%
inému dan si Nimrod na hari, igpangulu sikandin
katd mga lunsud ka Babel, Erac, asta Acad, na
tallu lunsud tun ta Sinar. 11 Tikud dutun, igsadun
sikandin tun ta Asiria, asta igimu sikandin ka mga
Iunsud ka Ninibe, Rehobot-Ir, Cala, 12 asta Resen
tun ta tdngngaan ka Ninibe asta dakal lunsud na
Cala.

13 Si Ehiptot t6 kamoénaan ka langun manubu na
igdddo tun ta Lud, Anam, Laab, Neftu, 14 Fetrusim,
Casluim, asta Caftor na kamodnaan ka langun Filis-
tithanon.

15 T6 mga gabatda i Canaan, t6 g6 si Sidon
na tambang kaké, asta si Het. 16 Si Canaan to
kamonaan katd mga Jebusihanon, Amorihanon,
Girgasihanon, 17 Hebihanon, Arkihanon,
Sinaihanon, 18 Arvadihanon, Semarihanon, asta
Hamatihanon. Italap t0 tagsabbad-sabbad grupo

t 10:13 10:13 Si Ehipto, 6 si Misraim.

ka mga rubbad i Canaan 19 sippang ka isakup dan
to kaluwagan ka banuwa tikud tun ta lunsud ka
Sidon sippang tun ta lunsud ka Gerar na madani
tun ta Gasa, asta isakup t6 mga lunsud ka Sodoma,
Gomora, Adma, asta Seboim madani tun ta Lasa.
20T6 g6 é mga rubbad i Ham. Ig6ddo t6 tagsabbad-
sdbbad grupo tun ta kandan mga banuwa, asta
duwan kinagiyan ka tagsabbad-sabbad grupo.

218i Sem na kaké i Japet, to6 g6 € kamodnaan katd
langun rubbad i EberUl 22 T§ mga gabata i Sem,
td go si Elam, si Asur, si Arfacsad, si Lud, asta
si Aram, asta t0 go t0 mga ngadan ka rubbad
dan. 23 T6 mga gabata i Aram, t6 gé si Us, si
Hul, si Geter, asta si Mes. 24 Si Arfacsad t6 dmma
i Sela, asta si Sela t6 amma i Eber. 25 Duwa to6
gabata i Eber. Igngadanan to kakeé ki Peleg,V su to
kapamasusu kandin, itdngnga-tangnga t6 langun
manubu nit banuwa. Igngadanan t6 adi din ki
Joctan. 26 Si Joctan t6 kamodnaan i Almodad, si
Selap, si Hasarmabet, si Jera, 27 si Hadoram, si
Usal, si Dicla, 28 si Obal, si Abimael, si Seba, 29 si
Opir, si Habila, asta si Jobab. Mga gabata i Joctan
td6 langun dan. 301gdddo t6 mga rubbad i Joctan
tun ta tana na tikud tun ta Mesa sippang tun ta
Separ tun ta pabungan na dadan tun ta silatan.
31T6 g6 é mga rubbad i Sem. Ig6ddo t6 tagsabbad-
sdbbad grupo dan tun ta kandan mga banuwa, asta
duwan kinagiyan ka tagsabbad-sabbad grupo.

32 T6 g6 td6 mga rubbad katd mga gabata i

U 10:21 10:21 Duwén mga manubu na dgpandmddm na td mga
rubbad i Eber t6 grupo na dgngadanan Hebreo. V 10:25 10:25
T6 ngadan Peleg, iring kat6 kagi ka Hebreo, “itdngnga.”

Noe, asta duwan mga grupo asta mga pamilya
ka tagsdbbad-sabbad kandan. Pangnga katd lunup,
igtalap t6 langun manubu tun ta tagsabbad-sabbad
grupo ka banuwa.

11
Turika Babel

1 Sayyan, t6 dnda pa katalap t6 mga manubu,
sabbad dad to kinagiyan kat6 langun manubu nit
banuwa. 2T6 igalin-alin dan ddn, duwdn igsadun
dadan tun ta silatan, sippang ka igdunggu dan
tun ta tana na maluwag asta pattad tun ta Sinar,
astaigdddod dan dutun. 3Igpatongkdé sikandan, na
ma dan, “Na, imun ta t0 tisaW asta patdkkangan
sippang ka kumataggas ébd duwan pagimu ta katd
turi.”

Purisu igimu dan t6 mga tisa, asta igkangé dan
to ispalto para padakkat katd mga tisa ébo imun
dan turi. 4 Na, igkagi sikandan, na ma dan,
“Mimu ki ka lunsud asta sabbad turi sippang tun
ta kawang-awangan ébd mabantug ki, asta di ki
matalap tun ta kaluwagan kani banuwa.”

5 Na, igsadun t6 Aglangngagén ébd kumita katd
lunsud asta kat6 turi na igimu katé mga manubu.
6 Igkagi t0 Aglangngagén, na ma din, “Agpasabbadé
td langun manubu, asta sabbad dad t6 kinagiyan
dan. Igtigkané dan igimu kani. Na, di madugé,
agad andin t6 kakalyag dan, t0 go é imun dan.
7Purisu madun ki tun kandan, asta palibugan ta td
kinagiyan dan ébd kumarapung tdo mga kinagiyan,
asta di dan pagpatté.”

W 11:3 11:3 Tisa t6 iring na hollow block para gimun balé.

8 T6 g6 igpatalap katd Aglangngagan t6 langun
dan tun ta kaluwagan ka banuwa, asta igs6do dan
igimu kat6 lunsud dan. 9 Purisu igngadanan to
lunsud na Babel,X su igpalibug kato Aglangngagan
to kinagiyan ka mga manubu dutun. Purisu ig-
patalap katd Aglangngagén t6 langun dan tun ta
kaluwagan ka banuwa.

MgarubbadiSem

10 Ni g6 t6 mga ngadan kat6 rubbad i Sem. T6
iglabé dan t6 duwa ammeé pangnga katd lunup,
igdunggu ka sabbad gatus (100) t6 idad i Sem,
asta ipamasusu t6 bata din mama na si Arfac-
sad. 11 Pangnga ipamasusu sikandin, lima gatus
(500) ammé t6 iglabé sippang ka inaté si Sem, asta
duwdan pa duma mga gabata din na ipamasusu.

12'T6 tallu pulu lima (35) dan t6 idad i Arfacsad,
ipamasusu to bata din mama na si Sela. 13 Pangnga
ipamasusu sikandin, dppat gatus tallu (403) ammé
to iglabé sippang ka inaté si Arfacsad, asta duwan
pa duma mga gabata din na ipamasusu.

1476 tallu pulu (30) dan té idad i Sela, ipamasusu
td bata din mama na si Eber. 15 Padngngaipamasusu
sikandin, appat gatus tallu (403) &ammé to iglabé
sippang ka inaté si Sela, asta duwan pa duma mga
gabata din na ipamasusu.

16 TS tallu pulu appat (34) dan t6 idad i Eber; ipa-
masusu to bata din mama na si Peleg. 17 Padngnga
ipamasusu sikandin, appat gatus tallu pulu (430)
ammé t0 iglabé sippang ka inaté si Eber, asta
duwan pa duma mga gabata din na ipamasusu.

X 11:9 11:9 T6 kdbadan katd Babel 6 Babilonia, “ilibugan.”

18 T6 tallu pulu (30) dan t6 idad i Peleg, ipa-
masusu to bata din mama na si Reu. 19 Pangnga
ipamasusu sikandin, duwa gatus siy6 (209) &mmé
to0 iglabé sippang ka inaté si Peleg, asta duwan pa
duma mga gabata din na ipamasusu.

20 T6 tallu pult duwa (32) dan t6 idad i Reu, ipa-
masusu td bata din mama na si Serug. 21 Padngnga
ipamasusu sikandin, duwa gatus pittu (207) ammé
to iglabé sippang ka inaté si Reu, asta duwan pa
duma mga gabata din na ipamasusu.

22 T6 tallu pulu (30) dan to6 idad i Serug, ipama-
susu t0 bata din mama na si Nahor. 23 Pangnga
ipamasusu sikandin, duwa gatus (200) ammé to
iglabé sippang ka inaté si Serug, asta duwan pa
duma mga gabata din na ipamasusu.

24 T6 duwa pulu siydé (29) dan t6 idad i Na-
hor, ipamasusu t6 bata din mama na si Tera.
25 Pangnga ipamasusu sikandin, sabbad gatus sa-
pulu siyd (119) ammé t6 iglabé sippang ka inaté si
Nahor, asta duwan pa duma mga gabata din na
ipamasusu.

26 TS kapittuwan (70) dan t6 idad i Tera, ipama-
susu t6 mga gabata din gamama na si Abram, si
Nahor, asta si Haran.

Mgarubbadi Tera
27 Ni g6 td6 mga ngadan kat6 rubbad i Tera. Si
Tera t6 amma i Abram, si Nahor, asta si Haran. Si
Haran t6 &mma i Lot. 28 T6 d&nda pa kamaté si Tera,

inaté t6 bata din na si Haran tun ta banuwa na
ipamasusuwan din na lunsud ka Ur tun ta Caldea.

29 Jgkalyagan i Abram si Sarai, asta igkalyagan i
Nahor si Melca na bata bayi kato6 kataladi din na

inaté na si Haran. Duwan bata bayi i Haran na si
Isca. 30 Anda bata i Sarai, su di sikandin agbata.

311gpid i Tera to6 bata din na si Abram, asta to
ik6ddo6 kandin na si Sarai na sawa i Abram, asta to6
apudinnasiLotnabataiHaran. Igpané dan tikud
tuntalunsud ka Ur tun ta Caldea, astaigsadun dan
tun ta Canaan. Asal t6 igdunggu dan tun ta lunsud
ka Haran, igéddd dan dutun. 32 Inaté si Tera to
duwa gatus lima (205) t6 idad din.

12

Igtawar ka Manama si Abram
1Na, igkagi td Aglangngagén ki Abram, na ma din,
“Iwa ka tikud tun ta tana na igdédddan nu. Tanani
nu t6 mga gakad nu asta t6 pamilya katé amma

nu. Sadun ka tun ta banuwa na taddudn ku akniko.
2 Marapung t6 mga rubbad na baggén ku aknikd,

asta mému sikandan na dakal grupo. Madigar t6
baggén ku akniko, asta imun ku na mabantug to
ngadan nu. Madigar td baggén ku tun ta duma mga
manubu ukit dknikd. 3 Madigar td baggén ku tun ta
langun manubu na maggé ka madigar tun akniko.
Asal dadattan ku t6 langun manubu na dumadat
aknikd. UKkit akniko, madigar t6 baggén ku tun ta
langun manubu nit banuwa.”

4 Purisu igtuman i Abram t6 igsugu katd
Aglangngagéan kandin, asta igpan¢ sikandin na
igtdkkassan katd batadnndn din na si Lot. To
igpand si Abram tikud tun ta lunsud ka Haran,
kapittuwan lima (75) t6 idad din. 5Igpid i Abram
t0 sawa din na si Sarai, asta si Lot, asta igpid din to
langun ka kaduwannan din asta langun allang na

igkangé din tun ta lunsud ka Haran, asta igpano
dan na igsadun tun ta Canaan.

Téigdunggu dan dan tun ta Canaan, Sigpanayun
si Abram sippang tun ta kayu ulayan ka More tun
ta lunsud ka Sikem. To6 igdunggu si Abram tun
ta Sikem, tagana duwdan dan mga Canaanhon na
igdddd dutun. 7Igpakita td Aglangngagén ki Abram,
asta igkagi sikandin, na ma din, “Ni g6 t6 banuwa
na baggén ku tun ta rubbad nu.”

Purisu igimu i Abram t6 aggobbOwanan ka man-
nanap na béaggén tun ta Aglangngagdn na igpakita
kandin. 8 Pangngaigpakita td Aglangngagén kandin,
igalin si Abram tun ta pabungandn dadan tun
ta silatan ka lunsud ka Betel. Tulda t6 igddddan
din tun ta tdngngaan ka lunsud ka Betel asta Ai.
Dadan tun ta agsalldppan t6 lunsud ka Betel, asta
dadan tun ta silatan t0 lunsud ka Ai. Igimu din
to aggdbbOwanan ka mannanap, asta igpangadapy
sikandin katd Aglangngagdn.

9Na, inalayun igalin-alin si Abram sippang tun
ta Negeb.

Igsadun si Abram tun ta Ehipto

10 Na, duwan ballus tun ta Canaan. Purisu
igsadun si Abram tun ta Ehipto éb6 mdddé dan
roggun, su dakal to ballus. 11 T6 madani dan dén
tun ta Ehipto, igkagi si Abram kat6 sawa din na si
Sarai,namadin, “Madigéar g6 € bonndngnu! 12 Atin
ka kumita t6 mga taga Ehipto dknikd, mandmdam
dan na sikuna t6 sawa ku. Purisu matayanna

Y 12:8 12:8 T6 kébadan ka kagi dgpangadap, “4gsimba,” “dgdurung,”
“dgdasal,” 6 “dgtawar ka Manama.”

ikandan ébd agon ka. 13 Purisu kagiyi nu sikandan
na tabbéZ ku sikuna ébd diya matayan ikandan,
asta madigar t6 imun dan kanak tingdd akniko.”

14 Na, t6 igdunggu dan déan tun ta Ehipto, igkita
td mga taga Ehipto na madigar é bonnong katd
sawaiAbram. 15T6 igkita t6 mga opisyales ka hari
kandin, igulitan dan t6 hari na madigar é bonnong
kato6 bayi. Purisu igpdddo kato hari si Sarai tun ta
balé din. 16 Madigar t0 ighdggé kat6 hari ki Abram
tingdd ki Sarai. Ighaggayan sikandin ka marapung
mga karnero, mga kambing, mga baka, mga asno,
mga allang, asta mga kamelyo.

17 Asal su igp6ddod kat6 hari si Sarai tun ta
balé din, duwan madat bdogok na igpapid katd

Aglangngagdn tun ta hari asta langun duma
manubu na goéddé tun ta balé din. 18 Purisu
igpatawar katé hari si Abram, asta igkagi
sikandin, na ma din, “Manan ka madat t6 igimu

nu kanak? Manan ka dnda ka ulit kanak na sawa
nu sikandin? 19 Manan ka igkagi ka na tabbé nu

sikandin? Manan ka ignunug ka na imun ku
sikandin na sawa ku? Na, ni dan ni sawa nu. Pid
nu sikandin, asta pano kod!”

20 Na, igsugu kat6 hari t6 mga sundalo din, asta
igpéwa dan si Abram, t6 sawa din, asta td langun
katd kaduwannan din tikud tun ta banuwa dan.

13

Igpassaé si Abram asta si Lot
1 Na, igpano si Abram tikud tun ta Ehipto
asta iglondd sikandin tun ta Negeb na sakup ka

Z 12:13 12:13 Tabbé ku; ahadan td Genesis 20:12.

Canaan, asta igtakkas t6 sawa din, asta igpid din
to langun katé kaduwdannan din. Igtakkas si Lot
kandin. 2 Tuu dgkaduwdnnan si Abram, su duwdn
mga karnero din, mga kambing, mga baka, mga
bulawan, asta mga mapputi bulawan.

3 T6 igpand si Abram tikud tun ta Negeb,
igalin-alin sikandin sippang tun ta Betel. Ig-
dunggu sikandin tun ta tagana godddan din tun ta
tdngngaan ka Betel asta Ai. 4T go t6 tagana lugar
na igimuwan din ka dggdbbOwanan ka mannanap.
Igpangadap puman sikandin katd Aglangngagan.

5 Na, igtakkas si Lot ki Abram, asta marapung
pagsik t6 pamilya din, mga dallang, mga karnero,
mga kambing, asta mga baka. 6 Purisu atin ka
pasabbadé dan, anna ndngnga to tana na pasabsa-
ban kat6 langun mannanap dan, su tuu marapung
td mga mannanap dan. 7 Purisu igpamatayé to
mga taradOppOn i Abram asta t6 mga taradOppOn i
Lot. (Duwan mga Canaanhon asta Perisihanon na
ig6ddo dutun.)

8 Purisu igténgko si Abram ki Lot, na ma din,
“Na, di mému pamatayé t6 mga taradoppon ta, su
batadnndn ku sikuna. 9 Purisu madigar ka passaé
ki. Na, sallag nu td kaluwagan kani tana. Atin ka
salindn nu t6 tana dadan tun ta ibang, malinna

tun ta tana dadan tun ta kawanan. Atin ka salinan
nu t6 tana dadan tun ta kawanan, malinna tun ta

tana dadan tun ta ibang.”

10 Purisu igsalldag si Lot, asta igkita din na
madigar t6 kaluwagan katd tana madani tun ta
Wayig ka Jordan sippang tun ta lunsud ka Soar,
su nangnga t6 wayig para kato tana iring kat6 tun

ta kayun na igpamula katd Aglangngagén sayyan,
asta iring katé tun ta Ehipto. (Inému ni t6 dnda
pa dadatti katd Aglangngagén t6 mga lunsud ka
Sodoma asta Gomora madani tun ta Wayig ka
Jordan.) 11 Purisu igsalin i Lot t6 kaluwagan ka
tana madani tun ta Wayig ka Jordan, asta igalin
sikandin dadan tun ta silatan. Purisu igpassaé
dan. 121g6dd6 pa si Abram tun ta Canaan, asal
igalin si Lot tun ta mga lunsud madani tun ta
Wayig ka Jordan, asta igdddo sikandin madani tun
ta lunsud ka Sodoma. 13 Tuu madat td6 dglumun
katé mga taga Sodoma. Tuu dan masala-sala tun

ta saruwan katd Aglangngagén.

Igalin si Abram tun ta Hebron

14 T6 igpan6 dan si Lot, igkagi td Aglangngagén
ki Abram, na ma din, “Sallag ka tun ta kaluwa-
gan kani tana agad dnda t6 kasdllaggan nu. 15 To
kaluwagan kani tana na kitanan nu, to go é baggén
ku akniké asta tun ta mga rubbad nu ka anda
dgtamandan. 16 Imun ku na marapung t6 mga rub-
bad nu sippang ka di dan méyap, iring na mga
barukbuk ka tana. 17 Purisu pané-pané ka tun ta
kaluwagan kani banuwa, su baggén ku ni langun
aknikd.”

18 Purisu igalin si Abram, asta igdddo6 sikandin
madani tun ta kayun ka mga ulayan i Mamre tun
ta Hebron, asta igimu sikandin ka dggobbOwanan
ka mannanap éb6 mangadap sikandin katd

Aglangngagén.

14

Igtabang si Abram ki Lot

1-2 Na, si Amrafel t6 hari tun ta Sinar;, si Arioc t6
hari tun ta Elasar, si Cadorlahomor t6 hari tun ta
Elam, asta si Tadal to harl tun ta Goyim. Roggun
ighari dan, igpasabbadé dan &ppat asta igsulung
dan t6 lima hari na si Bara na hari tun ta Sodoma,
si Birsa na hari tun ta Gomora, si Sinab na hari
tun ta Adma, si Semeber na hari tun ta Seboim,
asta to hari tun ta Bela na &ssa ngadan ka Soar.
3 Igpasabbadé td lima hari, asta iglimud dan to
langun sundalo dan madani tun ta kapattadan ka
Sidim na inému dan dknganni na Rand Ka Asin.a
4Tagana isakup t6 lima hari tun ki Cadorlahomor
ka sapulu duwa (12) &mmé. Asal to ikasapulu tallu
ammé, igatu dan kandin.

> T6 ikasapulu dppat &mmé, igsulung si Cador-
lahomor asta t6 duma mga hari na igpasakup
kandin. Igtalu dan t6 langun Repaihanon tun ta
Astarot-Carnaim. Igtalu dan t6 mga Susihanon
tun ta Ham, asta t0 mga Emihanon tun ta ka-
pattadan ka Kiriataim. 6 Igtalu dan t6 langun
Horihanon tun ta pabungandn na igddddan dan
tun ta Seir, asta iglupug dan sippang tun ta lunsud
ka Elparan madani tun ta disyerto. 7 Igléondd dan
tun ta lunsud ka Cades (Eumispat td assa ngadan
din). Igtalu dan t6 langun manubu na ig6ddé
tun ta banuwa ka mga Amalekanhon, asta igtalu
dan to mga Amorihanon na igdddo tun ta Hasason
Tamar.

d 14:3 14:3 Rand Ka Asin, 6 Rané Na Inaté.

8 Na, igpaglimud kat6 mga hari ka Sodoma,
Gomora, Adma, Seboim, asta Belak t6 mga sun-
dalo dan. Igsadun dan tun ta kapattadan ka
Sidim éb6 matu dan ®katd mga sundalo kat6 appat
hari, na si Cadorlahomor na hari tun ta Elam, si
Tadal na hari tun ta Goyim, si Amrafel na hari
tun ta Sinar, asta si Arioc na hari tun ta Elasar.
Lima t6 mga hari na igsulung katd dppat mga hari.
10 Tun ta Sidim, duwdn marapung mga magdakal
sabbang na duwan ispalto na tuu agdakkat. To italu
to hari ka Sodoma asta hari ka Gomora, igpalaguy
td mga sundalo dan, asta duwan tun kandan na
idakkat tun ta ispalto su idabu dan tun ta mga
sabbang, asta igpalaguy t6 duma mga sundalo tun
ta pabunganan. 11 Na, igkangé kat6 dppat hari to
langun ka kaduwannan asta agkakan tun ta mga
lunsud ka Sodoma asta Gomora, asta igpand dan.
12 Su igdddo si Lot na batadnndn i Abram tun ta
Sodoma, igdmmat dan pagsik sikandin, igkangé
dan t6 kaduwannan din, asta igpano dan.

13 Asal duwén sdbbad manubu na ikaluwa asta
igulit ki Abram na Hebreo. To6 timpo t0, igoddo

si Abram madani tun ta kayun ka mga ulayan i
Mamre na Amorihanon. Inalayun agpatabangé si
Abram, si Mamre, asta t6 mga kataladii Mamre na
si Escol asta si Aner. 14 T6 ikas6dddr si Abram na
inammat t6 batadnndn din, iglimud din t6 langun
allang din na katig aggamit ka laniban, na tallu
gatus sapulu walu (318) t0 langun dan, asta igagta
dan t6 appat hari sippang tun ta lunsud ka Dan.
15Igpagtangnga-tangnga i Abram t6 mga dllang din.
T6 dukilam dén, igsulung dan, asta ikapanalu dan.
Igagta i Abram sikandan sippang tun ta lunsud ka

Hoba dadan tun ta Damasco. 16 Jkangé i Abram
to langun ka kaduwdannan na igago dan. Igpaluwa
din pagsik t6 batadnnan din na si Lot, asta iguli din
tun ki Lot t6 langun ka kaduwannan na igago tikud
tun kandin. Igpaluwa din t6 langun gabayi asta to
duma mga manubu na inammat.

Igdasal si Melkisedec para ki Abram

17'T6 iguli si Abram tikud tun ta kapanalu din
ki Cadorlahomor asta duma mga hari, igsumar
kandin t6 hari ka Sodoma tun ta Kapattadan ka
Sabec (igngadanan Kapattadan ka Hari).

18 Tgsumar ki Abram t6 hari ka Salem na si

Melkisedec.b Sikandin t6 pangulu na pari ka mga
manubu na dgpamaké tun ta Manama na Mallayat
ka Langun. Igpid din t6 pan asta t6 bino tun ki
Abram. 19Igdasal sikandin ébé madigdr td baggén
ka Manama ki Abram. Igkagi sikandin, na ma din,
“Madigar t6 baggén akniko tikud tun ta Manama
na Mallayat ka Langun na igimu ka langit asta
td6 tibuk banuwa. 20 Durungdn t6 Manama na
Mallayat ka Langun, suigtabangan ka ikandin éb6
makapanalu ka katé mga usig nu!”

Na, ighaggé i Abram kandin t6 ikasapulu katd
langun na ikangé din tikud tun ta appat hari na
igtalu din.

211gkagi t6 hari ka Sodoma ki Abram, na ma din,

“Aknik6 dén t6 kadakallan katd kaduwénnan ku na
ikangé nu tikud tun ta dppat hari na igago tikud

dknami. Mga sakup ku dad t6 ulian nu kanak.”

b 1418 14:18 Tingdd ki Melkisedec, ahadn t6 Hebreo 7:1-10.



Genesis 14:22 x1 Genesis 15:4

22 Asal igkagi si Abram katd hari ka Sodoma,
na ma din, “Duwan igtand6¢ ku katd Aglangngagén
na Manama na Mallayat ka Langun na igimu ka
langit asta tibuk banuwa. 23 Igtand6 a kandin na
anda palang kaduwannan nu na kangén ku, agad
sdbbad sinulid, agad sabbad listun ka sandalyas.
Ulidn ku t6 langun tun akniko, su di mému kumagi
ka na miduwdnnanna ukit aknikd. 24 Anda palang
kangén ku, asal t6 dad igkan katd mga allang ku to
mému bullasan nu. Asal mému ka duwan baggén
nu katd mga manubu na igtabang kanak, na si
Aner, si Escol, asta si Mamre.”

15

Kasabotan ka Manama ki Abram

1 Na, duwén 4ll6 na igpakita t6 Aglangngagan ki
Abram, asta igkagi sikandin, na ma din, “Abram,
yaka dgkamdddangan. Sakén td6 kumalasagd aknikd
éb0 di ka kadattan. Tuu dakal t6 agpulusan na
baggén ku akniko.”

2 Asal igkagi si Abram, na ma din, “Aglangngagén
na Manama na adgpangulu katé langun, anda palang
bata ku. Purisu dnda pulusdn katd baggén nu
kanak. Atin ka matéya, matigatun i Elieser na
taga Damasco t6 kaduwdnnan ku. 3 Su anda bata
na ighaggé nu kanak, ka matéyad, allang ku dad t6
makatigatun kato kaduwannan ku.”

4 Na, igkagi puman t6 Aglangngagén kandin, na
ma din, “Anna si Elieser to makatigatun kato

C 14:22 14:22 Igtandd, 6 igsaad. 4 15:1 15:1 Kumalasag, 6
dumalang.

kaduwdnnan nu, su akniko bata mama t6 makati-
gatun kat6 kaduwdannan nu.”

5Na, igpid ka Manama si Abram tun ta luwa ka
tulda, asta igkagi sikandin, na ma din, “Langngag
ka tun ta kawang-awangan. Iyap nu té mga karani
ka makéyap ka. Iring kanan mga karani t6 kara-
pungan ka mga rubbad nu.”

6 Igpamaké si Abram katd Aglangngagan, asta ig-
tanggap din si Abram na ndngnga tun ta saruwan
din.€

7 Igkagi t6 Manama, na ma din, “Sakdn to
Aglangngagén na igpid &kniké tikud tun ta Ur ka
Caldea éb6 baggén ku aknikd ni tana ni asta mati-
gatun nu.”

8 Asal iginsa si Abram, na ma din, “Aglangngagén
na Manama na 4gpangulu katd langun, andin t6
pato na pakitanan nu kanak ébd kasdddoran ku na
makatigatunna kanan?”

9 Igkagi t6 Manama, na ma din, “Pid nu dini
kanak t6 baka, kambing, asta karnero. Kailangan
talludmmé td idad dan. Pid nu dini kanak to sabbad
manatad asta salapati.”

10 Purisu igpid i Abram t6 langun tun ta
saruwan ka Manama, asta igmatayan din.
Igtangnga din t6 lawa, igsannar din na tagduwa-
duwa, asta duwan allat tun ta tangngaan. Asal
dnda din tdngngai t6 duwa manuk. 11 Duwan dakal
mga manuk ka kabdnndssan na igapun tun ta
igtdngnga lawa katd mga mannanap, asal ighugo
dan i Abram.

€ 15:6 15:6 Tingdd ki Abram ¢ Abraham, ahadn t6 Roma
4:3,9,22,23 asta Galacia 3:6-8.

12 T6 igsallap dan t6 allo, tuu igpatudug ka
Manama sikandin, asta tuu imaddangan sikandin.
13 Jgkagi t0 Aglangngagdn kandin, na ma din,
“Pas0ddoran ku akniko na méddo go td mga rubbad
nu tun ta banuwa ka duma mga manubu. Kahira-
pandan asta allangdn dan katé duma mga manubu
sippang ka appat gatus (400) &mmé. 14 Asal su-
pakan ku td mga manubu na mallang kandan, asta
makaluwa dan na dakal t6 piddan dan. 15 Asal
sikuna, tuu ka tumugal asta maté ka na duwan ka-
sunayan nu sippang na labbangngan ka. 16 Mdéddo
td mga rubbad nu tun ta duma banuwa sip-
pang ka lumabé to ikappat na mga karubbadan
patalundugé, asta makalondd dan kannun, su in-
alayun dugangan katé mga Amorihanon t6 sala
na aglumun dan sippang ka supakan ku sikandan.”

17 T6 igmangittang dan, tigkd igkita i Abram t6
baga na igabbal asta td sulu na igragrag. Igukit
tun ta tangngaan katd lawa ka mga mannanap na
igtangnga din. 18 TH oras t0, igimu td Aglangngagén
ka kasabotan tun ki Abram, na ma din, “Baggén
ku tun ta mga rubbad nu t6 kaluwagan kani
banuwa. Tikud tun ta Wayig ka Ehipto sippang
tun ta dakal Wayig ka Eufrates, t0 go t0 tana
na bdggén ku kandan. 19 Baggén ku kandan to
tana na igodddan katdo mga grupo ka manubu na
igngadanan Kenihanon, Kenisihanon, Cadmoni-
hanon, 20 Hetihanon, Perisihanon, Repaihanon,
21 Amorihanon, Canaanhon, Girgasihanon, asta
Jebusihanon.”

16

Si Agar asta si Ismael

1Na, 4nda palang bata i Sarai asta i Abram. Asal
duwdn allang bayiiSarainaigngadanan ki Agar na
taga Ehipto. 2 Purisu igkagi si Sarai ki Abram, na
ma din, “Anda bata na ighdggé katd Aglangngagén
kanak. Purisu madigar ka lumayuk ka kato allang
ku ébd duwan bata ku ukit kandin.”

Ignunug si Abram kat6 igkagi i Sarai. 3 Purisu
ighaggeé i Sarai to allang din ki Abram éb6 imun din
na sawa din. (Inému ni pangnga igdddo6 si Abram
tun ta Canaan ka sapulu dmmé.) 4Igpalayuké dan
asta igmabaddas si Agar. To ikasoddor dan si Agar
na igmabaddas sikandin, dnda din respetowi si
Sarai, asta ighbuyas din. 3 Purisu igkagi si Sarai ki
Abram, na ma din, “Sikuna t0 igtikudan ka sala na
inému kanak! Sikuna t6 ighdggayan ku ki Agar, asta
igmabadddas sikandin. Purisu dnda a respetowi

ikandin. Is6ddoran katd Aglangngagdn na duwén
sala nu kanak!”

6 Igtaba si Abram, na ma din, “Na, akniko allang
sikandin. Agad andin t6 kakalyag nu na lumun
kandin, mému kanak.”

Na, tuu igirrayatanf i Sarai si Agar. Purisu
igpalaguy si Agar.

7 Na, t6 panaligan na Aglangngagén igpakita ki
Agar tun ta disyerto madani tun ta sanndp tun ta
dalan na pasadun tun ta lunsud ka Sur. 8Igkagi
t0 Aglangngagdn, na ma din, “Agar na allang i Sarai,
anda é igtikudan nu, asta anda é sadunan nu?”

f 16:6 16:6 Igirrayatan. Ahadan t6 kagi “irrayat” tun ta Lista Kato
Mga Kagi.

Igtaba si Agar, na ma din, “Igpalaguyyad tikud
tun ta amo ku na si Sarai.”

9Igkagitd panaligan na Aglangngagdn, na madin,
“Uli ka tun kandin, asta tuman nu t6 mga sugu
din.”

10]gkagi pagsik td panaligan na Aglangngagan, na
ma din, “Imun ku na tuu marapung té rubbad nu
sippang ka di dan méyap. 11 Duwéan bata mama
na pamasusun nu, asta ngadanan nu sikandin ki
Ismael,g su igpamindag katd Aglangngagén to rang-
indn nu. 12 Imun t6 bata nu na iring ka asno na
méla, su anda palang bannalan din. Musig sikandin
ka langun manubu, asta musig dan kandin. Di
sikandin moddé duma katd mga kataladi din.”

13 Tgkagi si Agar, na ma din, “Igkita kud go to
Aglangngagén na igsallag kanak, asal d&nda a kanné
kamaté.”

Igngadanan i Agar t6 Manama na igpakita
kandin na ma din, “Manama na agsallag”
14 Purisu aknganni, t6 sanndp na igngadanan
Beerla-hai-roil tun ta tingngaan ka lunsud ka

Cades asta Bered. o . .
15 T6 ipamasusu dan t6 bata mama i Abram

tikud ki Agar, igngadanan i Abram sikandin ki

Ismael. 16 Kawaluwan dnndm (86) t0 idad i Abram
to ipamasusu si Ismael.

17

Pato kato kasabotan

g 16:11 16:11 T6 kobadan katd ngadan Ismael, “dgpamindg tO

Manama.” 1 16:14 16:14 T6 kébadan kato ngadan Beerla-hai-roi,
“Sannap Ka Manté Manama Na Agséllag Kanak.”

1 Na, to6 kasiyawan siy6 (99) dan t6 idad i
Abram, igpakita td Aglangngagén kandin, asta igk-
agi sikandin, na ma din, “Sakan t6 Tuu Matulus
Manama. Tuman nu t6 kakalyag ku. Kailangan

anda sala nu tun ta saruwan ku. 2 Imun ku to
kasabotan ku tun akniko. Imun ku na tuu mara-
pung t6 mga rubbad nu.”

3Iglingkddd si Abram sippang ka ikadunggu t6
ulu din tun ta tana, asta igkagi t6 Manama, na ma
din, 4 “Ni go t6 kasabotan ku tun dknikd. Imun
ku sikuna na kamodnaan ka marapung mga grupo.
5 Tikud dknganni, di kad ngadanan ki Abram, asal

ngadanan kad ki Abrahami su imun ku sikuna na
kamonaan ka marapung mga grupo. ¢ Imun ku
na marapung to mga rubbad nu, asta imun ku
sikandan na marapung mga grupo, asta duwan
tun kandan na imun na mga hari. 7 Imun ku t6
kasabotan tun akniko asta tun ta mga rubbad nu
ka anda agtamandn. Sakan t0 Manama nu asta
Manama kat6é mga rubbad nu. 8 T6 kaluwagan ka
banuwa ka Canaan na igdddoan nu, t6 go é baggén
ku akniké asta tun ta mga rubbad nu ébo mati-
gatun yu ka anda agtamanan. Sakan t6 Manama

dan.”
9 Igkagi t6 Manama ki Abraham, na ma din,

“Na, sikuna, duwan kailangan lumun nu asta
langun rubbad nu ka dnda dgtamandn tingod kato
kasabotan ku tun dkniyu. 10 Ni gé t6 kasab-
otan ku na kailangan tumandn nu, agad sikuna
asta to tagsabbad-sabbad mga rubbad nu. Kailan-
gan tupuwan td langun gamama dini akniko.

1 17:5 17:5T6 kébadan katd ngadan Abraham, “4mma ka marapung
mga grupo.”

11 Kailangan tupuwan ko, su t6 goé é paté tingdd
kat6 kasabotan ku tun dknikd. 12 T6 mga rub-
bad nu, kailangan tupuwan t6 langun gabata dan
gamama ka ikawalu 4ll6 tikud tun ta kapamasusu,
agad t6 tagsdbbad-sabbad mga allang yu gamama,
agad sadan é pamasusun tun akniyu, agad sadan é
béllin tun ta duma manubu. 13Kailangan tupuwan
to langun gamama, su ukit katd pato tun ta lawa
yu, kasdddoran yu na dnda agtamanan kato kasab-
otan ku tun dkniyu. 14 Atin ka di tupuwan t6 mama,
di mému dumuma akniyu, su di sikandin mannal

kato kasabotan ku.” _ o
15 Igkagi t6 Manama ki Abraham, na ma din,

“Tikud dknganni, di ddn mému si Sarai t0 ngadan
kat6é sawa nu. Kailangan ngadanan nu sikandin
ki Saraj 16 Madigar t6 baggén ku kandin, asta
baggén ku akniko t6 bata mama na pamasusun din.
Madigar to baggén ku tun ta sawa nu, asta imun ku
sikandin na kamonaan ka marapung mga grupo.
Duwan gé mga rubbad din na imun hari.”

171glingk6od si Abraham sippang ka ikadunggu
t0 ulu din tun ta tana. Igngisi sikandin, su ig-
panamdam sikandin, na ma din, “Duwan kanné
bata kuna pamasusun, agad t6 idad ku dumunggu
tun ta sabbad gatus (100)! Mamasusu kanné si
Sara ka bata, agad t6 idad din dumunggu tun ta
kasiyawan (90)!”

18 Igkagi si Abraham katé Manama, na ma din,
“Kakalyag ku na si Ismael t6 bdggayan nu ka
madigar!”

j 17:15 17:15 T6 kdbadan kato ngadan Sara, “bata bayi ka hari,” 6
“prinsesa.”

19 Asal igkagi t6 Manama, na ma din, “T6 sawa
nu na si Sara mamasusu ka bata nu mama, asta
ngadanan nu to bata ki Isaac.K Sikandin asta t0
mga rubbad din t6 katumanan kat6 kasabotan ku
na anda dgtamandn. 20 Igpamindg ku t6 igpamuyu
nu para ki Ismael. Purisu madigar t0 baggén
ku kandin. Baggén ku kandin td0 marapung mga
gabata asta mga rubbad din. Imun ku sikandin
na kamonaan ka sapulu duwa (12) agpangulun, asta
imun ku na dakal grupo td6 mga rubbad din. 21 Asal

td bata nu na si Isaac t6 katumanan kato kasab-
otan ku tun aknikd. Pamasusun sikandin i Sara
kani &mmé na dumunggu.”

22 Pangnga igpatongkoé dan, igpano t6 Manama.

23Na, t6 4116 t0,ighdnnal si Abraham ka Manama,
asta igtupuwan din t6 bata din na si Ismael, asta
to langun ka duma mga sakup din gamama, agad
to mga allang din, t6 mga ipamasusu tun kandin,
asta to igbdlli din tun ta duma mga manubu.
24 Kasiyawan siy6 (99) t6 idad i Abraham t6 ig-
tupuwan sikandin, 25 asta sapulu tallu (13) t6
idad katd bata din na si Ismael. 26 T allo to,
igtupuwan si Abraham asta si Ismael, 27 asta to
langun gamama na sakup i Abraham.

18

Igtand6 na mapamasusu si Isaac
1Rb6ggun igdddo si Abraham tun ta kayun ka mga
ulayan i Mamre, igpakita td Aglangngagén kandin.
TO ménit to allg, igunsad si Abraham tun ta sallat
ka tulda na igédddan din. 2 Igsdllag sikandin,

K 17:19 17:19 T6 kébadan kato ngadan Isaac, “igngisi.”

asta igkita din t0 tallu manubu na igtindag tun
ta luwa. To igkita din sikandan, igsékét sikandin
igsumar kandan. Iglingkddd sikandin sippang ka
ikadunggu t6 ulu din tun ta tana ébo tumanggap
kandan. 3Igkagi sikandin, na ma din, “Sir, 4dding
ko dini kanak. Yako aglabé. 4 Piddan ku sikiyu ka
wayig ébé muras ko kat6 paa yu, asta makapagi-
nawa ké kannun ta sirdb kani kayu. 5 Pakannan
ku sikiyu éb6 kumabakkar ké ka di ko pa manayun.
Idayawanna su igdunggu ko, asta kakalyag ku na
tumabangnga akniyu.”

Igkagi sikandan, na ma dan, “Mému aknami.”

6 Igsékot si Abraham igahu tun ta tulda, asta
igkagiyan din si Sara, na ma din, “Sékot ka! Angé
nu to sabbad sako ka tuu madigar harina, asta imu
nu to pan na pakannan kandan.”

7Igpalaguy si Abraham tun ta mga mannanap
din, asta igsalin din t6 tuu madigar nati ka baka.
Ighaggé din tun ta sdbbad allang din ébo iyon din
asta sékot laggadn. 8 TO igtagana dan t6 langun,
igpid i Abraham t6 gatas na malassam, gatas na
mammmis, asta akkud na igtug, asta igbuwat din
tun kandan. Réggun igkan dan, igtindag sikandin
madani tun ta sirab kat6 kayu.

9Iginsa dan kandin, na ma dan, “Anda t6 sawa
nu na si Sara?”

Igtaba si Abraham, na ma din, “Tun dalam katé
tulda.”

10 [gkagi t0 Aglangngagdn, na ma din, “Td6 dmmé
na dumunggu, lumonddda dini dkniyu, asta duwan
bata mama na pamasusun katd sawa nu na si
Sara.”

Na, si Sara madani tun ta sallat tun ta bokkog din,
asta igpamindg sikandin kat6 igkagi dan. 11 Tuu
dén tugdl si Abraham asta si Sara. Anda bayi
na mamasusu iring katoé idad i Sara. 12 Purisu
igngisisi Sara katd kandin sarili, asta igpandmdam
sikandin, na ma din, “Tuuwad tugal, asta tuu dan
tugal td6 duma ku. Pamannun ka kadunggu kato
dayo dini kanak?”

13 Na, iginsa td Aglangngagdn ki Abraham, na ma
din, “Manan ka igngisi si Sara? Manan ka igkagi
sikandin na pamannun é kapamasusu din ka bata
su tuu dén tugal sikandin? 14 Anda palang na di
mému katd Aglangngagén! T6 &mmé na dumunggu,
duwdan bata mama na pamasusun i Sara.”

15 Imdaddangan si Sara. Purisu ighulal6 sikandin
asta igkagi, na ma din, “Anda a ngisi.”

Asal igkagi t6 Aglangngagdn, na ma din, “Bulald
yan. Bannal na igngisi ka.”

Igpamuyu si Abraham para katé mga taga
Sodoma

16 Na, igpano to6 tallu manubu, asta igsadun dan
tun ta pabungan ébo sumalldg dan kat6é lunsud
ka Sodoma. Igtakkas si Abraham kandan ébo
tumdaddu kandan ka dalan. 17 Igpandmdam to
Aglangngagdn, na ma din, “Di ku &llassan ki Abra-
ham t6 masig dan na lumun ku, 18 su mému na
dakal grupo t6 mga rubbad din, asta madigar to6
baggén ku tun ta langun manubu ukit kandin.
191gsalin ku sikandin éb6 tuminuru sikandin kat6
mga gabata din asta mga rubbad din na kailangan
mannal dan kanak asta lumun dan t6 nangnga tun

ta saruwan ku, éb0 tumandn ku t6 igtand6 ku
kandin.”

20 Na, igkagi t6 Aglangngagdn ki Abraham, na
ma din, “Marapung t6 igulit kanak na madat to
aglumun katdé mga taga Sodoma asta taga Gomora.

Tuu kun dakal to sala dan. 21 Purisu madunna ébo
kasdddoran ku ka bannal 6 dnna bannal t6 igdinag

ku.”

22 Na, igpand t6 duwa manubu, asta
igpanayun dan tun ta Sodoma, asal igduma pa
td Aglangngagdn tun ki Abraham. 23 Igpadani
si Abraham tun ta Aglangngagdn, asta iginsa
sikandin, na ma din, “Atin ka matayan nu to
madat mga manubu, matayan nu pagsik td0 mga
matallang? 24 Atin ka duwdn kaliman (50) mga
matalldng tun ta lunsud, dadattan nu t6 langun
tun ta lunsud? Duwan kédu nu katd langun tingdd
kat6 kaliman (50) mga matalldng? 25 Pandmdam
ku na di nu matayan t6 mga matallang apil
katd madat mga manubu! Di mému! Atin ka
supakan nu t6 madat mga manubu, di nu apilan
td mga matallang, su sikuna t6 dgruud katod langun
manubu, asta kailangan ndngnga t6 karuud nu.”

26 Igtaba t0 Aglangngagdn, na ma din, “Atin ka
kitanan ku to kaliman (50) mga matallang tun ta
lunsud, di ku dadattan t6 lunsud.”

27 Igkagi puman si Abraham, na ma din, “Sir,
agad tuu ka mallayat ka tandingan kanak, asal
pallayat nu td ginawa nu kanak ka minsa a puman
aknikd. 28 Atin ka duwan dad kappatan lima (45)
mga matallang, dadattan nu t6 langun tun ta lun-
sud su ikulangan ka lima?”

Igtaba td Aglangngagdn, na ma din, “Atin ka ki-
tanan ku t6 kappatan lima (45) mga matallang, di

ku dadattan t6 lunsud.” . _
291gkagi puman si Abraham, na ma din, “Atin ka

kappatan (40) dad t6 kitandn nu?”

Igtaba t0 Aglangngagdn, na ma din, “Atin ka
duwan kappatan (40), di ku dadattan.”

30 Igkagi si Abraham, na ma din, “Sir, yaka
agkasOko kanak ka minsa a puman akniko. Atin ka
tallu pulu (30) dad t6 kitanan nu?”

Igtaba t0 Aglangngagan, na ma din, “Atin Kka tallu
pulu (30) t6 kitanan ku, di ku dadattan.”

31 Igkagi si Abraham, na ma din, “Sir, pallayat
nu to ginawa nu kanak ka minsa a puman akniko.
Atin ka duwa pulu (20) dad t6 kitanan nu?”

Igtaba td Aglangngagdn, na madin, “Atin ka duwa
pulu (20) t6 kitanan ku, di ku dadattan t6 lunsud.”

32 Igkagi si Abraham, na ma din, “Sir, yaka
agkasoko kanak, su ni go é dgtamandn ka insa ku.
Atin ka sapulu (10) dad t6 kitandn nu?”

Igtaba t0 Aglangngagdn, na ma din, “Atin ka
duwdn sapulu (10), di ku dadattan.”

33 Na, pdngnga igpatongkoé to Aglangngagén asta
si Abraham, igpano t6 Aglangngagan, asta iguli si
Abraham.

19

Dakal sala katé mga taga Sodoma
1T6 mapun dén, igdunggu t6 duwa panaligan
tun ta Sodoma. SiLotigunsad tun ta plasa madani
tun ta sallat katdé lunsud. ToO igkita sikandin
kandan, igtindag sikandin asta igsumar kandan.

Iglingkood sikandin sippang ka ikadunggu t6 ulu
din tun ta tana, 2 asta igkagi sikandin, na ma din,
“Sir, adding k6 tun ta balé ku. Urasi yu t6 paa yu,
asta dagga kod, su simag ka sallam mému manayun
ko tun ta sadunan yu.”

Asaligkagi sikandan, na ma dan, “Di ké madding
tun ta balé nu. Dumagga kéd dini ta plasa.”

3 Asal igpanayun ginggat si Lot sippang ka
igtakkas dan kandin tun ta balé din. IgpémuiLot td
pan asta t6 duma mga madigar dgkakan, asta igkan
dan.

4T6 4nda dan pa dagga t6 dukilam, iglibutan to
balé kat6 langun gamama nataga Sodoma. Ilimud
to langun dan, agad mga mallaki asta mga tugal.
5 Igtawar dan ki Lot, na ma dan, “Anda t6 duwa
gamama na igdunggu géna dini dknik0? Paluwa nu
sikandan ébo lumayuk ké kandan.”

6 Jgluwa si Lot tun ta balé din, asta
igsagpdngngan din t6 sallat. 7 Igkagi sikandin, na
ma din, “Mga rarak ku, yaké aglumu katdo madat.
8 Asal duwdn duwa gabata ku daraga na dnda pa
palang layuki. Paluwaan ku sikandan, asta mému
lumun yu kandan t6 agad andin kakalyag yu. Asal
yako agsamuk kani duwa gamama, su igpadagga
ku sikandan dini kanak, asta kailangan doppoOnan
ku sikandan.”

9 Asal igkagi sikandan, na ma dan, “Yaka gilabut
dknami! Anna ka taga kannun. Purisu di mému
milabut ka katd lumun dé! Atin ka pandmdam nu
na madat t6 lumun dé kandan, tuu pa madat to

lumun dé akniko.” . _
Igsulldoy dan si Lot, asta igpadani dan tun ta

sagpang ka sallat ébd siradn dan. 10 Asal igpdkéan

katd duwa panaligan t6 sdllat, igguyud dan si Lot
tun dalam katd balé, asta igsagpangngan dan to
sdllat. 11Na, igimu dan na b6ldg td langun gamama
madani tun ta sallat ébo di dan kumita kat6 sallat.

Igpalaguy si Lot tikud tun ta Sodoma
12 1gkagi t6 duwa panaligan ki Lot, na ma dan,
“Atin ka duwan mga kadumaan nu dini, mga
gabata nu, ugang nu, 6 duma mga sakup nu na
ig6ddo dini ta lunsud, pid nu sikandan, asta pano
kod, 13 su dadattan déd ni lunsud ni. Idinag katd

Aglangngagdn na tuu madat t6 4glumun dan. Purisu
igpapid ké ikandin éb6 dadattan dé t6 langun.”

14Purisuigsékot si Lotigsadun tun taduwa bana
katd gabata din gabayi, asta igkagi sikandin, na
ma din, “Sékdt kod pano tikud kannun, su dadat-
tan dan katd Aglangngagan ni lunsud ni.”

Asal kéman dan ka agragoru dad sikandin.

15 T6 sallam dan, igpapalaguy katd mga panali-
gan si Lot, na ma dan, “Sékot kad! Pid nu to6 sawa
nu asta td0 duwa gabata nu gabayi, asta palaguy
kc')gll éb0 di ko kasabban kato kadattan kani lun-
sud.”

16 Agad igbaring-baring si Lot, asal inéduwan
td Aglangngagdn kandan. Purisu igawidan kato
duwa panaligan t6 ballad i Lot, t6 sawa din, asta
td duwa gabata dan, asta igpid dan tun ta luwa
kat6 lunsud. 17 Igkagi td6 panaligan kandan, na
ma dan, “Palaguy kod! Yako agséré! Yako agsodo
kannun ta kapattadan, asal palaguy ko sippang
tun ta pabunganan ago maté ko.”

18 Asal igkagi si Lot, na ma din, “Sir, diya. 19 Agad
tuu madigar to tabang yu kanak, asta igpaluwa a

ikiyu tikud tun ta kadattan, asal kasabbanna su
tuu madiyu t6 pabunganan, asta matéya ka diya
pa dumunggu. 20 Na, duwdn madani lunsud na
mému sadunan ku, asta délak gé yan. Papalaguyya
baling dutun. Tuu go délak to lunsud, asta diya
maté dutun!”

21 Igtaba t6 panaligan, na ma din, “Mému
malaguy ka dutun. Di ku dadattan to lunsud to.
22 Asal sékot kod palaguy, su dnda pa mému lumun
ku sippang ka dumunggu ko.”

Purisu igngadanan t6 lunsud na Soar.!

Idattan t6 Sodoma asta Gomora
23 T6 duwan dan allo asta td6 igdunggu dan si
Lot tun ta Soar, 24 igdabu katd Aglangngagan t0
asupri na igragrag tikud tun ta kawang-awangan

tun ta lunsud ka Sodoma asta Gomora. 25 Purisu
idattan t6 duwa lunsud asta t6 langun ka duma

mga lunsud tun ta kapattadan. Inaté t6 langun
manubu, asta idattan t6 langun ka pamulandn.
26 Asal igséré t06 sawa i Lot tun ta lunsud na ig-
tananan dan. Purisu ibaluy sikandin sumbal na
asin.

27 Na, igsallam si Abraham tun ta lugar na
igsadunan din t6 igtongkd t0 Aglangngagén kandin.
28 Tgsallag sikandin tun ta Sodoma asta Gomora,
asta tun ta kaluwagan kat6 kapattadan. Igkita
din t6 tuu dakal abbal tikud tun ta tana, iring na
abbal ka dakal dggébbOwanan. 29 Agad igdadattan
katé Manama t6 mga lunsud tun ta kapattadan

1 19:22 19:22 T6 kobadan katd Soar, “délak.”

na igdédddan i Lot, asal &nda din kalingawi si Abra-
ham, asta igpaluwa din si Lot ébd di sikandin
maté.

Si Lot asta duwa gabata din gabayi

30 Na, imdddangan si Lot ka moddo sikandin tun
ta Soar. Purisu igalin sikandin asta t6 duwa
gabata din gabayi tun ta pabungandn, asta igdddo
dan tun ta takub. 31 Duwan all6 na igkagi t6 bata
din kaké tun ta adi din, na ma din, “Tugal dan t6
amma ta, asta dnda palang mama nit banuwa na
kumalyag dknita éb6 duwdan bata ta. 32Na, madigar
ka lasingan ta t6 &mma ta asta lumayuk ki kandin
éb0 duwan bata ta ukit kandin.”

33 Purisu, t6 dukildm ddn, iglasing dan t6 &mma
dan, asta iglayuk t6 kaké kandin. Asal &nda ki-
nanuwan i Lot katé iglumu kato bata din kandin,
su tuu ilasing.

34T6 sallam dan, igkagi t6 kaké tun ta adi din, na
ma din, “Sakan t6 iglayuk katé &mma ta géna duk-
ildm. Na, madigar ka lasingan ta puman sikandin
kani ka dukildm, asta sikuna t6 lumayuk kandin
éb0 duwan bata ta ukit kandin.”

35T6 dukildm dan, iglasing dan puman t6 dmma
dan, asta iglayuk t6 adi kandin. Anda kinanuwan
din kat6 iglumu kat6 bata din kandin, su tuu ilas-
ing. 36 Purisuigmabdddds dan t6 duwa gabataiLot
ukit kandin. 37 Duwdn bata mama na ipamasusu
tun ta kaké, astaigngadanan din ki Moab.M Inému
sikandin na kamonaan katd langun Moabihanon

m 19:37 19:37 716 ngadan Moab, iring kato kagi ka Hebreo, “tikud
tun ta amma.”

dknganni. 38 Duwan pagsik bata mama na ipama-
susu tun ta adi, asta igngadanan din ki Benami.l
Inému sikandin na kamonaan katd langun Amoni-
hanon dknganni.

20

Si Abraham asta si Abimelec
1 Na, igalin si Abraham tikud tun ta Mamre

sippang tun ta Negeb, asta igdddd dan tun ta
lunsud ka Gerar na tun ta tdngngaan katé lunsud
ka Cades asta Sur. 2Igulit si Abraham katd mga
taga Gerar na tabbé din t6 sawa din na si Sara.
Purisu igpakangé si Sara katd hari ka Gerar na si
Abimelec éb6 mému na sawa din. 3 Asal igpakita to
Manama ki Abimelec ukit ka tagéndp, asta igkagi
sikandin, na ma din, “Maté ka go su igkangé nu t6
bayi na duwan duma.”

4 Asal su 4nda pa layuk si Abimelec ki Sara,
igkagi sikandin, na ma din, “Aglangngagén,
matayanna go ikuna asta td0 mga sakup ku agad
dnda palang sala dé? 5 Si Abraham gé t6 igulit
kanak na tabbé din si Sara, asta igkagi to bayi na
talatabbé dan. Anda palang madat kakalyag ku,
asta anda palang sala ku kandin.”

6 Tun ta tagéndp i Abimelec, igkagi t6 Manama
kandin, na ma din, “O8. Iséddéran ku na 4nda ma-
dat kakalyag nu. Purisu igsapadan© ku sikuna éb6
di ka makasala kanak. Igdalangan ku t6 kapadani
nu kandin. 7 Na, uli nu t6 bayi tun ta duma din.
Propeta si Abraham, asta dumasal sikandin tingdd

NN 19:38 19:38T6 ngadan Benami, iring kato kagi ka Hebreo, “bata
ka gakad.” O 20:6 20:6 Igsapadan, 6 ighalabagan.

akniké éb06 di ka maté. Atin ka di nu sikandin ulidn,
maté ka go asta t6 langun sakup nu.”

8 Na, igsallam si Abimelec iglimud kat6 langun
opisyales din, asta igulit sikandin kandan tingod
kat6 langun tun ta tagéndap din. Purisu tuu dan
imdaddangan. 9 Igpakangé i Abimelec si Abraham,
asta igkagi sikandin, na ma din, “Madat t6 iglumu
nu dknami. Andin t6 sala na ilumu ku &knikd ébd
papiddanna ikuna asta t6 mga sakup ku katd
kadattan? Iglumu nu kanak t6 di mému lumun.
10 Andin t6 gunayan na iglumu nu ni?”

111gtaba si Abraham, na ma din, “Td panamdam
ku na anda palang manubu dini na duwan
maddang tun ta Manama. Kéman ku na duwan
mimmaté kanak éb6 agon t6 sawa ku. 12 Bannal td
igkagi ku na tabbé ku sikandin, su bata katé amma
ku sikandin, asal igpassaé td6 inna dé. Purisu
igkalyagan ku sikandin. 13 Dangngan t6 igpéwa to
Manama kanak tikud tun ta lunsud na igdédddan
katd amma ku, igkagiyan ku t6 sawa ku, na ma
ku, ‘Atin ka duwan kédu nu kanak, agad anda é
dungguan ta, ulit nu na talatabbé ki.’ ”

14 Purisu iguli i Abimelec si Sara tun ki Abra-
ham. Duwan igbdggé din kandin na mga karnero,
mga baka, asta mga dllang. 15 Igkagi si Abimelec,
na ma din, “Sallag nu td6 kaluwagan kani tana ku.
Oddo ka tun ta agad dnda na kakalyag nu.”

16 Tgkagi sikandin ki Sara, na ma din, “Sdbbad
mararan (1,000) abuk ka mapputi bulawan to
ighaggé ku tun ta tadbbé nu ébod kasodddran katd
langun sakup nu na anda sala nu. T6 g6 é pato na
anda dan sala nu kanak.”



Genesis 20:17 viii Genesis 21:7

17 Na, igdasal si Abraham tun ta Manama, asta
inOlian dan si Abimelec, t6 sawa din, asta t6 mga
allang din gabayi éb6 makabata dan puman, 18 su
anda bata to sawa i Abimelec asta to langun sakup
din gabayi su igkangé i Abimelec t6 sawa i Abra-
ham na si Sara.

21

Ipamasusu si Isaac

1Na, igtuman katd Aglangngagén to igtando din,
asta madigar t6 ighdggé din ki Sara. 2Igmabaddas
sikandin, asta igpamasusu sikandin ka bata
mama, agad tugal dan si Abraham. Ipamasusu
to bata td all6 na tagana igtand6é katd6 Manama.
3 Igngadanan i Abraham t6 bata din ki Isaac.p
4 T6 igdunggu dan td6 ikawalu &ll6 tikud tun
ta kapamasusu ki Isaac, igtupuwan i Abraham
sikandin, su to go t6 igsugu ka Manama kandin.
> Sabbad gatus (100) td6 idad i Abraham to
kapamasusu ki Isaac.

6 Jgkagi si Sara, na ma din, “Igbdggayanna ka
Manama ka day6. Purisu igngisiya. Ngumisi t6
langun kato makadinag tingod katd inému kanak.”

7 Igkagi si Sara, na ma din, “Ddngngan, dnda
palang manubu na makakagi ki Abraham na du-
munggu t6 allo na pasusun ku t6 bata din. Agad
tugal dan sikandin, asal igpamasusuwad go kato
bata din.”

Igpéwa si Agar asta si Ismael

P 21:3 21:3 T6 kébadan katd ngadan Isaac, “igngisi.” Ahaén to
Genesis 17:19.

8 T6 igdakal si Isaac, igdiya dan sikandin, asta
igimu i Abraham t6 dakal pista tingdd katd allé na
igdiya t6 bata din. 9 Asal si Ismael na ipamasusu
ki Agar na taga Ehipto, inalayun sikandin igyama-
yama kato bata i Sara na si Isaac. To igkita si Sara
kato, 10 igkagi sikandin ki Abraham, na ma din,
“Péwa nu t6 allang nu asta td bata din, su atin
dumunggu t6 all6 na maté ka, di mému kabaggayan
to bata ka allang kato tangnga katé kaduwdannan nu,
su bdggén td langun tun ta bata nu na si Isaac.”

11 Tuu iranu si Abraham, su bata din go6 si
Ismael. 12 Asal igkagi t6 Manama ki Abraham,
na ma din, “Yaka dgkaranu tingod kanan bata nu
asta allang nu na si Agar. Tuman nu to igkagi
1 Sara aknikd, su ukit katd bata nu na si Isaac
baggén ku akniko t6 mga karubbadan na igtando
ku dkniké. 13Imun ku pagsik na dakal karubbadan
t6 mga rubbad katd bata ka allang nu, su bata nu

sikandin.” _ _
14Purisuigsallam si Abraham ighaggé ka dgkakan

asta dgdaldmmanan na ipannu ka wayig tun ki Agar
éb0 baban din. Igpapano din si Agar asta t0 bata
din. Igsadun si Agar tun ta disyerto ka Berseba,
asta igpano-pano6 dan.

15 T6 inémmat t6 wayig na igpid dan, itdkkangan
dan, asta igtananan i Agar t0 bata din tun ta sirab
ka mabbaba kayu. 16 Igsadun si Agar tun tona na
mga sabbad gatus (100) metros é kadiyuan, asta
igunsad sikandin. Igpanamdam sikandin, na ma
din, “Di mému ka kumita a na maté t6 bata ku.”

Roggun igunsad si Agar, igsaggo sikandin.

17 Igdindg ka Manama td sdgg6n din, asta
igtawar t0 panaligan ka Manama tikud tun ta

langit, na ma din, “Agar, imannu ka? Yaka
adgkamdaddangan. Igdinag ka Manama t6 sdggon kato
bata nu. 18 Na, sadun ka tun kandin, asta Or6r
nu sikandin, su imun ku na dakal grupo t6 mga
karubbadan din.”

19 Na, igpakita ka Manama t6 balun tun ki Agar.
Purisu igsadun sikandin tun ta balun, igipannu
din t6 dgdaldammanan ka wayig, asta igpénam din t6
bata din.

20 Madigar t6 tabang ka Manama kato bata. Sip-
pang ka igdakal sikandin, igoddoé tun ta disyerto
ka Paran, asta tuu katig sikandin 4gpana. 21 Tun
ta Paran, igpakalyag kato inna din sikandin kato
bayi na taga Ehipto.

Igpasaboté si Abraham asta si Abimelec

22 Na, t6 timpo to6, si Abimelec asta si Picol
na pangulu katdé mga sundalo din igsadun tun
ki Abraham. Igkagi si Abimelec, na ma din,
“Iséddoran ku na agad andin t6 aglumun nu, in-
alayun ka d4gtabangan katd Manama. 23 Purisu
kakalyag ku na tumand6 ka tun ta saruwan ka
Manama na di ka lumimbung kanak, mga gabata
ku, asta mga rubbad ku. Inalayun madigar to
iglumu ku akniko. Purisu tandé ka na inalayun
madigar t0 lumun nu kanak asta katé mga sakup
ku na godd6 kannun ta banuwa na igéddoan nu.”

24 Igkagi si Abraham, na ma din, “T6 go é tando
ku 4knikd.”

25Na, igulit si Abraham kandin na duwéan balun
na igago katd mga dllang i Abimelec. 26 Igkagi si
Abimelec, na ma din, “Anda ku kasoddéri ka sadan

t0 igagd katd balun. Anda a ikuna uliti, asta anda
ku yan kasoddori sippang ni allo ni.”

27 Na, duwdn mga karnero asta mga baka na
ighaggé 1 Abraham ki Abimelec, asta igpasaboté
dan. 28 Igsalin si Abraham ka pittu nati bayi ka
karnero tikud tun ta mga karnero din. 29Iginsa si
Abimelec, na ma din, “Manan ka igsalin nu yan?”

30]gtaba si Abraham, na ma din, “Tanggap nu ni
pittu nati ka karnero ébdé mému paté na sakan to
igpakali kani balun ni.”

31 Purisu igngadanan t6 lugar na Berseba,q su
igpasaboté dan dutun.

32T6 igpasaboté dan si Abraham asta si Abim-
elec, iguli si Abimelec asta si Picol tun ta banuwa
kat6 mga Filistihanon. 33Igpamula si Abraham ka
kayu tamarisko tun ta Berseba, asta igpangadap
sikandin katd Aglangngagdn na &nda dgtamandn.
34 Idugé si Abraham ig6ddd tun ta banuwa katd
mga Filistihanon.

22

Igkinnaman ka Manama si Abraham

1Na, duwdn 4ll6 na igkinnaman ka Manama t6
kapamaké i Abraham kandin. Igtawar t6 Man-
ama, na ma din, “Abraham!”

Igtaba si Abraham, na ma din, “06. Kannunna.”

2Igkagi t6 Manama, na ma din, “Pid nu t6 bug-
tung bata nu na siIsaac na tuu nu agginawaan, asta
sadun ko tun ta banuwa ka Moria. Tikaddag ko
tun ta pabungan na tddduan ku akniko. Matayi nu

(q 21:31 21:31 T6 kdbadan katd Berseba, “balun katd tandd,” 6
“palun kat6 pittu.”

sikandin asta gobbd nu t6 lawa din ébd baggén nu
sikandin kanak.”

3 Purisu igsalldm si Abraham, igpaningkayu,
asta igruran din tun ta asno din. Igpatakkas din
td bata din na si Isaac asta t0 duwa allang din,
asta igpano dan tun ta lugar na igpasadunan ka
Manama kandin. 4Italluwan dan igpano, igkita i
Abraham t6 lugar tun ta madiyu. > Igkagi si Abra-
ham katd duwa &llang din, na ma din, “Oddé ko
dad kannun duma katé asno, su sakan asta ni bata
ku t6 manayun tun ta pabungan ébo mangadap ke
katd Manama, asta lumondd ké dini dkniyu.”

6 Igpapid i Abraham t6 pagsunnuk ki Isaac. Ig-
pid i Abraham td kutsilyo asta t0 baga ka apuy,
asta igpanayun dan. 7Igkagi si Isaac, na ma din,
“Ammal”

Igtaba si Abraham, na ma din, “Andin?”

Iginsa siIsaac, na ma din, “Duwan baga ka apuy
asta pagsunnuk ta, asal anda t6 nati ka karnero na
g0bbOn asta baggén tun ta Manama?”

8 Igtaba si Abraham, na ma din, “Manama t6
maggé aknita katd nati ka karnero na gobbon asta
baggén kandin.”

Na, igpanayun dan igpano.

9T6 igdunggu dan dan tun ta pabungan na ig-
pasadunan ka Manama ki Abraham, igimu din
to dggdbbOwanan ka mannanap na baggén tun ta
Manama, asta igtagu din t6 pagsunnuk tun ta
bowwo. Igbagkas din to bata din asta igtagu din
tun ta bowwo katd pagsunnuk. 10 Igkangé din to
kutsilyo ébo matayan din dan t6 bata din. 11 Asal td

panaligan na Aglangngagén igtawar kandin tikud
tun ta langit, na ma din, “Abraham! Abraham!”

Igtaba si Abraham, na ma din, “06. Kannunna.”

12 Jgkagi t0 Aglangngagdn, na ma din, “Yaka
dgdadat kanan bata nu. Yaka nu agmannuwi.
Isdddoran kud na tuu ka dgbannal ka Manama, su
agad t6 bugtung bata nu, baggén nu kanak.”

13Na, igkitai Abraham t6 karnero na ikasanggat
td panga din tun ta sigbat na dugin. To go é
igkangé i Abraham, igmatayan din, asta iggobbo
din na igbullas katd bata din. 14 Igngadanan i
Abraham td lugar na, “Aglangngagan td Agbaggé.”
Agad dknganni, duwan agkagin na, “Tun ta pabun-
gan katd Aglangngagdn, duwan dgbaggén din.”

15 Jgtawar puman t6 panaligan na Aglangngagan
ki Abraham tikud tun ta langit, na ma din,
16 “Matuman go ni tando katd Aglangngagén akniko.
Su igbannal ka kanak, asta anda nu tingatti to
bugtung bata nu, asal ighaggé nu sikandin kanak,
17 madigar g6 t6 baggén ku akniko, su imun ku na
tuu marapung t6 mga rubbad nu iring na kara-
pungan katd mga karani tun ta langit, asta iring
na karapungan katé mga baklayan tun ta dagat.
Makapanalu t6 mga rubbad nu katé mga lunsud
ka usig dan. 18 Madigar to6 baggén ku tun ta langun
manubu ka banuwa ukit katé mga rubbad nu. T
g6 élumun ku, suigtuman nu t6 igsugu ku akniko.”

19 Na, iglondd si Abraham asta si Isaac tun ta
duwa dallang, iguli dan langun, asta igdddé si Abra-
ham tun ta Berseba.

Mga gabata i Nahor

20 Na, anda kadugé, igulitan si Abraham na
duwdan dan mga gabata katd kataladi din na si
Nahor, suigpamasusu t6 ipag din na si Melca. 21Si
Hus t6 tambang kaké bata din, si Bus to ikaduwa,
si Camuel na amma i Aram, 22 si Cased, si Asau, si
Feldas, siJedaf, asta si Betuel. 23(Si Betuel t6 &mma
iRebecca.) T6 g6 é mga ngadan katd walu gabata i
Nahor na ipamasusu ki Melca na ipag i Abraham.
24Igngadanan ki Roma t6 ikaduwa sawa i Nahor.
Ipamasusu tun kandin si Teba, si Gaam, si Taas,
asta si Maaca.

23

Inaté si Sara

1 Na, t6 sabbad gatus duwa pulu pittu (127) t6
idad i Sara, inaté sikandin 2 tun ta lunsud ka
Hebron na sakup ka Canaan. Iranu asta igsaggd
si Abraham tingod katd kamatayan i Sara.

3 Igtananan i Abraham t6 inaté sawa din,
igsadun sikandin tun ta mga Hetihanon, asta igk-
agi sikandin, na ma din, 4 “Anna a taga kannun, su
igalinna dad dini dkniyu. Malliya pad ka tana dini
akniyu éb0 duwdn labbangngan ku kat6é sawa ku na
inaté.”

> Igkagi t6 mga Hetihanon, na ma dan, 6 “Sir,
pamindg nu ni kagi dé. Isdddoran dé na sikuna to
dgkabantug pangulu na igsalin katd Aglangngagan.
Mému labbangngdan nu t6 sawa nu dini ta
tuu madigar aglabbangnganan dé. Agad dandin
labbangngi td salindn nu, kadayawan to tigatun na
maggé kanan akniko ébd duwan labbangngan nu
kandin.”

7 Purisu iglingk6od si Abraham tun kandan,
8 asta igkagi sikandin, na ma din, “Su mému
labbangngan ku t6 sawa ku dini, pamuyu yu ki
Efron na bata i Sohar 9 ébd barigyaan din kanak
to takub ka Macpela tun ta ligad kat6é kinamat din.
Kagiyiyu sikandin na agad pira to laga kato takub,
baggén ku kandin tun ta tubang yu ébd duwan
labbangngan ku.”

10T6 timpo t6, igunsad si Efron duma katd mga
Hetihanon na ilimud tun ta sallat katd lunsud dan,
astaigdinagkato6 langun to igtaba din ki Abraham,
na ma din, 11 “Sir, pamindg nu ni kagi ku. Baggén
ku g6 dknikd t6 tibuk kat6 kinamat ku asta t6 takub
din. Tun ta tubang kani langun kadumaan ku,
baggén kud akniko ébd duwan labbangngan nu kato
sawa nu.”

12Na, iglingk66d puman si Abraham tun ta mga
Hetihanon, 13 asta igkagi sikandin ki Efron tun ta
tubang katd langun dan, na ma din, “Paminag nu
ni kagin ku. Bayadan ku akniko t6 kadakallan katd
laga katd kinamat nu. Tanggap nu to6 bayad ku ébo
duwan labbangngan ku katd sawa ku.”

14 Igkagi si Efron, na ma din, 15 “Sir, pamindg
nu ni kagin ku. Agad appat gatus (400) abuk
na mapputl bulawan to laga katdo kinamat, asal
di ku pabayadan akniko, su rarak ku go sikuna.
Panayun nu labbangngi t6 sawa nu dutun.”

16 Tgnunug si Abraham ki Efron tingdéd katd
laga na igdindg katd langun Hetihanon na il-
imud. Purisu igpesar din t6 appat gatus (400) abuk
na mapputi bulawan, iring katd agpesaranan na
gamitan katd mga negosyante, asta ighaggé din
ki Efron. 17 Purisu si Abraham dén t6 inému na

tigatun kat6é kinamat i Efron tun ta Macpela dadan
tun ta silatan ka lunsud ka Mamre. Igbayadan
din t0 tana asta t0 takub, asta to0 langun kayun na
isakup tun ta kaluwagan kat6 tana. 18 Inému si
Abraham na tigatun kat6 tana tun ta tubang kato
langun Hetihanon na ilimud tun ta plasa madani
tun ta gahuwanan kato lunsud.

19 Na, iglabbang i Abraham t6 lawa katd sawa
din na si Sara tun dalam katd takub ka Macpela

madani tun ta lunsud ka Mamre tun ta Canaan.
20 Purisu inému si Abraham na tigatun katd

tana asta takub katd Hetihanon, asta inému na
aglabbangnganan din.

24

SiIsaac asta si Rebecca

1 Na, tuu dén tugdl si Abraham, asta inalayun
madigar t0 igbaggé katd Aglangngagan kandin.
2Duwdn sabbad dllang i Abraham na inému na amo
katdé duma mga allang asta igsarigan i Abraham
kat6 langun ka kaduwdannan din. Igkagi si Abra-
ham kandin, na ma din, “Dappén nu yan ballad
nu nit bubun ku.r 3 Tandd ka kanak ukit tun
ta ngadan kat6 Aglangngagdn na igimu kat6 langit
asta banuwa ta. Tand6 ka na di nu pakalyagéan to
bata ku katod bayi na Canaanhon. 4 Asal 16n6d ka
tun ta tana na igtikudan ku, asta salin nu t6 bayi
tikud tun ta mga gakad ku ébd duwan kalyagan
katd bata ku na si Isaac.”

I' 24:2 24:2 Atin 4gdappannén (6 itapion) t6 ballad tun ta bubun, ni
g6 to paté na di ddn mému mapalin t6 kasabotan.

> Asal iginsa t6 &gsarigan din, na ma din,
“Pamannun ku ka di malyag t6 bayi makkas
kanak ka muli a dini? Piddéan ku t6 bata nu tun ta
banuwa na igtikudan nu?”

6 Igtaba si Abraham, na ma din, “Di! Yaka agpid
katd bata ku dutun. 7 Dangngan, t0 Aglangngagén
na Manama na goddo tun ta langit to igpid kanak
tikud tun ta mga gakad katd amma ku asta tikud
tun ta banuwa na ipamasusuwan ku, asta ig-
tandoOanna ikandin na baggén din ni tana ni tun

ta mga rubbad ku. Poénan katd Aglangngagén t0
panaligan din aknikd. Tumabang sikandin akniko
éb6 makakangé ka katd bayi na kalyagan katd
bata ku. & Atin ka di malyag t6 bayi makkas akniko,
mému di nutumandan té tandé nu kanak. Asal yaka
nu agpiddi to bata ku dutun.”

9 Purisu igdappdn katd agsarigan t6 bdllad din
tun ta bubun katé amo din na si Abraham, asta
igtand6 sikandin na tumanan din t6 igsugu i Abra-
ham kandin.

10 Na, igkangé kato6 agsarigan to6 sapulu kamelyo
katé amo din, asta igruran din t6 marapung klasi
ka madigar gasa. Igpano sikandin igsadun tun ta
lunsud na igdéddoan kat6 kataladi i Abraham na si
Nahor tun ta Mesopotamia.

11 T6 igdunggu dan sikandin, tuu dan mapun.
To6 go t6 oras ka kakangé katdé mga gabayi ka
wayig. Igadding sikandin madani tun ta balun
tun ta luwa kato lunsud, asta igpapaginawa din
t0 mga kamelyo din. 12Igdasal sikandin, na ma

din, “Aglangngagan na Manama na agpangadapan
katd amo ku na si Abraham, tabangiya nigé ébo

matuman t6 sugu katé amo ku na si Abraham na
dgginawaan nu. 13 Na, igtinddggad dini ta balun
na agkangayanan ka wayig katd mga daraga na
g6ddo dini. 14 Kumagiya tun ta sabbad daraga,
na, ‘Péndmma tun ta tibud nu.’ Atin ka tumaba
sikandin, ‘Inam ka, asta mangéya ka wayig €bo
makénam t6 mga kamelyo nu,” kasddddoran ku na
sikandin t6 igsalin nu ébo6 kalyagan i Isaac. Atin
ka tumanan nu ni, kaséddoran ku na igpakita nu
to dakal ginawa nu kat6é amo ku.”

15 Réggun 4gdasal sikandin, igdunggu si Rebecca
na bata bayi i Betuel. Igtiang sikandin ka tibud.
T6 apu din mama si Nahor na kataladi i Abra-
ham, asta si Melca t6 apu din bayi. 16 Daraga
pa si Rebecca, asta tuu madigar td bonndng din.
Anda palang sikandin layuki ka mama. Igsadun
sikandin tun ta balun, igkangé ka wayig, asta
iglondd. 17 Igsékot td dgsarigan igsumar kandin,
asta igkagi sikandin, na ma din, “Pénamma yan ta
tibud nu.”

18 Jgkagi t6 daraga, na ma din, “00, sir. Indm ka.”

Sékot din igsannar t6 tibud na igtiang din, asta
igpénam din sikandin. 19 T6 igindm dan sikandin,
igkagi t0 daraga, na ma din, “Mangéya pagsik ka
wayig ébd makénam t6 mga kamelyo nu sippang
ka kolian t6 takkang dan.”

20 Sékét din igbusbus t6 wayig tun ta
gindmmanan, asta igpalaguy sikandin tun ta balun
asta igkangé puman ka wayig sippang ka inolian
t0 tdkkang katd langun kamelyo. 21 Anda kagi t0
agsarigan, asal igsallag dad sikandin kat6 aglumun

katd daraga ébo kasodddran din ka igtuman kato
Aglangngagén t6 kakalyag din.

22'T6 indlian dan td tadkkang katd mga kamelyo
din, igbaggé katd agsarigan kandin t6 bulawan
arites na dakal é laga para ka idung din, asta to
duwa magdakal pangkis bulawan para ka ballad
din. 23Iginsa sikandin, na ma din, “Sadan t6 &mma
nu? Duwanlugar tun ta balé din ébé dumagga ké?”

24 Jgtaba t0 bayi, na ma din, “Si Betuel t6 &mma
10<11_1. Si Nahor t6 &mma din asta si Melca t6 inna

n.”

25 Jgkagi pagsik td6 bayi, na ma din, “Dakal t6
ragami na daggaan katd mga kamelyo nu asta
dakal t6 agkakan dan tun dknami. Duwan go lugar
ébd dumdgga ko.”

26 Purisu iglingkddd t6 agsarigan, asta igdurung
din t0 Aglangngagén. 27 Igkagi sikandin, na ma
din, “Durungan t6 Aglangngagdn na Manama na
dgpangadapan katd amo ku na si Abraham, su
dgkasarigan t0 Aglangngagdn, asta igtuman din to
tandd din katd amo ku. Purisu igtakkassanna
ikandin éb6 makadunggu a tun ta balé kat6 gakad
katd amo ku.”

28 Jgpalaguy to bayi iguli, asta igulit sikandin
katd inna din asta katé mga kadumaan din tingdd
kat6 langun. 29-30 Duwdn kataladi mama i Rebecca
na igngadanan ki Laban. T6 igkita dan si Laban
kat6 arites asta pangkis katd tabbé din, asta to
igdinag sikandin tingod kato igkagi katd manubu
na igdunggu, igsékot sikandin igsumar.

To6 igdunggu si Laban tun ta balun, dutun poé
g0 td agsarigan 1 Abraham asta td0 mga kamelyo

din. 31Igkagi si Laban, na ma din, “Madigar go t6
ighaggé katd Aglangngagdn aknikd. Takkas ka kanak
tun ta balé. Yaka godd6 kannun, su duwan lugar
na igpatagana ku para akniko, asta duwan lugar
para katd mga kamelyo nu.”

32 Purisu igsadun dan tun ta balé, igpapondg
dan t6 igruran katd mga kamelyo, asta igpakan
dan. Igkangé dan t6 wayig ébo urasan t0 paa
katd agsarigan i Abraham asta mga kadumaan
din. 33 Asal t0 igsdnnar dan t0 dgkakan, igkagi to
dgsarigan, na ma din, “Diya pa kuman ka di ku pa
ulitdn t6 dgdantuldn ku dini dkniyu.”

Igkagi si Laban, na ma din, “Uliti ké.”

34 Igkagi sikandin, na ma din, “Sakdn to
dgsarigan i Abraham. 35 Tuu madigar t6 igbaggé
katd Aglangngagén katd amo ku, asta inému dén
agpangulun asta agkabantug manubu. Igbaggayan
sikandin katd Aglangngagdn ka marapung mga
karnero, mga kambing, mga baka, bulawan, mga
allang, mga kamelyo, asta mga asno. 36 Agad tugdl
dan td sawa din na si Sara, asal igpamasusu ka
bata mama na igbdggayan i Abraham kat6 langun
ka kaduwdannan din. 37 Igtandd a katdé amo ku
na di ku pakalyagan t6 bata din katé bayi na
Canaanhon. 38 Asal igpalonddda ikandin tun ta
mga gakad din, tun ta mga rubbad katé dmma din.
Igsugu a éb0 pamasakan ku t6 bayi na kalyagan
kato bata din.

39 “Iginsa ku sikandin, na, ‘Pamannun ku ka di
malyag to6 bayi na makkas kanak ka muli a?’

40 “Igtaba sikandin, ‘Duwdn panaligan katd

Aglangngagédn na dgbannaldn ku na patakkassan din

akniko éb06 matuman t6 dgdantuldn nu. Kailangan
angén nu to bayi na kalyagan katd bata ku tun
ta mga gakad ku, tun ta mga rubbad katé6 dmma
ku. 41 Atin ka madun ka tun ta mga gakad ku asta
di dan maminag aknikd asta di dan patakkassan td
bayi, mému di nu tumandan t6 tand6 nu kanak.’

42 “Na, t6 igdunggu a géna tun ta balun, ig-
dasalla, na ma ku, ‘Aglangngagdn na Manama na
dgpangadapan katd amo ku na si Abraham, atin
ka mému aknikd, patuman nu té agdantuldn ku
kannun. 43 Na, igtinddggad dini ta balun. Atin ka
dumunggu t6 daraga ébo mangé ka wayig, asta
kumagiya kandin, na ma ku, “Péndmma yan ta
tibud nu,” 44 atin ka tumaba sikandin, na ma din,
“Indm ka, asta mangéya pagsik ka wayig para kato
mga kamelyo nu,” madigar go ka sikandin to bayi
na igsalin nu, Aglangngagdn, ébd kalyagan katd
bata katd amo ku.’

45 “Na, roggun agdasalla, igdunggu si Rebecca
na igtiang ka tibud. Igsadun sikandin tun ta
balun asta igkangé ka wayig. Igkagiya kandin,
‘Pénamma.’

46 “Igsékot din igsdnnar t0 tibud na igtiang din,
asta igkagi sikandin, ‘06. Indm ka, asta mangéya
pagsik ka wayig para kato mga kamelyo nu.’

“Purisu igindmma, asta igpénam din pagsik to
mga kamelyo ku. 47 Iginsa a kandin ka sadan to
amma din, asta igkagi sikandin, ‘Si Betuel t6 damma
151_1. Si Nahor t6 amma din, asta si Melca t6 inna

n.’

“Purisu igbaggé ku kandin t0 arites para
ka idung din, asta t6 duwa pangkis para ka
bdllad din. 48 Iglingk66dda asta igpangadappa

katd Aglangngagan. Igdurung ku sikandin na
dgpangadapan katd amo ku na si Abraham, su
igtdkkéssanna katd Aglangngagén ébd makadunggu
a kannun asta mangéya katd bayi tikud tun ta
rubbad kat6 kataladi katé amo ku ébo kalyagan
kat6 bata din mama. 49Na, ulitiya ka kéduwan yu td
amo ku asta madigar t6 lumun yu tingdd kandin.
Atin ka di mému akniyu, ulitiya ébo kasdéddoran ku
ka andin t6 lumun ku.”

50Igkagi si Laban asta si Betuel, na ma dan, “Ig-
pas6ddor dan katd Aglangngagén to kakalyag din.
Purisu di mému méllé ké kandin. 51 Mému piddan
nu siRebecca ébo kalyagan kato bata katé amo nu,
su to g6 to igpasoddor katd Aglangngagdn dkniko.”

52 T6 igdindg katd dgsarigan i Abraham t6 igk-
agl dan, iglingkodd sikandin asta igdurung din
t0 Aglangngagdn. 53 Igukar din t6 mga gasa, mga
umpak, mga bulawan, asta mga mapputi bu-
lawan, asta ighdggé din ki Rebecca. Duwan pagsik
mga gasa na dakal é laga na ighbaggé din katd kata-
ladi asta inna kat6 bayi. >4 Pangnga ighaggé, igkan
sikandin asta t6 duma mga manubu na igtakkas
kandin, asta igdagga dan.

To sallam dan, igkagi t0 agsarigan, na ma din,
“Atin ka mému dkniyu, poli ad ikiyu tun ta amo ku.”

55 Asal igtaba t0 kataladi asta t6 inna i Rebecca,
na ma dan, “Madigar ka di nu p6 piddan sikandin
sippang ka lumabé t6 mga sapulu allg, yan pa
mému kdd pand.”

56 Asal igkagi sikandin, na ma din, “Yako
dgbaring dknami, su igtuman dan katd Aglangngagan

td dgdantuldn ku dini. Atin ka mému dkniyu, poli ad
g0 tun ta amo ku.”

57 Igkagi sikandan, na ma dan, “Tawaran dé si
Rebecca, asta sikandin t0 insadn dé ka andin t0
kakalyag din.”

58 Purisu igtawar dan si Rebecca, asta iginsa
dan kandin, na ma dan, “Andin t6 kakalyag nu?
Tumakkds ka kandin nig6?”

Igtaba sikandin, na ma din, “O6, makkdssad
kandin.”

59 Purisu igpatdkkds dan si Rebecca katd
dgsarigan 1 Abraham asta mga kadumaan din.
Duwan tugal bayi na tagana igdoppon ki Rebecca
na igtakkds kandin. 60 T6 d&nda dan pa pand,
igdasalan dan pa si Rebecca na madigar t0 baggén
ka Manama kandin. Igkagi sikandan, na ma dan,
“Tabbé dé, madla pa ka mému ka na kamodnaan ka

mga mararan karubbadan nu.
Mola pa ka makapanalu t6 mga rubbad nu tun ta
langun lunsud ka mga usig dan!”

61 Na, igsaké si Rebecca asta t0 duma mga
gabayi katd mga kamelyo ébo tumakkas dan katod
agsarigan 1 Abraham. Igpand t6 langun dan.

62 Na, ig6ddo si Isaac tun ta Negeb, asta mantu
sikandin iguli tikud tun ta Beerla-hai-roi. 63 T6
igsallap dan t6 allo, igsadun sikandin tun ta ki-
namat din éb6 mano-pand.S Igsallag sikandin asta
igkita din na duwan mga manubu na igdunggu na
igsaké ka mga kamelyo. 64 T6 igkita si Rebecca
ki Isaac, igpondg sikandin tikud tun ta kamelyo,

S 24:63 24:63 Man6-pané. Tun ta kinagiyan ka Hebreo, dnna
matayyo ka dndin td gunayan na igsadun sikandin tun ta kinamat.

65 asta iginsa sikandin kato6 agsarigan, na ma din,
“Sadan t6 manubu tun ta kinamdat na igsumar
aknita?”

Igtaba sikandin, na ma din, “Amo ku sikandin.”

Purisu igtambunan i Rebecca td battuk din ukit
ka respeto din.

66 Na, igulit to agsarigan ki Isaac ting6d kato lan-
gun na iglumu din. 67 Igpid i Isaac si Rebecca tun
dalam katd tulda na tagana igéddoan kato inna din
na si Sara. Inému din si Rebecca na sawa din, asta
tuu igginawaan i Isaac sikandin. Purisu inanda to
ranu iIsaac tingdd kat6 inna din na inaté.

25

T6 dumarubbad i Abraham _
1 Na, igkalyag puman si Abraham kat6 bayi na

igngadanan ki Ketura. 2 T6 mga gabata gamama i
Abraham na ipamasusu i Ketura, t6 goé si Simran,
siJocsan, si Medan, si Midian, siIsbac, asta si Suas.
3 Si Jocsan t6 &mma i Seba asta i Dedan. T6 mga
rubbad i Dedan, td6 g6 é inému na mga Asurim,
Letusim, asta Leumin. 4 T6 mga gabata gamama
1 Midian, t6 go si Epa, si Eper, si Hanoc, si Abida,
asta si Eldaa. Mga rubbad i Ketura t6 langun dan.
5 Si Isaac t6 ighdggayan i Abraham kat6 langun
kaduwdnnan din. 6 Asal td 4nda pa kamaté si
Abraham, duwdn ighdggé din tun ta mga gabata
katé duma mga sawa din. Igpapano din sikandan
igsadun tun ta silatan éb6 makapadiyu dan tun ta
bata din na si Isaac.
Inaté si Abraham
7T6 sdbbad gatus kapittuwan lima (175) t6 idad
i Abraham, inaté sikandin. 8 T6 inaté sikandin,



Genesis 25:9 Ixxv Genesis 25:18

tuu dan sikandin tugal asta madigar t6 koddo din.
Ikatalundug sikandin katd mga kamonaan din na
inaté. 9 T6 lawa din iglabbang katd gabata din na
si Isaac asta si Ismael tun ta takubt ka Macpela

tun ta tana dadan tun ta silatan kat6é lunsud ka
Mamre na tagana igtigatun i Efron na bata i So-

har na Hetihanon. 10 T6 g6 t6 tana na tagana
ighayadan i Abraham katd mga Hetihanon. To
g0 é iglabbangngan i Abraham kat6 sawa din na
si Sara. 11 Pangnga inaté si Abraham, madigar t6
ighaggé katd Manama tun ta bata i Abraham na si
Isaac, asta igdddod sikandin madani tun ta Beerla-
hai-roi.
Mgarubbad ilsmael

12 Ni g6 t6 mga rubbad i Ismael na bata i Abra-
ham naipamasusu ki Agar na taga Ehipto na allang
iSara. 13Ni g6 to ngadan katé mga gabata i Ismael
tikud tun ta tambang kaké sippang tun ta tambang
adi. Si Neabiot t6 kakeé, si Kedar, si Adbeel, si
Mibsam, 14si Misma, si Duma, si Masa, 15 si Hadad,
si Tema, si Jetur, si Napis, asta si Kedema. 16 T6
g0 € mga gabata i Ismael, asta inému dan na mga
agpangulun kat6 sapulu duwa (12) grupo. Purisu to
g0 to igngadan katé mga lunsud na igédddan dan.
17'T6 sdbbad gatus tallu pulu pittu (137) t6 idad i
Ismael, inaté sikandin. 18 1g6dd6 t6 mga rubbad i
Ismael tun ta kaluwagan ka banuwa tikud tun ta
lunsud ka Habila sippang tun ta Sur dadan tun ta
silatan ka Ehipto tun ta Asiria. Igassa dan goddo
tun ta duma mga rubbad i Abraham.

Si Esau asta si Jacob

t 25:9 25:9 Takub, 6 langob.

19 Ni g6 t6 tingdd katd bata i Abraham na si
Isaac. 20 Kappatan (40) dan t6 idad i Isaac t6
igkalyag sikandin ki Rebecca na bata i Betuel na
Arameanhon na goddé tun ta Mesopotamia. Si
Rebecca t0 tabbé i Laban na Arameanhon.

21Na, dnda palang bata i Rebecca. Purisuigdasal
si Isaac tun ta Aglangngagan tingd katd sawa din.
Igpamindg t0 Aglangngagén katd igpamuyu din.
Purisu igmabdaddas si Rebecca. 22 Duwdn dappi tun
ta mabataan din, asta iring na agpadatté dan to
anda dan pa pamasusuwi. Igkagi si Rebecca, na
ma din, “Manan ka ilumu ni kanak?”

Purisu iginsa sikandin katd Aglangngagan tingdd
katd dappi. 23 Igkagi td Aglangngagdn, na ma din,
“T6 dappi tun ta mabataan nu, t6 g6 € mému na
kamodnaan katd duwa grupo. Di dan pasadbbadé.
Mému na tuu mabakkar t6 sabbad grupo, asta tod
kaké bata mému na allang kato adi din.”

24 Na, t6 igdunggu dan to all6 ka kapamasusu,
dappi t6 ipamasusu. 25 Mallutu t6 una iglassut
asta bulbulan t6 lawa din. Purisu igngadanan
dan sikandin ki Esau.l 26 T9 igldssut t6 adi din,
igawid sikandin kat6 palu kato kakeé din. Purisu
igngadanan sikandin ki Jacob.V Kannamman (60)
dan to idad i Isaac tdo kapamasusu kandan.

27'T6 igmallaki dan t6 duwa dan, katig si Esau
agpangaggut, asta inalayun sikandin agtalap tun ta
kabanndssan. Asal 4gtonnok si Jacob, asta goddo
sikandin tun ta tulda. 28 Tuu igginawa si Isaac ki

U 25:25 25:25 To kdbadan katd ngadan Esau, “bulbulan.” V 25:26
25:26 TO kobadan katd ngadan Jacob, “igawid katd palu” asta
“4aglimbung.”

Esau, su kakalyag din kannan t6 mga mannanap
ka kabanndssan na agkaggut i Esau. Asal tuu iggi-
nawa si Rebecca ki Jacob.

29 Duwan 4allé na iglagga si Jacob ka mallutu
gulay. Igdunggu si Esau tikud tun ta kabanndssan,
asta tuu agballusan sikandin. 30 Igkagi sikandin ki
Jacob, na ma din, “Baggayiya kat6 mallutu gulay,
su tuuwa igballus!” (Purisu duwan duma ngadan
iEsau na si Edom.W)

31 Jgkagi si Jacob, na ma din, “Duwan baggén
ku akniko ka baggayanna ikuna kat6 agpulusan na
tanggapan nu ka maté t6 dmma ta, su sikuna to
tambang kaké bata din.”

32 Ignunug si Esau, na ma din, “06. Anda palang
pulusan ku ka matéya tingod kani ballus ku.”

33Igkagi si Jacob, na ma din, “Kailangan una ka
pa tando.”

Purisu igtand6 si Esau na baggén din ki Jacob
td agpulusdn na baggén katd dmma dan tun ta
tambang kaké bata din. 34 Purisu duwdn pan
asta iglagga mallutu gulay na igbaggé i Jacob ki
Esau. Pangnga igkan asta igindm si Esau, igpand
sikandin. Tun ta pandmdam din, iring na anda
laga kat6 agpulusdn na baggén katé dmma din tun
ta tambang kaké bata din.

26

SilIsaac asta si Abimelec ]
1 Na, duwan puman ballus tun ta Canaan. Assa
to ballus na igdunggu ki Abraham. Igsadun si
Isaac tun ta banuwa i Abimelec na hari katd

W 25:30 25:30 T6 kdbadan katd ngadan Edom, “malluti.”

mga Filistihanon tun ta lunsud ka Gerar. 2 Tb
g6 é igsadunan din, su igpakita t6 Aglangngagén
ki Isaac, asta igkagi sikandin, na ma din, “Yaka
dgsadun tun ta Ehipto. Oddd ka tun ta banuwa
na taddudn ku akniké. 3 Atin ka moddd ka dini,
tumabangnga akniko, asta madigar t6 baggén ku
aknikd. T6 kaluwagan kani banuwa t6 baggén ku
aknikd asta tun ta mga rubbad nu, su tumanéan ku
to igtando ku katdé &mma nuna si Abraham. 4Imun
ku na tuu marapung t6 mga rubbad nu, iring na
karapungan kato mga karani tun ta langit. Baggén
ku kandan t6 kaluwagan kani banuwa. Madigar
tod baggén ku tun ta langun manubu ka banuwa
ukit katé mga rubbad nu. 5 T6 g6 é imun ku su
ighannal si Abraham kanak. Igbannal sikandin
katd langun sugu ku, mga kagi ku, asta mga igtin-
uru ku kandin.”

6 Purisu igdddo si Isaac tun ta Gerar. 7 Iginsa
td mga gamama na taga Gerar tingod kato sawa
din, asta igtaba sikandin, na ma din, “Tabbé ku
sikandin.”

Anda din uliti na taladuma dan, su imaddangan
sikandin. Panamdam din na matayan sikandin
katd mga gamama ébd agon dan si Rebecca, su tuu
madigar to bonnong din.

8 T6 itagad-tagad dan t6 kd6ddo i Isaac tun ta
Gerar, igsallag si Abimelec na hari katdo mga
Filistihanon, asta igkita din si Isaac asta si Re-
becca na igpakdpkappé. 9 Purisu igpatawar din si
Isaac, asta igkagi sikandin, na ma din, “Sawa nu
kanné sikandin. Manan ka igkagi ka na tabbé nu
sikandin?”

Igtaba silIsaac, na ma din, “Su panamdam ku na
matayanna ka kumagiya na sawa ku sikandin.”

10 Tgkagi si Abimelec, na ma din, “Madat t6
iglumu nu dknami, su atin ka duwan sakup ku na
iglayuk kato sawa nu, dungguan ké ka supak ka
Manama ukit akniko.”

11 Purisu igkagi si Abimelec kat6 langun sakup
din, na ma din, “Atin ka duwan lumumu ka madat
kani manubu ni asta sawa din, to6 gé é matayan.”

12T6 ammé to, igpamula si Isaac tun ta Gerar,
asta igkattu sikandin ka ginatus-gatus, su madigar
t0 ighdggé katd Aglangngagdn kandin. 13 Inalayun
idugangan t6 kaduwannan din sippang ka tuu dan
iduwdnnan sikandin. 14 Tuu marapung t6 mga
karnero, mga baka, asta mga allang din. Purisu
isabuan t6 mga Filistthanon kandin, 15 asta igtam-
bunan dan té langun balun na tagana igpakali
katé &mma din na si Abraham t6 anda pa sikandin
kamaté.

16 Na, igkagi si Abimelec ki Isaac, na ma din,
“Iwa ka tikud dini dknami, su inému kad tuu
mabakkar ka tandingan dknami.”

17 Purisu igpano si Isaac, igalin sikandin tun
ta kapattadan ka Gerar, asta igoddé sikandin.
18 Igpakali din puman t6 mga balun na tagana
igpakali kat6 amma din, su igtambunan katd
mga Filistthanon pangnga inaté si Abraham. Ign-
gadanan i Isaac t0 mga balun magunawa kato
igngadan katé &mma din.

19 Tgkali t6 mga dllang i Isaac ka mantu balun
tun ta kapattadan, asta duwdan wayig na igsannap.
20 Asal igpapulé t6 mga tarad6ppon na taga Gerar

asta to mga taraddppoOn i Isaac, asta igkagi to mga
taga Gerar, na ma dan, “Aknami ni wayig ni.”

Purisu igngadanan i Isaac t6 balun na Esec,X su
igpapuléy dan.

21 Na, igkali puman t6 mga &llang din ka dssa
balun. Asal igapul puman t6 taga Gerar kandan
tingdd katd balun. Purisu igngadanan i Isaac to
balun na Sitna.z

22Na, igalin silsaac, asta duwan dssabalun naig-
pakali din. Anda dan dan apul. Purisu igngadanan
din t6 balun na Rehobut,a su igkagi sikandin, na
ma din, “Nangnga dan t6 lugar na ighaggé katd
Aglangngagdn aknita, asta madigar dén t6 k6ddo ta
dini.”

23 Jgalin puman si Isaac, asta igsadun sikandin
tun ta Berseba. 24 T6 dukilam dan, igpakita to
Aglangngagdn kandin, asta igkagi sikandin, na ma
din, “Sakan t6 Manama na agpangadapan katd
dmma nu na si Abraham. Yaka dgkamaddangan,
su agtakkassan ku sikuna. Madigar t60 baggén ku
aknikd, asta imun ku na tuu marapung t0 mga
rubbad nu, su t6 go é igtand6 ku ki Abraham na
ighannal kanak.”

25 Igimu i Isaac t6 dggdbbOwanan ka mannanap
na dgbaggén tun ta Aglangngagan, asta igpangadap
sikandin katd Aglangngagén. 1g6ddo si Isaac, asta
igkali t0 mga allang din ka balun.

X 26:20 26:20a To kobadan katd ngadan Esec, “papulé.” Y 26:20
26:20b Igpapulé, 6 naglalis. Z 26:21 26:21 T6 kobadan katd
ngadan Sitna, “pasékéwé.” A 26:22 26:22 To kobadan katd ngadan
Rehobut, “ndngnga lugar.”

26 Na, igaha si Abimelec ki Isaac. Igdunggu
sikandin tikud tun ta Gerar. Igpatakkas din to
tarausay na si Ahusa asta td agpangulun ka mga
sundalo din na si Picol. 27 Igkagi si Isaac, na ma
din, “Dangngan isGkOwanna ikiyu, asta igpéwa a
ikiyu. Purisu manan ka igsadun ko dini kanak?”

28 Igtaba sikandan, na ma dan, “Igsadun ké dini
su isdéddoran dé na inalayun ka agtabangan kato
Aglangngagén. Purisu pandmddm dé na madigar ka
pasaboté ki. Kakalyag dé na tumand6 ka aknami
29 na di ka dumadat dknami, iring na anda ké
dadat akniko. Madigar t6 iglumu dé akniko, asta
masunéb td ginawa dé t6 igpano ka. Is6dddran dé
na madigér to dgbaggén katd Aglangngagdn akniko.”

30 Na, igpému i Isaac t6 kalimudan, asta igkan
dan asta igindm dan. 31 T6 salldm dan, igpasaboté
dan, asta igpapano dan i Isaac na masuné to gi-
nawa dan langun.

32T allo to, igdunggu td mga allang i Isaac, asta
igulit dan kandin tingdd katd mantu balun na
igkali dan. Igkagi sikandan, na ma dan, “Duwan
g0 wayig!”

33 Purisu igngadanan i Isaac t6 balun na Seba,C
asta sippang aknganni agngadanan t0 lunsud dutun

na “Berseba.”d
Mga sawa i Esau
34 T6 kappatan (40) dan t0 idad i Esau, igkalya-
gan din si Judita na bata i Beeri na Hetihanon.

b 26:29 26:29 Masuné, 6 masunay (kalinaw). C 26:33 26:33a

T6 kobadan katd ngadan Seba, “pasaboté.” d 26:33 26:33b To
kébadan katd ngadan Berseba, “balun kat6 pasaboté.”

Igkalyagan din si Basimat na bata i Elon na Heti-
hanon. 35 Tuuiranu siIsaac asta si Rebecca tingdd
kat6é duwa ikoddo kandan.

27

Igdasal siIsaac para ki Jacob

1 Na, tuu dan tugdl si Isaac, asta di dan agkita.
Igtawar din t6 tambang kaké bata din na si Esau,
na ma din, “Esau.”

Igtaba si Esau, na ma din, “Kannunna, Amma.”

2 Igkagi si Isaac, na ma din, “Tugallad, asta
masiggad maté. 3 Na, kangé nu t6 pana nu, asta
sadun ka tun ta kabanndssan éb6 mangaggut ka.
4 Oméng ka katd dkkud na duwén madigar nanam
iring kat6 tuu ku agkadigarran éb6 kannan ku to
diya pa maté, su dumasalla ébd madigar to baggén
katd Aglangngagdn dknikd.”

5RoggunigkagisilsaackiEsau,igdindgiRebecca
to igkagi din. To igpano si Esau éb6 mangdaggut,
6 igkagi si Rebecca katd bata din na si Jacob,
na ma din, “Na, igdindg ku géna to igkagi kato
dmma nu tun ta kaké nu na si Esau. 7 Igkagi
sikandin, ‘Pangaggut ka asta Oméng ka kato adkkud
na duwan madigar nanam éb6 kannan ku to diya
pa maté, sudumasalla ébd madigar to baggén katd
Aglangngagén &kniké.’

8 “Na, bdnnal nu ni sugu ku akniké. 9 Sadun
ka tun ta mga mannanap, kangé nu t6 duwa
malambu nati ka kambing, asta sakan t0 moméng
katd duwan madigdr nanam iring katd tuu
dgkadigarran katd dmma nu. 10 Sikuna t6 mid kat6

agkakan tun ta &mma nu ébo sikuna t6 baggayan ka
madigar ka dumasal sikandin ka di pa maté.”

11 Asal igkagi si Jacob katd inna din, na ma
din, “Bulbulan si Esau, asal sakan anna bulbulan.
12 Atin ka sapunna katdé amma ku, kasédddran
din na iglimbungan ku sikandin. Purisu &nda
agpulusan na tanggapan ku, asal padungguanna
baling ka kadattan.”

13 Igkagi t6 inna din, na ma din, “Atin ka du-
munggu to kadattan, sakdn t6 dungguan. Bannal
nu ni sugu ku! Kangé nud t6 mga kambing!”

14 Purisu igkangé i Jacob t6 mga kambing asta
igpid din tun ta inna din. Igoméng td inna din kato
duwan madigdr nanam iring kato agkadigarran 1
Isaac. 15 Igkangé i Rebecca t6 madigar umpak i
Esau na igtagu tun ta balé, asta igpompak din ki
Jacob. 16Igtagu din t6 kindal ka kambing tun ta
béllad asta alig i Jacob. 17 Igbhaggé din ki Jacob to
madigar agkakan asta t6 pan na igimu din.

18 Igsadun si Jacob tun ta &mma din, asta igkagi
sikandin, na ma din, “Amma.”

Igkagi si Isaac, na ma din, “00, sadan ka batai?”

191gtaba si Jacob, na ma din, “Sakdn t6 tambang
kaké bata nu na si Esau. Igbannal ku t6 igsugu nu
kanak. Ann6 ka, asta kan ka kani na igpid ku asta
dasal ka ébo madigdr to baggén katd Aglangngagan
kanak.”

20 [ginsa si Isaac, na ma din, “Esau, manan ka
anda ka kadugé katd kapangaggut nu?”

Igtaba si Jacob, na ma din, “Igtabanganna kat6
Aglangngagédn na Manama na dgpangadapén nu.”

21Na, igkagi siIsaackiJacob, na ma din, “Padani
ka kanak, su sumapuwa akniko ébd kasodddran ku
na bannal ka go bata ku na si Esau.”

22 Igpadani si Jacob katé dmma din, asta igsapu
si Isaac kandin. Igkagi si Isaac, na ma din, “Agad
iring na kagiiJacob t6 kagi nu, asal iring na ballad
1 Esau t0 ballad nu.”

23 Anda din kilalayi si Jacob, su bulbulan t6 ballad
din iring na bdllad i Esau. Purisu igdasal si Isaac
€b0 madigar t0 baggén ka Manama kandin.

24 Jginsa si Isaac, na ma din, “Bannal na sikuna
to bata ku na si Esau?” ]

Igtaba siJacob, na ma din, “00.”

25 Jgkagi si Isaac, na ma din, “Baggayiya katd
agkakan. Kumanna, asta dumasalla ébé madigar td
béaggén katd Aglangngagan akniko.”

Purisu igbaggé i Jacob td agkakan tun kandin,
asta igkan si Isaac. Igbaggé i Jacob t6 bino, asta
igindm si Isaac. 26 Na, igkagi si Isaac, na ma din,
“Esau, padani ka, asta adak ka kanak.”

27 Igpadani si Jacob asta igaddk katd dmma din.
T6 ingaddggan i Isaac t6 umpak i Esau, igdasal
sikandin. Igkagi sikandin, na ma din, “Madigar
to ngadag kani bata ku, iring katdo ngadag ka tana
na igpalambu katd Aglangngagén! 28 M6la pa ka
baggayan ka katé Manama kat6 tana na malambu
asta inalayun agkalammas ka udan éb6 dakal to
kattun nu, asta éb6 dakal td6 bino na imun nu.
29 Mola pa ka marapung t6 mga grupo na mému
allang nu.€ Mola pa ka marapung td6 mga manubu

€ 27:29 27:29 Mému allang nu asta allang ka mga rubbad nu.
Magunawa pagsik tun ta Genesis 27:39,40.

na lumingkodd tun dknikd. Mola pa ka mangulu
ka tun ta langun kataladi nu. Mdla pa ka bannalan
ka kat6 langun gabata katd inna nu. Supakan ka
Manama td langun manubu na dumadat akniko,
asal madigar t0 baggén ka Manama tun ta langun
manubu na maggé ka madigar tun akniko!”

30 Pangnga igdasal si Isaac asta réggun igpano si
Jacob, igdunggu si Esau tikud tun ta kapangaggut
din. 31 Igébméng pagsik sikandin katd duwdan
madigar nanam, asta igpid din tun ta &mma din.
Igkagi si Esau, na ma din, “Amma, dnné kad asta
kan kad kani dgkakan na igpid ku ébé dumasal ka
na madigar td baggén katd Aglangngagén kanak.”

32Iginsa si Isaac, na ma din, “Sadan ka batai?”

Igtaba si Esau, na ma din, “Sakan go t6 tambang
kaké bata nu na si Esau.”

33 Na, tuu igkdrkar si Isaac su isaldbbuan. Iginsa
sikandin, na ma din, “Atin ka sikuna si Esau,
sadan to igoméng katd akkud géna asta igpakan
kanak? To0 anda ka pa dunggu, igkanna, asta
igdasallad ébd madigar t6 baggén ka Manama
kandin, asta di ddn mému umanan ku.”

34T6 igdindg ddn si Esau kat6 igkagi katd &mma
din, tuu igsaggd sikandin asta igdarawit. Igkagi
sikandin, na ma din, “Amma, dasal ka ébd madigér
pagsik t6 baggén katé Manama kanak!”

35 Asal igkagi si Isaac, na ma din, “Iglimbun-
ganna kat6 adi nu, asta igago din dan t0 dasalan
ku pad para akniko.”

36 Igkagi si Esau, na ma din, “Nangnga t6 pag-
ngadan ki Jacob,f su makaduwa dén sikandin
iglimbung kanak. Dangngan igago sikandin kato
agpulusan na tanggapan kat6é tambang kaké bata
nu ka maté ka, asta igago din dan t0 madigar na
baggén pad ka Manama kanak. Asal duwan pa
basi madigar na mému dasaldn nu ébo baggén katd
Manama kanak?”

37]Igtaba siIsaac, na ma din, “Na, igdasallad ébo
mému sikandin na pangulu nu, asta mému na mga
allang din t0 langun gakad din. Igdasallad tun ta
Aglangngagén ébd dakal to kattun din asta dakal to
bino din. Anda dén palang madigar na dasalén ku
ébd baggén katd Aglangngagan dknikd.”

38 Jgkagi si Esau, na ma din, “Amma, 4nda dén
dssamadigdr na baggénka Manama kanak? Amma,
dasal ka ébo madigar pagsik to baggén ka Manama
kanak!”

Asta igsaggo si Esau.

39 Na, igkagi si Isaac, na ma din, “Mdddo ka
tun ta tana na anda kalambuan asta anda udan.
40 Kailangan gamitan nu t6 laniban éb6 duwan
kantayan nu. Mému ka na allang katé adi nu.

Asal ka matu ka kandin, makéwa ka tikud tun ta
pagpangulu din akniko.”

Igpalaguy si Jacob tun ki Laban
41 Tuu is6ko si Esau ki Jacob su igagé sikandin
katd madigar na baggén kandin. Igplano si Esau,
na madin, “Di madugé, maté dan td &mma ku. Atin

f 27:36 27:36 TO kdobadan kato ngadan Jacob, “igawid katd palu”
asta “4glimbung.” Ahadn td Genesis 25:26.

ka mapangnga labbangngan sikandin, matayan ku
siJacob.”

42 Asal duwdnigulit ki Rebecca tingdd kat6 plano
1 Esau. Purisu igtawar din si Jacob, asta igkagi
sikandin, na ma din, “Agplano si Esau mimmaté
akniko ébo sulian ka. 43 Purisu tuman nu ni sugu
ku aknikd. Palaguy ka, asta sadun ka tun ta kata-
ladi ku na si Laban tun ta Haran. 44 0ddé ka tun
kandin sippang ka manda to soké katd kataladi
nu. 45 Atin ka kalingawan din dén t6 iglumu nu
kandin, pakangén ku sikuna ébd makoli ka dini.
Kailangan miwa kad, su di mému ka kamatayanna
ka duwa gabata ku daldm dad ka sabbad allo.”

46 Jgkagi si Rebecca ki Isaac, na ma din, “Tuu
mahirap td kdddo ku tingod katd mga ikdddo aknita
na Hetihanon. Atin ka duwan Hetihanon na
kalyagan iJacob iring kani duwa sawa i Esau, tuu
pa madigar ka matéyad!”

28

1 Purisu igtawar si Isaac ki Jacob, asta igdasal
sikandin éb6 madigar t6 baggén katd Manama
kandin. Igkagi sikandin ki Jacob, na ma din, “Yaka
dgkalyag ka bayi na Canaanhon. 2 Sadun ka baling
tun ta Mesopotamia tun ta pamilya katd apu nu
na si Betuel. Madigar ka kalyagan nu t6 bata kato
amayanndn nu na si Laban. 3 Mdla pa ka madigar
t0 baggén katé Tuu Matulus Manama akniko, asta
imun din na marapung t6 mga rubbad nu ébo
mému ka na kamonaan katdé marapung mga grupo
ka manubu. 4 Mdla pa ka tumanan kat6 Manama
t0 igtandod din ki Abraham éb6 matigatun nu asta

katd mga rubbad nu ni tana na igédddan ta, su ni
g0 to tana na igtando ka Manama ki Abraham!”

> Na, igpapand i Isaac si Jacob, asta igsadun
sikandin tun ta Mesopotamia sippang tun ki La-
ban na bata i Betuel na Arameanhon. Si Laban to
kataladi i Rebecca na innaijacob asta i Esau.

6 Na, igulitan si Esau na igdasal si Isaac ébd
madigar t6 baggén ka Manama ki Jacob asta ig-
pasadun din si Jacob tun ta Mesopotamia ébo
kumalyag sikandin. Igulitan si Esau na maggat
igkagi silsaac ki Jacob na di mému kalyagan din to
bayi Canaanhon. 7 Ikasdddor si Esau na igtuman
si Jacob katd amma asta inna din, asta igsadun
sikandin tun ta Mesopotamia. 8 Agad duwan dan
duwa sawa i Esau, asal t6 ikasoddor sikandin
na anda kadayawi t6 amma din tingod katd mga
gabayi na Canaanhon, 9 igsadun sikandin tun ta
amayannan din na si Ismael na bata i Abraham,
asta igkalyagan din t6 bata i Ismael na si Mahalat
na adii Neabiot.

Igtagénap si Jacob tun ta Betel

10 T6 igpand si Jacob tikud tun ta Berseba,
igsadun sikandin tun ta Haran. 11 Asal iduk-
ildmman sikandin tun ta dalan. Purisu igdagga
sikandin tun ta tana éb6é tumudug, asta batu to
iggulunan din. 12Igtagéndp sikandin. Igkita din t6
tété na igpatindag tun ta tana asta igdunggu tun
ta langit. Marapung t6 mga panaligan na dgpénék
asta 4gpondg! 13 Igkita din t0 Aglangngagdn na
igtindag tun datas, asta igkagi sikandin ki Jacob,
na ma din, “Sakéan t0 Aglangngagdn na Manama
na agpangadapan katd apu nu na si Abraham, asta

amma nu na si Isaac. Ni tana na igdaggaan nu,
to g0 é baggén ku akniko asta tun ta mga rubbad
nu. 14 Imun ku na marapung t6 mga rubbad nu
sippang ka di dan méyap, iring na mga barukbuk
ka tana. Matalap td mga rubbad nu tun ta kaluwa-
gan kani banuwa agad dnda kitandn nu. Madigar
td baggén ku tun ta langun manubu nit banuwa
ukit dkniké asta mga rubbad nu. 15 Na, dumuma
a g0 akniko, asta dopponan ku g6 sikuna agad anda
é sadunan nu. Sakan td poli dkniko nit tana ni, su
inalayunna dumuma akniko sippang ka tumanan
ku t6 langun kat6 igtand6 ku dknikd.”

16 Na, ikanno si Jacob, asta igkagi sikandin, na
ma din, “Kannun g6 td Aglangngagén ta lugar ni,
asal anda ku kasdddori.”

17 Imd&ddangan sikandin, asta igkagi, na ma din,
“Makamaddang ni lugar ni, su ni go to bale katd
Manama! Kannun t6 sallat tun ta langit!”

18 T6 sallam dan, igkangé i Jacob t6 batu na
iggulunan din, asta igpatindag din éb6 imun din
na kasampattan batu.g Igbusbusan din t6 batu
ka langis ka olibo, su igimu din na dgpangadapanan
din kat6 Manama. 19 Igngadanan din t6 lugar na
Betel.h Asaltagana igngadanan na Luz t6 lugar to.

20 Tgtand6 si Jacob katdé Manama, na ma din,
“Atin dumuma ka asta agbanté ka kanak tun ta
panawan ku, asta maggé ka kanak ka agkakan
asta umpakdn 21 sippang muli a tun ta balé katd
é}mma ku na anda makadadat kanak, sikuna na
Aglangngagdn t6 inalayun ku g6 pangadapan. 22 Ni

g 28:18 28:18 Kasampdttan batu, 6 monomento. h 28:19 28:19
T6 kébadan ka Betel, “balé katé Manama.”

batu na igpatindag ku imun ku na balé nu, asta
baggén ku akniko td ikasapulu katd langun ka
kaduwdannan na baggén nu kanak.”

29

Igdunggu si Jacob tun ki Laban

1 Na, igpanayun si Jacob sippang ka igdunggu
sikandin tun ta tana na igdddoan katd mga
manubu dadan tun ta silatan. 2 Igkita din to
balun na madiyu tun ta lunsud, asta duwan tallu
grupo ka mga karnero na igdagga madani tun
ta balun. Ilimud t6 mga karnero su minam dan.
Asal duwan dakal batu na pagtambun kato balun.
3 Atin 4gkalimud dan t6 langun karnero, dgliliddn
katd mga taraddppOn t6 batu tikud tun ta bdbbo
kat6 balun, asta dgkangé dan ka wayig ébé minam
td mga karnero. Pangnga iginam, tambunan dan
puman t6 balun.

4]ginsa siJacob katd mga taraddppon, na ma din,
“Mga rarak ku, anda ko tikud?”

Igtaba sikandan, na ma dan, “Taga Haran ké.”

5Iginsa siJacob, na ma din, “Igkilala k6 ki Laban
na apuiNahor?”

Igtaba sikandan, na ma dan, “06. Igkilala ké
kandin.”

6Iginsa siJacob, na ma din, “Madigarru té6 kdddo
din?”

Igtaba sikandan, na ma dan, “Madigarru. Na,
yan dan go t6 bata din bayi na si Raquel na agpid
katd mga karnero!”

7 Igkagi si Jacob, na ma din, “Na, mallayat pa
t6 4ll6. Anda pa dunggu t6 oras ka kalimud kato

mga karnero. Madigar ka péndmman yu t0 mga
karnero asta pasabsaban yu puman.”

8 Igtaba sikandan, na ma dan, “Di pa mému
péndmman dé t6 mga karnero. Atin ka malimud
dan t6 langun, lilidan dé t6 batu tikud tun ta bobbd
katd balun, asta pénamman dé t6 mga karnero.”

9 Réggun agkagi si Jacob kandan, igdunggu si
Raquel na igpid katé mga karnero katé amma din,
su sikandin t6 taraddppon. 10 T6 igkita i Jacob
si Raquel na agpid katdé mga karnero i Laban na
amayannanijacob, igsadun sikandin tun ta balun,
iglilid din t6 batu naigtambun kat6 balun, igkangé
din t0 wayig, asta igpénam din t0 mga karnero
kat6 amaydnndn din. 11 Igaddk si Jacob ki Raquel
asta igsdggo tingdd ka dayo din. 12Igkagi sikandin
ki Raquel, na ma din, “Batadnndnna katé &mma nu,
su tabbé din si Rebecca t6 inna ku.”

Purisu igpalaguy si Raquel iguli, asta igulit
sikandin katd dmma din. 13 T6 ikasdddor si Laban
na igdunggu t6 batadnnan din na si Jacob, igsékot
sikandin igsumar. Igkapkappan din si Jacob, asta
igadakkan din. Igpid din si Jacob tun ta balé din.
Igulit si Jacob ki Laban tingdd katd langun na
ilumu. 14Igkagi si Laban, na ma din, “Bannal g6 na
batadnnan ku sikuna!”

Ig6ddo si Jacob tun ki Laban dalam ka sabbad
bulan.

Igkalyag si Jacob ki Lea asta ki Raquel
15Na, igkagi si Laban ki Jacob, na ma din, “Agad
batadnnan ku sikuna, asal di mému lumumu ka

dini kanak na anda tandan ku aknik6. Purisu
ulitiya ka andin t0 tandan ku aknikd.”

16 Na, duwa t0 gabata daraga i Laban. Si Lea
to kaké, asta si Raquel t6 adi. 17 Agad madigar
agsallaggan t6 mata i Lea, asal tuu pa madigar
é lawa 1 Raquel, asta tuu madigar agsallaggan é
bénnéng din. 18 Dakdl g6 t6 ginawa i Jacob ki
Raquel. Purisu igkagi sikandin, na ma din, “Lu-
mumuwa dini akniko ka pittu d&mmé ka pakalya-
gan nu kanak t6 bata nu adi na si Raquel.”

19 Igkagi si Laban, na ma din, “Madigar gé ka
sikuna t6 pakalyagan ku kandin, su sikuna t6 tuu
madigar ka tandingan katd duma mga manubu na
kumalyag pad kandin. Na, 6ddo ka dini, asta lumu
ka dini kanak.”

20 Purisu iglumu si Jacob ka pittu dmmé ébo
kalyagan din si Raquel. Asal tun ta panamdam i
Jacob, iring na pira dad all6 t6 kadugayan, su tuu
dakal to ginawa din ki Raquel.

21T iglabé dén to0 pittu &mmé, igkagi si Jacob ki
Laban, na ma din, “Na, baggé nu t6 bata nu kanak
ébd mému dan sawa ku, su ituman dan td pittu
ammeé.”

22 Purisu igpému i Laban t6 dakal kalimudan,
asta igpalimud din t6 langun manubu na igéddo
dutun. 23 Asal t6 dukilam dén, dnna si Raquel
to igpid 1 Laban tun ki Jacob, asal si Lea, asta
sikandin t6 iglayukan i Jacob. 24 (Igbaggé i Laban
ki Lea t0 allang din bayi na si Zilfa ébd tumabang
kandin.)

25Na, to sallam dan, igkitaiJacob na si Lea kanné
toiglayukan din. Purisuigésa sikandin katd ugang
din, na ma din, “Madat ni iglumu nu kanak! Si
Raquel t6 igtandd nu kanak tingdd katd lumu ku.
Manan ka iglimbung ka kanak?”

26 Igtaba si Laban, na ma din, “Duwan dgkémun
dé na di mému pakalyagan t6 adi daraga ka di pa
unan pakalyagan t6 kaké. 27 Angat ka ka sdbbad
linggo sippang ka mapangnga t0 kalimudan ka
kasal nu ki Lea, asta baggén ku pagsik akniko to
adi din na si Raquel. Asal kailangan lumumu ka
puman kanak ka pittu pa ammé.”

28 Na, ignunug si Jacob. To ipangnga dan tb
sabbad linggo kato kasal i Jacob ki Lea, igbaggé i
Laban t6 bata din na si Raquel ki Jacob ébd mému
na sawa din. 29 (Ighdggé i Laban ki Raquel to
allang din bayi na si Bilha ébo tumabang kandin.)
30 Iglayuk pagsik si Jacob ki Raquel, asta dakal pa
to ginawa i Jacob ki Raquel ka tandingan ki Lea.
Iglumu si Jacob tun ki Laban ka pittu pa dmmé.

Mga gabata i Jacob

31 T ikas6ddor to6 Aglangngagan na délak to gi-
nawa i Jacob ki Lea, igpabata din si Lea, asal
dnda palang bata i Raquel. 32 Igmabdaddas si Lea
asta igpamasusu sikandin ka bata mama. Igkagi
sikandin, na ma din, “Igkita katd Aglangngagén t0
kahirapan ku. Na, ginawaannad pad katd duma
ku.” Purisu igngadanan din td bata din ki Ruben.1

33 Igmabaddds puman si Lea, asta igpama-
susu puman sikandin ka bata mama. Igkagi
sikandin, na ma din, “Igbaggayanna puman kato
Aglangngagdn kani bata, su igdinag din na délak to

i 29:32 29:32 To ngadan Ruben, iring kat6 kagi ka Hebreo, “duwan
g6 bata mama” 6 “igkita din t6 kahirapan ku.”

ginawa katd duma ku kanak.” Purisuigngadanan
din t6 bata din ki Simeon.j

34 [gmabdaddas puman si Lea, asta igpamasusu
puman sikandin ka bata mama. Igkagi sikandin,
na ma din, “Ginawaannad basi katdo duma ku, su
igpamasusuwad kani tallu gabata din gamama.”
Purisu igngadanan din t6 bata din ki Levi.K

35 Igmabaddas puman si Lea, asta igpamasusu
puman sikandin ka bata mama. Igkagi sikandin,
na ma din, “Durungin kud t0 Aglangngagéan.”
Purisu igngadanan din t6 batd din ki Juda.l
PangngaigpamasususiLeakiJuda, &nda pa puman
sikandin bata.

30

1 Asal &nda palang bata na ipamasusu i Raquel.
Purisu isabuan sikandin katé kaké din. Igkagi
sikandin ki Jacob, na ma din, “Atin ka diya ikuna
pabatadn, matéya!”

21s6ko si Jacob ki Raquel, asta igkagi sikandin,
na ma din, “Annd a Manama! Sikandin t6 dnda
pabata akniko.”

3Igkagi si Raquel, na ma din, “Baggén ku akniko
to allang ku na si Bilha. Layuk ka kandin ébo
duwdn pamasusun din na mému mga gabata ku
ukit kandin.”

4Purisuigbdggé i Raquel to dllang din na si Bilha
ki Jacob éb0 imun na sawa din. T6 igpalayuké dan,
5 igmabaddas si Bilha, asta igpamasusu sikandin

j 29:33 29:33 T6 ngadan Simeon, iring katd kagi ka Hebreo,
“4gdindg.” K 29:314 29:34 T6 ngadan Levi, iring kato kagi ka
Hebreo, “Ginawa.” 1 29:35 29:35T6 ngadan Juda, iring katd kagi
ka Hebreo, “kadurung.”

ka bata mama. 6 Igkagi si Raquel, na ma din,
“Inéduwan t6 Manama kanak. Igpamindg sikandin
kat6 igpamuyu ku, asta ighdggayanna ikandin kani
bata mama!” Purisu igngadanan i Raquel to bata
ki Dan.m

7Igmabdddds puman si Bilha, asta igpamasusu
sikandin kat6 ikaduwa bata din mama. & Igkagi
si Raquel, na ma din, “Sakan asta t0 kaké ku,
igpamatayé ké dangngan, asal dknganni italu kud
sikandin.” Purisu igngadanan i Raquel to bata ki
Neftali.n

9 Na, t6 ikapandmdam si Lea na danda puman
sikandin bata, ighdggé din t6 allang din na si Zilfa
ki Jacob éb6 mému na sawa din. 10 Igmabdaddas
si Zilfa, asta igpamasusu sikandin ka bata mama.
11 Igkagi si Lea, na ma din, “Igtabanganna kat6
Manama!” Purisu igngadanan i Lea t0 bata ki
Gad.o

12 Duwan ikaduwa bata mama i Jacob na ig-
pamasusu ki Zilfa. 13 Igkagi si Lea, na ma din,
“Tuuwa idayawan! Kumagi dan t6 duma mga
gabayi na tuuwa idayawan.” Purisu igngadanan
iLea to bata ki Aser.P

14 Na, tun ta timpo ka kakdttu ka trigo, igsadun
si Ruben tun ta kinamat, asta igkita din t6 mga
sighat na agngadanan mandragora na dgkannan ka
mga gabayi éb0 mata dan. Igpid din t6 mga
mandragora tun ta inna din na si Lea. Igkagi si

M 30:6 30:6 T6 ngadan Dan, iring katd6 kagi ka Hebreo,
“inéduwan.” Tl 30:8 30:8 T6 ngadan Neftali, iring kat6 kagi ka
Hebreo, “igpanalu.” O 30:11 30:11 T6 ngadan Gad, iring katd
kagi ka Hebreo, “igtabangan.” P 30:13 30:13 T6 ngadan Aser,
iring kat6 kagi ka Hebreo, “kadayawan.”

Raquel ki Lea, na ma din, “Baggayiya katd mga
mandragora na igpid katé bata nu.”

151gkagi si Lea, na ma din, “Igagé nu go t6 duma
ku. Agon nud puman t6 mga mandragora na igpid
kat6 bata ku?”

IgkagisiRaquel, nama din, “Na, baggé nu kanak
td mga mandragora, asta sikuna to palayukan ku
ki Jacob kani ka dukilam.”

16 Na, t0 igsallap dan to 4llg, iguli si Jacob tikud
tun ta kinamat. Igsumar si Lea kandin, asta igk-
agi sikandin, na ma din, “Kailangan lumayuk ka
kanak ni dukilam, su duwan mga mandragora na
igkita katd bata ku, asta td6 go td igbayad ku ki
Raquel éb6 lumayuk ka kanak.”

Purisu si Lea t6 iglayukan i Jacob ka dukilam.
17Igpamindg ka Manama t6 dasaldn i Lea. Purisu
igmabaddas sikandin, asta igpamasusu ka ikalima
bata mama i Jacob. 18 Igkagi si Lea, na ma
din, “Duwan agpulusdn na ighaggé ka Manama
kanak su ighaggé ku t6 allang ku ki Jacob ébd
imun sawa din.” Purisu igngadanan i Lea t0
bata din ki Isacard 19 Igmabdddds puman si
Lea, asta igpamasusu sikandin ka ikannam bata
mama i Jacob. 20 Igkagi si Lea, na ma din,
“Tuu madigar t0 ighaggé katd Manama kanak.
Purisu pabantugannabasikatd duma ku, sudnndm
dan t6 gabata din gamama na igpamasusu ku.”
Purisu igngadanan i Lea t6 bata din ki Zabulon.T
21 Igpamasusu pagsik si Lea ka bata bayi, asta
igngadanan din to6 bata ki Dina.

( 30:18 30:18 To ngadan Isacar, iring katd kagi ka Hebreo, “duwan
agpulusan.” T 30:20 30:20 T6 ngadan Zabulon, iring kat6 kagi ka
Hebreo, “pabantugan.”

22Inéduwan tO Manama ki Raquel, igpamindg ka
Manama t6 dasalan din, asta igpabata ka Man-
ama sikandin. 23 Igmabdaddds si Raquel, asta ig-
pamasusu ka bata mama. Igkagi sikandin, na ma
din, “Igkangé dan katd6 Manama to kayyaan ku.
24 Mola pa ka dugangan katd Aglangngagén ni bata
ku mama.” Purisu igngadanan i Raquel td bata
din ki Jose.S

Igpasaboté si Jacob asta si Laban

25 Na, pangnga ipamasusu si Jose, igkagi si Jacob
ki Laban, na ma din, “Kakalyag ku na muli ad
tun ta igpamasusuwan kanak. 26 Papand kad
kanak, t6 mga sawa ku, asta td0 mga gabata ku, su
sikandan go to bullas kat6é lumu ku para akniko.
[s6ddoran nu na madigar t6 igpulus nu ukit kato
lumu ku para akniko.”

27 Igkagi si Laban, na ma din, “Atin ka duwdn
kédu nu kanak, 0ddé ka pa dini. Yaka pa agpano,
su ukit kat6 salamangka is6dddran ku na madigar
t0 ighaggé katd Aglangngagdn kanak tingdd katd
koddo nu dini. 28 Agad andin t6 kakalyag nu, t6 go
é tandan ku aknikd.”

29 Igkagi si Jacob, na ma din, “Is6dddran nu na
madigdar t6 kalumu ku para &knik6. Igmarapung
dan t6 mga mannanap nu su sakan té igdoppon.
30 Dangngan t6 4nda a pa dunggu, délak dad to
kaduwannan nu. Asal tuu kad iduwannan dknganni,
su madigar t6 igbdggé katd Aglangngagdn dknikod
ukit katd lumu ku. Purisu dknganni, kailangan

S 30:24 30:24 T6 ngadan Jose, iring katd kagi ka Hebreo,
“dugangan.”

duwdn pulusan katd pamilya ku ukit katé lumu
ku.”

31Iginsa si Laban, na ma din, “Andin t6 tandan
ku 4knik4?”

Igtaba siJacob, nama din, “Yaka dgtandan kanak.
Asal ka kakalyag nu na doppOnan ku pa té akniko
mga mannanap, kailangan numunug ka kani ka-
gin ku aknikd. 32 Ni 4ll6 ni, tumalappa tun ta
langun mannanap nu, asta kangén ku td langun
nati ka karnero na métam asta t6 langun nati ka
kambing na kabang. T6 go t6 nangnga tandan nu
kanak. 33 Tun ta dumunggu 4llg, atin ka sumallag
ka katd mga mannanap ku, atin ka kitanan nu
td mga kambing na anna kabang, asta t6 mga
karnero na anna métam, kasdéddoran nu na igtako
ku yan akniko.”

34Ignunug si Laban, na ma din, “06! Tuman nu
to igkagi nu.”

35 Asal t6 allo to, igkangé i Laban t6 langun
kambing na kabang asta t6 ibalattan ka mapputi
agad mama 0 bayi, asta t6 langun karnero na
métam. IgpadoppoOnan din katd mga gabata din
gamama. 36Igpid i Laban t6 mga mannanap tun
ta madiyu tana na dgkadunggu ka tallu all6 agpanon,
asta igdoppoOn si Jacob katd mga mannanap i La-
ban na isama.

37 Na, igkangé i Jacob t6 mga panga ka kayu
alamo, almendras, asta platano, asta igluwitan
din, asal duwan allat-allat na anda din luwiti ébo
duwdn mapputi korét. 38 Ighunsud din t6 mga
panga madani tun ta gindmmanan ka mga man-
nanap ébo kitanan dan ka minam dan, su to igindm

t6 mga kambing, igpatampaké dan. 39T6 igpatam-
pakeé t6 mga mannanap madani tun ta panga na
igkorétan, kabang t6 mga nati na ipamasusu.

40 Tgassa 1 Jacob t6 mga bayi na mga karnero
asta mga kambing, asta igpatubang din katdé mga
mama na mga mannanap i Laban na kabang
asta métam. Purisu igmarapung t6 kandin mga
mannanap, asta dnda din pasabbadi tun ta mga
mannanap i Laban.

41 Atin ka agpatampaké t6 mga mannanap na
malambu, agbunsudan i Jacob t6 mga panga na
igkorétan madani tun ta gindmmanan éb0 kitanan
dan. 42 Asal ka magasa t6 mga mannanap, di
din agbunsudan t6 mga panga. Purisu si Laban t6
ikatigatun katd mga mannanap na magasa, asta si
Jacob t6 ikatigatun katé mga malambu. 43 Purisu
tuu iduwannan si Jacob. Marapung t6 mga man-
nanap, mga allang, mga kamelyo, asta mga asnona
itigatun din.

31

Igpalaguy si Jacob tikud tun ki Laban

1 Na, ikadinag si Jacob kat6 igkagi katd mga
gabata gamama i Laban, na ma dan, “Igkangé i
Jacob t6 langun mannanap i Amma, su igtigatun
daniJacob t6 tagana igtigatun katd amma ta.”

2TkasdddorsiJacobnairing na dnda dan ginawa i
Laban kandin ka tandingan kato dakal ginawa din
dangngan.

3 Na, igkagi t0 Aglangngagan ki Jacob, na ma din,
“Uli kad tun ta tana na igoddoan katé amma nu, apu
nu, asta mga gakad nu. Tabangan ku go sikuna.”

4 Purisu igpatawar i Jacob si Raquel asta si Lea
tun ta lugar na igdoppoOnan din ka mga mannanap
éb0 patongkdé dan. S Igkagi si Jacob kandan, na
ma din, “Dangngan, dakdl t6 ginawa katd amma
yu kanak. Asal dknganni, &nda dan ginawa din
kanak. Asal inalayunna dgdumaan katd6 Manama
na égpangadapén katé dmma ku. 6 Is6dddran yu na
igdggar-aggdrra iglumu para katd &mma yu. 7 Asal
iglimbunganna ikandin, su makapira din uman-
umani t6 tando din tingdd ka tandan din kanak.
Asal ukit kato tabang ka Manama, dnda a ikandin
dadatti. 8 T6 igtandd t6 &mma yu kanak na lan-
gun kambing na kabang t6 tandan din kanak, ka-
bang t0 langun na ipamasusu. T6 igtand6 puman
sikandin kanak na langun kambing na korétan
to tandan din kanak, korétan t6 langun na ipa-
masusu. 9 Purisu igkangé kat6 Manama t6 mga
mannanap tikud tun ta &mma yu, asta ighaggé din
kanak.

10 “Dangngan t6 timpo na igpatampaké t6 mga
kambing, igtagéndppa. Igkita ku na korétan asta
kabang tdlangun kambing na mama na igtampak.
11Rbggun igtagéndppa, igkagi td panaligan ka Man-
ama kanak, na ma din, ‘Jacob.” Igtaba a, ‘Kan-
nunna!’ 12 Igkagi t6 panaligan, ‘Sallag ka. Kérétan
asta kabang dad t6 langun kambing na mama na
igtampak katé mga bayi. Imun ku na marapung to
mga mannanap nu, su igkita ku t6 langun madat
na iglumu i Laban dkniké. 13 Sakdn t6 Manama na
igpakita aknik0 dangngan tun ta Betel. Igimu nu
t6 kasampattan batut na igbusbusan nu ka langis,

t 31:13 31:13 Kasampadttan batu, 6 monomento.

asta igpasakup ka kanak. Na, pano kad! Uli kad
tun ta igpamasusuwan akniko.” ”

141gkagi si Raquel asta si Lea, nama dan, “Mému
dknami, su dnda dan isama na baggén dknami ka
maté td &mma dé. 15 Tun ta pandmddm din, iring ké
na anna gabata din, su igharigya ké ikandin iring
na allang, asta inémmat dan t6 igsablag nu kandin.
16T6 langun ka kaduwdnnan katd &mma dé igkangé
dan katé Manama asta ighaggé din dan aknita asta
tun ta mga gabata ta. Purisu agad andin t0 igkagi
katdé Manama akniké, tuman nu.”

17PurisuigpasakéiJacob t6 mga gabata din asta
td mga sawa din tun ta mga kamelyo. 18 Igpdna
din t6 langun mannanap din, agad to langun na
itigatun din tun ta Mesopotamia. Igpano sikandin
igsadun tun ta tana katdo amma din na si Isaac
tun ta Canaan. 19 T6 igpané dan, &nda si Laban,
su igsadun sikandin tun ta mga karnero din na
igpasabsab éb0d buruwan din. Igtako i Raquel to
mga dgmanaman tikud tun ta balé katé amma din,
asta igpid din. 20 Iglimbung si Jacob ki Laban,
su anda din pasoddori tingdd katé kapano dan.
21 Igpid i Jacob t6 langun kat6 kaduwdannan din,
asta igpalaguy sikandin. Igtalipag dan katd Wayig
ka Eufrates, asta igsadun dan tun ta pabunganan
ka Galaad.

Iglupug si Laban ki Jacob
22 T italluwan dan ddn, igulitan si Laban na
igpalaguy dan si Jacob. 23 Purisu igpid i Laban
td mga gakad din, asta iglupug dan si Jacob. To
iglabé dan to pittu allg, isabban dan sikandin tun
ta pabunganan ka Galaad. 24 Asal t6 dnda dan pa

ikasab kandin, igpakita t0 Manama ki Laban ka
dukildm ukit ka tagéndp, asta igkagi sikandin, na
ma din, “Piya-piya ka go. Yaka agkagi ka madat ki
Jacob.”

25 Na, igkampo si Jacob tun ta pabungandn ka
Galaad. Té ikasab si Laban asta td mga kadumaan
din ki Jacob, igkampo dan madani. 26 Igkagi si
Laban ki Jacob, na ma din, “Madat t6 iglumu nu.
Iglimbung ka kanak, asta igpid nu t6 mga gabata
ku iring na manubu na inammat ka mangayo.
27 Manan ka igpalaguy ka? Manan ka iglimbung
ka kanak? Atin ka igpasoddorra ikuna, papanon
ku pad sikiyu na duwan dakal dayo asta kanta
na takkassan ka dagingan kat6é tamburin asta alpa.
28 Anda a ikuna padakki katd mga apu ku asta
mga gabata ku. Tuu madat t6 iglumu nu kanak.
29 Agad mému dadattan ku sikuna, asal géna duk-
ildm igkagiyanna katd Manama na agpangadapan
katd dmma nu na di mému kumagiya ka madat
dknikd. 30Is6dddran ku na duwdn kakalyag nu na
muli ka tun ta &mma nu. Asal manan ka igtaké nu
t0 mga dgmanaman tikud tun ta balé ku?”

31 Jgtaba si Jacob, na ma din, “Anda a pas6ddor
akniko suimdaddanganna agd angén nu ni mga sawa
ku. 32 Asal tingod katd mga dgmanaman nu, atin
ka kitanan nu t6 igtaké kato, matayan sikandin.
Na, tumando6 a tun ta tubang kani mga gakad ta,
atin ka duwan kaduwdannan nu na kitanan nu dini,
mému piddan nu.”

Asal anda s6ddor i Jacob na si Raquel to igtako
katd mga agmanaman i Laban.

33 Purisu igpamasak si Laban tun ta tulda i Ja-
cob, tun ta tulda i Lea, asta tun ta tulda katé duwa
allang bayi, asal anda palang igkita din. Igahu
sikandin tun ta tulda i Raquel. 3¢ Tagana igdllas i
Raquel td mga dgmanaman tun ta siya kato kamelyo
din, asta igunsad sikandin tun ta bowwo6. Agad
igpamasak si Laban kato langun tun dalam ta
tulda, asal dnda din kitayi. 35 Igkagi si Raquel
katd &mma din, na ma din, “Amma, yaka agkasoko
kanak, asal diya tumindag su agdipanugdnna.”

Purisu igpamasak si Laban, asal anda din kitayi
td mga dgmanaman din. 36 Tuu is6ké si Jacob, asta
igsawé din si Laban, na ma din, “Andin t6 sala ku
dknikd? Andin td sugl nu na iglapas ku? Iglupugga
ikuna iring na tulisanna. 37 Igaha nu t6 langun

kaduwdnnan ku. Pakita nu kanak ka andin to
igtako ku tikud tun aknikd! Atin ka duwan igkita

nu, pid nu dini ta tubang ta éb6 ruudan ki katd
mga gakad ta!

38 “Iglumuwa tun dknikd ka duwa pulu (20)
dmmé. Roggun igdOppOnan ku td dkniké mga man-
nanap, anda palang kapakkasi t6 mga karnero nu
asta t6 mga kambing nu. Anda karnero nu na
igkan ku. 39 Atin ka duwdn igmatayan ka mga
mannanap ka kabdnndassan, anda ku piddi tun
akniko, asal kanak mannanap t6 igbullas ku kat6
inaté. Atin ka duwan igtakd agad allo 6 dukilam,
igpabayadan nu kanak. 40 Mahirap t6 iglumu ku,
su marikitta agkélad ka allg, asta dgkagdnnawanna
ka dukildm. Inalayunna dgkapuld. 41 T6 go to
inokitan ku dalam ka duwa pulu (20) &mmé tingdd
katé kalumu ku para akniko. Sapulu appat (14)

ammeé to kalumu ku aknikd su t6 go t6 sablag ku

katd duwa gabatd nu. Anndm dmmé t6 kalumu ku
akniké su to go td bayad ku kani mga mannanap.
Asalikapira nu uman-umani td tando nu tingod ka
tandan nu kanak. 42 Asal igtabanganna katé Man-
ama na agpangadapan kato apu ku na si Abraham
asta td dmma ku na siIsaac. Atin ka dnda a ikandin
tabangi, igpéwa a ikuna na anda palang agpulusan
ku. Asal igkita katd Manama t6 kahirapan ku
asta pagud ku. Purisu igsapadan ka ikandin géna
dukildm.”

43 Igkagi si Laban, na ma din, “Kanak go gabata
td mga sawa nu, asta kanak apu t6 mga gabata
dan. Kanak ni mga mannanap ni. Agad andin to
kitanan nu dini, kanak t6 langun. Asal di mému
madat t6 lumun ku tun ta mga gabata ku asta
tun ta mga apu ku. 44 Madigar go ka pasaboté ki.
Madigar ka imun ta to6 kasampattan batu ébo di ta
kalingawan t6 kasabotan ta.”

45 Purisu igkangé i Jacob t6 dakal batu, asta
igpatinddg din éb0 mému kasampdttan batu.
46 [gsugu din t6 mga gakdd din, na ma din, “Limud
yu t6 mga batu.”

Purisu iglimud dan t6 mga batu, asta
igpagluntud-luntud dan. Igkan dan langun tun ta
madani. 47 Igngadanan i Laban t6 kasampattan
batu na Jegar Sahaduta tun ta kinagiyan ka
Aramea, asta igngadanan i Jacob t6 kasampattan
batu na Galeed tun ta kinagiyan ka Hebreo.u

U 31:47 31:47 Tingdd katd Jegar Sahaduta asta Galeed, magu-
nawa t0 kobadan katd duwa ngadan, “kalimud ka mga batu ka
kasampattan.”

48 Jgkagi si Laban, na ma din, “Ni mga batu na
igpaglimud, t0 g6 é kasampattan batu ébd di ta
kalingawan t6 tando ta.”

Purisu igngadanan t6 tana na Galeed.
49 Igngadanan t6 tana na Mispa,V su igkagi si
Laban ki Jacob, na ma din, “Atin ka pasuwayé
ki tikud kannun, dgbanté td6 Aglangngagén tun ta
tdngngaan ta éb0 di ki pasulungé, agad padiyué
ki. 50 Atin ka dadattan nu t6 mga gabata ku na
mga sawa nu, asta kumalyag ka kat6 assa bayi na
anna bata ku, agad di ku kasdddoran, asal kitanan
ka kat6 Manama, asta supakan ka ikandin. 51 Ni
dan té mga batu na iglimud ku tun ta tdngngaan ta,
asta ni dan t6 batu na igpatindag ku asta inému na
kasampattan batu. 52 Igtagu ta ni kannun ébo di ta
kalingawan t6 tand6 ta na diya go lumapas kani
mga batu ni ébo dumadatta akniko, asta di ka go
lumapas kani mga batu ni ébé dumadat ka kanak.
53 Atin ka di ta tumandn ni tand6 ta, supakan ki
katd Manama na agpangadapdn katdo apu nu na si
Abraham asta apu ku na si Nahor.”

Igtandd si Jacob ukit katé ngadan ka Man-
ama na agpangadapan katd dmma din na si Isaac.
>4 [gmatayan i Jacob t6 mannanap. Iggobbo din
asta ighaggé din tun ta Manama dutun ta pabun-
gan. Igimu din t6 pan, asta igpakan din t6 mga
gakad din. Pangnga igkan dan, igdagga dan tun ta
pabunganan.

55 T6 sallam dan, igaddk si Laban katé mga apu
din asta td mga gabata din, asta igdasal sikandin

V' 31:49 31:49 T6 kdbadan katd Mispa, “bantéyanan.”

éb0 madigar t6 baggén ka Manama kandan. Ig-
pano sikandin asta igull.

32

IgpapidiJacob to mga gasa tun ki Esau

1 Na, t6 igpand si Jacob, duwdan mga panaligan
ka Manama na igsumar kandin tun ta dalan. 2T
igkita si Jacob kandan, igkagi sikandin, na ma
din, “Ni g6 to6 géddoan ka Manama!” Purisu ign-
gadanan din t6 lugar na Mahanaim.W

3Na, duwdn mga dgsugudnndn na igpodna i Jacob
ébo sumumar kato kataladi din na si Esau tun ta
tana ka Edumea. 4 Igsugu si Jacob kandan, na
ma din, “Ulit yu ni kagi ku tun ta kaké ku na si
Esau. ‘Sakan si Jacob na tuu dgpabbaba tun akniko.
Agad idugéya igdddo tun ta amayanndn ta na si
Laban, asal muli ad gé puman. 5 Marapung dan
td0 mga baka, t6 mga asno, t6 mga karnero, to
mga kambing, asta t6 mga allang na itigatun ku.
Agpasdddorra akniko tingdd katd kadunggl ku, ébo
mému po moli té ginawa nu kanak.” ”

6 T6 iglondd t6 mga dgsugudnndn tun ki Jacob,
igkagi sikandan, na ma dan, “Igsadun kéd tun ta
kataladi nu na si Esau, asta igpano dan sikandin
ébd sumumar aknikd. Appat gatus (400) td6 mga
manubu na igtakkas kandin.”

7 Purisu tuu imaddangan si Jacob, asta itanaan
sikandin. Igtangngd din t6 mga manubu na
igtdkkas kandin, asta igtdngnga din t0 mga
karnero, t6 mga kambing, td0 mga baka, asta to

W 32:2 32:2 T6 kdbadan ka Mahanaim, “duwa grupo ka mga
sundalo ka Manama.”

mga kamelyo din, 8 su igpandmdam sikandin, na
ma din, “Atin ka dadattan i Esau td una grupo,
makaluwa to tapuri grupo.”

9 Na, igdasal si Jacob, na ma din, “Aglangngagén
na agpangadapdn katd apu ku na si Abraham asta
td &mma Kku na si Isaac, Aglangngagan ku, sikuna
to igkagi kanak na muli a tun ta igpamasusuwan
kanak asta tun ta mga gakdd ku. Igtandd ka
na tumabang ka kanak. 10 Anna a ndngnga para
katd kédu nu kanak, asal tuu ka agkasarigan asta
igtuman nu go t6 tando6 nu kanak. To igtalipagga
kani Wayig ka Jordan ddngngan t0 igsadunna tun
ki Laban, tukad ku dad to igpid ku. Asal aknganni
duwan dan duwa magdakal grupo na agpiddan ku.
11 Tabangiya go6 ébo diya dadattan kat6 kaké ku na

si Esau. Agkamaddanganna agé matayan ké langun
ikandin, asta mapannas t0 langun sawa ku asta
mga gabata ku. 12Yaka nu dgkalingawi to igtando
nu na madigar t6 lumun nu kanak, asta imun nu
marapung t6 mga rubbad ku sippang ka di dan
méyap iring na karapungan katd mga baklayan
tun ta dagat.”

13 Na, igdagga si Jacob dutun. Igsalin din t6
mga mannanap éb6 duwdan baggén din ki Esau.
14 Duwa gatus (200) t6 mga kambing bayi, duwa
pulu (20) t6 mga kambing mama, duwa gatus
(200) t6 mga karnero bayi, duwa pulu (20) td mga
karnero mama, 15 tallu pulu (30) t6 mga kamelyo
bayi asta td mga nati dan, kappatan (40) t6 mga
baka bayi, sapulu (10) t6 mga baka mama, duwa
pulu (20) td6 mga asno bayi, asta sapulu (10) to
mga asno mama. 16 Igpagtangnga-tdngnga din to

langun dan, asta duwan allang na igpadOppOn din
tun ta tagsabbad-sdbbad grupo. Igkagiyan din to
mga allang din, na ma din, “Pid yu t6 mga man-
nanap tun tona, asta kailangan duwéan allat tun ta
tagsabbad-sabbad grupo.”

171gsugu si Jacob kat6 dllang na igpdna din, na
ma din, “Atin ka kitandn nu t6 kataladi ku na si
Esau, atin ka minsa sikandin ka sadan t6 amo nu
asta anda é sadunan nu, asta sadan to6 tigatun kani
mga mannanap na igpid nu, 18 taba ka kandin, ‘Ni
g0 tb mga mannanap i Jacob na tuu dgpabbaba tun
akniko. Igpapid din ni ébo baggén dkniko. Tun pa
sikandin ta tapuri.” ”

19 Magunawa go pagsik t6 igsugu i Jacob kato
ikaduwa asta ikatallu manubu, asta tun ta langun
manubu na igpid katd mga mannanap. Igkagi
sikandin, na ma din, “Atin ka kumita ké kandin,
magunawa té kagin yu kandin. 20 Kailangan ku-
magi ko kandin, ‘Tun pa ta tapuri si Jacob na tuu
agpabbaba tun dknikd.” ”

To6 go é igsugu din kandan, su igpandmdam
sikandin, “Ukit kani baggén ku kandin, makaobi a
kandin. Purisu atin ka pakitaé ké, pasinsiyaan din
basi to sala na iglumu ku kandin.”

21 Purisu igpodna i Jacob t6 mga agbdggén din ki
Esau, asal igdagga pa si Jacob.

Igpadumogé si Jacob asta té6 Manama
22 Na, t6 dukilam dén, igannd si Jacob asta igpid
din t6 duwa sawa din, t6 duwa allang dan, asta to
sapulu sabbad (11) mga gabata din gamama, asta
igpatalipag din sikandan tun ta Wayig ka Jordan
tun ta Jaboc. 23 Igpatalipag din pagsik t6 langun

mannanap na itigatun din. 24 Si Jacob dad t6 dnda
talipag.

Na, duwan manubu na igdunggu tun ki Jacob
asta igpadumogé dan sippang ka sallam. 25 To
ikasoddor to manubu na di agkatalu si Jacob, igaw-
idan din t6 laluwadan ka bubun i Jacob éb6 kaliu-
san. 26 Igkagi td6 manubu, na ma din, “Langngaiyad,
su masig dan agkasallam.”

Asal igkagi si Jacob, na ma din, “Diya go
lumangnga aknikd. Tandd ka pa na madigar to
baggén nu kanak.”

27 Iginsa t6 manubu, na ma din, “Sadan t6
ngadan nu?”

Igtaba si Jacob, na ma din, “Sakan si Jacob.”

28]gkagi td manubu, na ma din, “Tikud dknganni,
di kad ngadanan ki Jacob, asal ngadanan kad ki
Israel, X suigpadumogé ko katb Manama asta katd
mga manubu, asta igpanalu ka.”

29 Iginsa si Jacob, na ma din, “Ulitiya. Sadan to
ngadan nu?”

Igtaba t6 manubu, na ma din, “Yaka ginsa ka
sadan t6 ngadan ku.”

Na, madigar t6 ighbaggé din ki Jacob, asta ig-
panod sikandin. 30 Igngadanan i Jacob td lugar
na Peniel,Y su igkagi sikandin, na ma din, “Agad
igkita ku t6 bonnong katd Manama, asal anda a go
kamaté.”

31 T6 duwéan dan 4ll6, igpand si Jacob tikud tun
ta Peniel. Igténgka sikandin su ilius t6 bubun
din. 32 Purisu agad dknganni, di 4gkanndn katé mga

X 32:28 32:28 T6 kdbadan katd ngadan Israel, “T6 igdumog kato
Manama.” Y 32:30 32:30 T kébadan ka Peniel, “bénnéng katd
Manama.”

rubbad i Israel t6 ugat ka dkkud madani tun ta
laluwadan ka bubun ka mannanap na giyon dan,
su td go é igawidan kat6 Manama tun ta bubun i
Jacob.

33

Igpakitaé siJacob asta si Esau

1 Na, igkita i Jacob si Esau tun ta madiyu asta t6
appat gatus (400) mga manubu na igtakkas kandin.
Igpadoppon din si Lea, si Raquel, asta t6 duwa
dllang dan katd mga gabata dan. 2Igpdna din t6
duwa allang asta t0 mga gabata dan, igpatalundug
din si Lea asta t6 mga gabata din, asta igpatapuri
din si Raquel asta si Jose. 3 Iguna si Jacob tun ta
langun dan, asta makapittu sikandin iglingk6dd
tun ta tana sippang ka igdunggu sikandin tun ta

kaké din.
4 Asal igpalaguy si Esau igsumar ki Jacob,

igkapkdppan din td6 adi din, asta igadakkan din.
Igsaggd t6 duwa dan. 5 To igkita si Esau katd mga
gabayi asta mga gabata, iginsa sikandin, na ma
din, “Sadan ni mga kadumaan nu?”

Igtaba si Jacob, na ma din, “Ni go t6 mga gabata
na ighaggé katd Manama kanak ukit katd kédu
din.”

6 Igpadani t6 duwa dllang asta t6 mga gabata
dan, asta iglingkddd dan tun ki Esau. 7 Igpadani
si Lea asta t0 mga gabata din, asta iglingkood dan.
Tun ta tapuri katd langun, igpadani si Jose asta si
Raquel, asta iglingkddd dan.

8 Iginsa si Esau, na ma din, “Manan ka igpid
nu t6 marapung mga mannanap na isumaran ku
géna?”

Igtaba si Jacob, na ma din, “T6 go td gasa ku
akniko ébo moli to ginawa nu kanak.”

9 Asal igkagi si Esau, na ma din, “Nangnga dan to
kanak mga mannanap. Yakad dgbaggé kanak.”

10Tgkagi si Jacob, na ma din, “Baggén ku dkniko.
Atin ka duwan ginawa nu kanak, tanggap nu ni
gasa ku dknikd. To igkita ku td bonndng nu, iring na
igkita ku t6 bonnong ka Manama. 11 Tanggap nu ni
gasa ku, su madigar t6 tabang ka Manama kanak,
asta nangnga t6 kaduwannan ku.”

Tuu igpirit i Jacob si Esau. Purisu igtanggap i
Esau t6 gasa.

12 Tgkagi si Esau, na ma din, “Na, pand kid.
Padangngané kid.”

13 Asal igkagi si Jacob, na ma din, “Iséddéran nu
na maréntak pa td mga gabata ku, asta duwan mga
nati katd mga karnero asta mga baka ku. Atin ka
pasigan td kapano dan ka sabbad 4114, maté dan go.
14Mola pa ka muna ka dknami su lumagénut ké dad
na tumalundug akniké ébd nangnga té6 panawan
dé, agad t0 mga mannanap asta t0 mga gabata
ku, sippang ka dumunggu ké tun akniké tun ta
Edumea.”

15 Igkagi si Esau, na ma din, “Madigar ka
tananan ku aknikd ni mga manubu ku ébo du-
muma asta mullug dan dkniyu.”

Asal igkagi si Jacob, na ma din, “Yakad kanan.
Néangnga dan su madigar t6 ginawa nu kanak.”

16 Purisu to 4ll6 t6, igpano si Esau asta iguli tun
ta Edumea. 17 Asal igsuwé baling si Jacob tun ta
Sucot, asta igpému din t0 balé na gdddoan dan,
asta to mga rakko asta td mga koral para katdé mga

mannanap din. Purisu igngadanan to lugar na
Sucot.Z

18 Na, t6 iguli siJacob tikud tun ta Mesopotamia,
igdunggu sikandin tun ta lunsud ka Siquem tun ta
Canaanna anda ikadadat kandin. Igoddé sikandin
madani tun ta lunsud ka Siquem. 19 Ighayadan
din t6 tana na igdddoan din. Sabbad gatus (100)
abuk ka mapputi bulawan té bayad din tun ta mga
rubbad i Hamor na dmma i Siquem. 20 Igimu i
Jacob to 4ggObbOwanan ka mannanap na agbaggén
tun ta Manama, asta igngadanan din to El Elohe
Israel.a

34

Igpamokkos i Siquem si Dina

1Na, si Dina t6 bata daragaiJacob ki Lea. Sdbbad
allo, igbisita si Dina tun ta mga daraga na igoddo
tun ta lunsud. 2 Na, si Siquem t6 bata mama katd
agpangulun na si Hamor na Hebihanon. To igkita
i Siquem si Dina, igawidan din, asta igpamaokkos
din. 3Idigdrran si Siquem ki Dina, asta dakal to
ginawa din kandin. Purisu madigar t6 igkagi din
kandin. 4 Igkagi si Siquem katdé dmma din, na
ma din, “Baggé nu to sablag tingdd kani bayi ébo
kalyagan ku.”

5 Na, igdinag si Jacob tingdd katé kapamaokkos
ki Dina, asal su igdéppon pa td mga gabata din
gamama ka mga mannanap din tun ta madiyu,
igtagnap sikandin sippang ka iguli dan.

Z 33:17 33:17 To kdbadan ka Sucot, “mga rakké.” a 33:20 33:20
T6 kdébadan ka El Elohe Israel, “Manama t6 dgpangadapdn i Israel.”

6 Igsadun si Hamor na d&mma i Siquem tun ki
Jacob ébo patdngkdé dan. 7 T6 igdunggu si Hamor,
igdunggu pagsik t6 mga gabata i Jacob. T6 igdinag
dan na igpamokkos si Dina, iranu dan asta tuu
dan isoko, su tuu madat t6 iglumu i Siquem tun ta
pamilya i Israel. Di mému to iglumu din.

8Igkagi si Hamor kandan, na ma din, “Dakal g6
to ginawa kato bata ku na si Siquem tun ta bata nu
na siDina, asta kakalyag din na kumalyag kandin.
Atin ka mému akniyu, pakalyagan yu sikandin kato
bata ku. 9 Madigar ka pakalyagé t6 mga gabata
ta. Kumalyag ké katd mga gabata yu daraga, asta
kumalyag ko katd mga gabata dé daraga. 10 Mému
moddo ké dini dknami, agad anda t6 kadigarran
yu. Mému numigosyo kg, asta makatigatun ko ka
tana.”

1 1gkagi si Siquem katd &mma asta mga kataladi
i Dina, na ma din, “Atin ka kéduwan ko kanak
asta maggé ko kanak kani bayi, agad andin t0
pamuyudn yu, baggén ku dkniyu. 12 Ulitiya ikiyu ka
andin t0 sablag na baggén ku, su agad andin to pa-
muyuan yu, baggén ku dkniyu ébé6 mému sikandin
na sawa ku.”

13 T6 igtaba t6 mga gabata i Jacob ki Siquem
asta katd amma din na si Hamor, iglimbung dan
kandan su igpamokkos i Siquem to tabbé dan na
si Dina. 14Igkagi sikandan, na ma dan, “Di mému
pakalyagan td tabbé dé tun ta manubu na anda
tupuwi, su kayyaan ké. 15 Asal ka patupu t6
langun yu na mga gamama iring dknami, 16 mému
kumalyag ko katd mga gabata dé daraga, asta
kumalyag ké katd mga gabata yu daraga. Mdoddo
ké dini akniyu, asta mému ki sabbad grupo. 17 Asal

ka di ko patupu, piddan dé t6 tabbé dé asta pano
ké.”

18 Jdayawan si Hamor asta t6 bata din na si
Siquem, asta ignunug dan. 19 Anda baring-baring
t6 mallaki tingdd katé katuman din, su dakal to
ginawa din katd bata bayi i Jacob. Si Siquem
td tuu agkabantug tun ta langun kataladi din.
20 Igtubang si Hamor asta si Siquem katd mga
agtugallan tun ta lunsud dan, asta igkagi sikandan,
na ma dan, 21 “Duwan kakalyag dan na pararaké
ki. Madigar ka pdddoan ta sikandan dini aknita,
asta numigosyo dan, su duwan pa lugar kannun.
Madigar ka kumalyag ki katd mga gabata dan
daraga, asta kumalyag dan katd mga gabata ta
daraga. 22 Asal atin ka mdéddé dan dini dknita asta
mému Ki sdbbad grupo, duwan kailangan lumun ta.
Kailangan patupu t6 langun ta na mga gamama
iring kandan. 23 Atin ka t6 g6 é lumun ta, makati-
gatun ki kato langun mannanap dan asta langun
ka kaduwannan dan. Purisu madigar ka tumanan
ta to kakalyag dan éb6 moddo dan dini aknita.”

24Na, ignunug té langun gamama, asta igpatupu
dan. 25To itdlluwan dén, roggun dgkasakitan pa to
langun dan tingod ka kapatupu dan, igsadun to
duwa gabata i Jacob na si Simeon asta si Levi na
bénnal tabbé i Dina. Igpid dan td6 kampilan, asta
igsulung dan t6 lunsud ka Siquem. Anda palang
manubu na igatu kandan. Purisu ipannas t0 lan-
gun gamama. 26 [gmatayan dan si Hamor asta to
bata din na si Siquem. Igkangé dan si Dina tikud
tun ta balé i Siquem, asta iguli dan. 27 Igsadun to
langun gabata gamama i Jacob, asta igkangé dan

td kaduwannan katé mga inaté ébo makasuli dan
tingod katd kapamodkkos katd tabbé dan. 28 Igpid
dan t6 langun karnero, mga baka, asta mga asno,
agad andin t6 duwan tun ta lunsud ka Siquem asta
tun ta kaligadan din. 29 Igkangé dan t6 langun
na duwan laga, asta igpid dan t6 langun gabayi
asta mga gabata, asta t0 langun kaduwannan tun
ta dalam katé mga balé.

30T6 iguli dan dan, igkagi si Jacob ki Simeon asta
ki Levi, na ma din, “Igpid yu t6 samuk kanak ukit
kani madat iglumu yu. Miringasa dan kanak to
mga Canaanhon asta td mga Perisihanon na goddé

dini. Anda tuu karapungan ta. Atin ka palimudé
dan ébd sumulung aknita, maté ki go langun.”

31 Igtaba sikandan, na ma dan, “Asal di mému
péringan din t6 tabbé dé na madat bayi.”

35

Iglonaod si Jacob tun ta Betel

1 Na, igkagi t6 Manama ki Jacob, na ma din,
“Sadun ka tun ta Betel, asta 6dd6 ka dutun. Imu
nu toé aggdbbOwanan ka mga mannanap éboé man-
gadap ka kanak, su sakan t6 Manama na igpakita
akniko dangngan t6 igpalaguy ka tikud tun ki Esau
na kataladi nu.”

2 Purisu igkagiyan i Jacob t6 pamilya din asta
td mga sakup din, na ma din, “Iwa yu t6 langun
dgmanaman yu, t0 agpangadapdn katd mga anda
ikas6ddor katdo Manama. Padigus k9, asta umpak
ko katé malinis éb6 di k6 maripa tun ta tubang
ka Manama. 3 Madun kid tun ta Betel, asta
imun ku t6 4ggdbbOwanan katd mga mannanap ébo



Genesis 35:4 CXVi Genesis 35:10

mangadappa katdo Manama. To6 idungguanna ka
kahirapan dangngan, igtabanganna ikandin, asta
inalayunna agtakkassan agad anda t0 igsadunan

ku.”
4 Purisu igbdggé dan ki Jacob t6 langun

dgmanaman dan apil td mga igarites dan. Iglabbang
din t6 langun tun ta siyung katdé ulayan tun ta
lunsud ka Siquem. 35 T6 igpané si Jacob asta to
pamilya din, &nda manubu na iglupug kandan, su
tingdd katé Manama, tuu imdaddangan t0 langun
manubu na igdddo tun ta mga lunsud na madani.

6 Igsadun si Jacob tun ta Luz (na &ssa ngadan
din Betel) tun ta Canaan, asta langun manubu
na igduma kandin. 7 Igimu din t6 dgg6bbOwanan
ka mga mannanap, asta igngadanan din t6 lugar

na “El-Betel,”b su igpakita t6 Manama kandin td
igpalaguy sikandin dangngan tikud tun ta kata-
ladi din. 8 Inaté dutun si Debora na igd6pp6n
ki Rebecca tikud p6 tun ta kapamasusu kandin,
asta iglabbang t6 lawa din tun ta siyung ka ulayan
madanitun talunsud ka Betel. Purisuigngadanan
to lugar na Allon-bacuth.C

9 T6 iguli si Jacob tikud tun ta Mesopotamia,
igpakita puman t6 Manama kandin, asta ig-
tando sikandin na madigar t6 baggén din kandin.
10Igkagi t6 Manama, na ma din, “Ngadanan ka ki
Jacob, asal tikud ni, di ka ngadanan ki Jacob, su

ngadanan kad ki Israel.”d

b 35:7 35:7 To kdbadan katd ngadan El-Betel, “Manama katd
Betel.” C 35:8 35:8 T6 kdbadan katd ngadan Allon-bacuth,

“Ulayan ka Kasaggo.” d 35:10 35:10 T6 kdbadan kangadan Israel,
“igdumog katé Manama.”

Purisu igngadanan katé Manama sikandin ki
Israel.

11 1gkagi t6 Manama, na ma din, “Sakdn t6 tuu
matulus Manama. Bata kad ka marapung ébo
duwan mga rubbad nu. Imun ku na marapung
grupo td6 mga rubbad nu, asta duwan tun kandan
na imun na mga hari. 12 T6 kaluwagan kani tana
na ighaggé ku ki Abraham asta ki Isaac, t6 go
€ baggén ku akniko, asta baggén ku tun ta mga
rubbad nu tun ta tapuri allg.”

13 Padngnga igkagi t6 Manama, igiwa sikandin.
14 Tun ta lugar na igtongkéan katdé Manama
kandin, igpatindag i Jacob t6 batu ébd imun din
na kasampattan batu. Igbusbusan din t6 batu
ka bino asta langis ka olibo, su igimu din na
dgpangadapanan tun ta Manama. 15 T6 lugar na
igtdngkoan katd Manama kandin, t6 go t0 ign-
gadanan din na Betel.€

Inaté si Raquel

16 Na, igpand si Jacob asta t6 pamilya din tikud
tun ta Betel. T6 4nda dan pa dunggu tun ta Efrata,
igdunggu t0 allo na mamasusu si Raquel, asta
tuu ihirapan sikandin. 17 T6 dgkahirapan sikandin,
igkagi t0 mabaliyan kandin, na ma din, “Yaka
dgkamaddangan, su mama t6 igpamasusu nu.”

18 Tbugtus t6 ginawa din asta inaté sikandin. T
anda pa sikandin kamaté, igngadanan din t6 bata

€ 35:15 35:15 T6 kdbadan ka Betel, “balé katd Manama.”

din ki Benoni.f Asal igngadanan i Jacob to bata ki
Benjamin.§

19T inaté si Raquel, iglabbang dan t6 lawa din
madani tun ta dalan na gukitan tun ta lunsud ka
Efrata. (T6 lunsud ka Efrata, to go é igngadanan
Betlehem dknganni.) 20 Igpatindag i Jacob t6 dakal
batu tun ta labbang din ébo duwdan kasampdttan
batu, asta tun ta labbang din ni sippang aknganni.
211gpand si Jacob asta to pamilya din, asta igdddd
dan tun ta baluy kat6 turi ka Eder.

Mga gabataiJacob

22 ROggun igdddo si Jacob tun ta Eder, iglayukan
i Ruben t6 sabbad sawa katd damma din na si Bilha,
asta igdinag si Jacob tingdd kat6 iglumu din.

Sapulu duwa (12) t6 mga gabata gamama 1 Ja-
cob. 23T6 mga gabata din gamama na ipamasusu
ki Lea, t0 g0 si Ruben na tambang kaké bata i
Jacob, si Simeon, si Levi, si Juda, si Isacar, asta si
Zabulon. 24 T6 mga gabata gamama i Jacob na ipa-
masusu ki Raquel, td go si Jose asta si Benjamin.
25T6 mga gabata din gamama na ipamasusu kat6
allang i Raquel na si Bilha, t6 go si Dan asta si
Neftali. 26 T6 mga gabata gamama i Jacob na
ipamasusu kato allang i Lea na si Zilfa, t6 g6 si Gad
asta si Aser. T6 g0 é mga gabata gamama i Jacob
na igpamasusu tun ta Mesopotamia.

Inaté siIsaac L _
27 Na, iguli si Jacob tun ta &mma din na si Isaac

tun ta Mamre madani tun ta Hebron na tagana

f 35:18 35:18a T6 kdbadan katd ngadan Benoni, “td bata ka
kahirapan.” & 35:18 35:18b T6 kébadan katd ngadan Benjamin,
“t0 bata na duwdn dgpulusan.”

igddddan i Abraham asta i Isaac. 28 Igdunggu ka
sabbad gatus kawaluwan (180) td idad i Isaac. 29 T6
inaté sikandin, tugal dan sikandin. Ibugtus to
ginawa din, asta ikatalundug sikandin katé mga
kamonaan din na inaté. T6 lawa din iglabbang kato
mga gabata din na si Esau asta si Jacob.

36

MgarubbadiEsau

1Ni g6 to tingdd katé mga rubbad i Esau na dssa
ngadan din si Edom. 2 Igkalyag si Esau ka tdllu
gabayi na Canaanhon na si Ada na bata i Elon
na Hetihanon, si Oholibama na bata i Anas asta
apu i Sibeon na Hebihanon, 3 asta si Basimat na

bata i Ismael asta tabbé i Neabiot. 4 Si Elifas to
bata i Esau ipamasusu ki Ada. Si Reuel t6 bata

din igpamasusu tun ki Basimat. > Duwdn mga
gabata din na ipamasusu ki Oholibama na si Jeus,
si Jalam, asta si Coras. T6 go é mga gabata i Esau
na igpamasusu tun ta Canaan.

6 Igpid i Esau t6 langun sawa din, mga gabata
din, asta mga sakup din, asta igpid dan t6 langun
mannanap din asta td langun ka kaduwannan din
na ikangé din tun ta Canaan. Igpanoé dan tikud
tun ta kataladi din na si Jacob, asta igalin dan
tun ta sabbad lugar na madiyu. 7Igalin si Esau su
atin ka pasabbadé dan, anna nangnga t6 tana na
igkampowan dan ébo pasabsaban katd marapung
mga mannanap dan. 8 Purisuigdddo si Esau tun ta

pabungan tun ta Edumea.h

h 36:8 36:8 Edumea, 0 Seir.

9Ni g6 t6 mga rubbad i Esau na kamdnaan kato
mga manubu na igéddé tun ta pabunganan ka

Edumea. 19 Duwdn bata din mama na si Elifas na
ipamasusu ki Ada, asta si Reuel na ipamasusu ki

Basimat. 11 T6 mga gabata gamama i Elifas, t6 gé
si Teman, si Omar, si Sefo, si Gatam, asta si Kenas.
12 Duwan duma sawa i Elifas na si Timna, asta
igpamasusu sikandin ki Amalec. T6 sawa i Esau
na si Ada t6 apu bayi kat6 langun dan. 13 Té mga
gabata gamama i Reuel, t6 g6 si Nahat, si Seras, si
Samas, asta si Misas. T0 sawa i Esau na si Basimat
to apu bayi kato langun dan.

14T6 mga gabata gamama i Esau na ipamasusu
ki Oholibama na bata i Anas asta apu i Sibeon, to
g0 siJeus, si Jalam, asta si Coras.

15 Ni g6 t6 ngadan katd mga rubbad i Esau na
inému mga agpangulun. T6 mga gabata i Elifas na
tambang kaké bata i Esau inému mga agpangulun,
td gob si Teman, si Omar, si Sefo, si Kenas, 16 si
Coras, si Gatam, asta si Amalec. T6 go é mga
gabata i Elifas na inému na mga agpangulun tun ta
Edumea, asta si Ada t6 apu bayi katd langun dan.
17'T6 mga gabata i Reuel na bata i Esau na inému
mga agpangulun, t6 go si Nahat, si Seras, si Samas,
asta si Misas. T6 g0 é mga gabata i Reuel na inému
mga agpangulun tun ta Edumea, asta si Basimat
td apu bayi kat6 langun dan. 18 T6 mga gabata i
Esau na ipamasusu ki Oholibama na inému mga
agpangulun, t6 g0 si Jeus, si Jalam, asta si Coras. T
g0 é mga gabata kat6 sawa i Esau na si Oholibama
na bata i Anas na inému mga agpangulun. 19T6 g6 é
mga rubbad i Esau na dssa ngadan din si Edom na
inému mga agpangulun.

MgarubbadiSeir

20 Ni g6 t6 mga ngadan katd mga gabata
gamama i Seir na Horihanon, asta igodd6 dan tun
ta Edumea. Si Lotan, si Sobal, si Sibeon, si Anas,
21si Dison, si Eser, asta si Disan. T6 mga gabata i
Seir, td g0 é mga dgpangulun katd mga Horihanon
na igoddo tun ta Edumea.

22T6 mga gabata gamama i Lotan, t6 g6 si Hori

asta si Heman. Si Timna t6 tabbé i Lotan,
23T6 mga gabata gamama i Sobal, t6 go si Alban,

si Manahat, si Ebal, si Sefo, asta si Onam.

24T6 mga gabata gamama i Sibeon, to go si Aias
asta si Anas. Si Anas to igkita katd ménit sannap
tun ta disyerto to igpasabsab din t6 mga asno kato

amma din.
25 T6 mga gabata i Anas, t6 g6 é mama na si

Dison, asta bayi na si Oholibama.

26 T6 mga gabata gamama i Dison, t6 g6 si Hem-
dan, si Esban, si Etran, asta si Seran.

27T6 mga gabata gamama i Eser; to go si Bilhan,
si Saaban, asta si Acan.

28T6 mga gabata gamamaiDisan, td g6 si Os asta
si Aran.

29T6 mga dgpangulun katd mga Horihanon, td go
si Lotan, si Sobal, si Sibeon, si Anas, 30 si Dison, si
Eser, asta si Disan. To go é mga agpangulun katd
tagsabbad-sabbad grupo katdé mga Horihanon na
1g0ddo tun ta Seir.

Mga hari tun ta Edumea
31-39 Ni g6 t6 mga ngadan katd hari na
igpabullas-bullasé t6 pagpangulu dan tun ta
Edumea td anda pa hari na igpangulu katd mga
rubbad i Israel.

SiBelas na bata i Beor na taga Dinhaba.

SiJobab na bata i Seras na taga Bosra.

Si Husan na taga Teman.

SiHadad nabataiBedad nataga Abit. (SiBedad t6
ikatalu katd mga Midianhon tun ta tana ka Moab.)
Si Samla na taga Masreca.

Si Saul na taga Rehobot tun ta Wayig ka Eufrates.

SiBaal Hanan na bataiAcbor.
Si Hadad na taga Pau. (T6 sawa din si Mehetabel

na bata bayii Matred asta apu i Mesahab.)

40 Ni g6 t6 mga ngadan katd mga rubbad i Esau
na inému mga agpangulun katd tagsabbad-sabbad
grupo dan asta mga lunsud dan. Si Timna, si
Albas, si Jetet, 41 si Oholibama, si Elas, si Pinon,
42 si Kenas, si Teman, si Mibsar, 43 si Magdiel, asta
si Iram. TO6 g6 é mga agpangulun kat6 tagsabbad-
sdbbad lunsud tun ta Edumea. Si Edom (na assa
ngadan din si Esau) t6 kamonaan katd langun
manubu na dgngadanan na Edom.

37

Si Jose asta mga kataladi din

11g6ddo siJacob tun ta Canaan na igédddan katd
dmma din. 2Ni g6 to inému katd mga gabataijJacob.

Na, t0 sapulu pittu dan to6 idad i Jose, igtabang
sikandin katé mga kataladi din kaké na agdoppon
ka mga mannanap katd &mma dan na si Jacob. To
mga kataladi i Jose, t0 go t6 mga gabata gamama
katd duma mga sawa katd amma din na si Bilha
asta si Zilfa. Madat t6 dglumun katd mga kataladi
iJose. Purisu igsadun si Jose tun ta &mma din, asta
igulit din kandin t6 tingéd kandan.

3 Agad agginawa si Jacob kat6 langun gabata din,
asal tuu pa dakal to ginawa din ki Jose, su tugal
dan si Jacob katé kapamasusu ki Jose. Purisu
igpatabbir din t0 mallayat umpak na madigar, asta
ighaggé dinkiJose. 4To igkita td mga kataladiiJose
na sikandin t6 tuu pa agginawaan katé dmma dan,
iringasa dan ki Jose, asta dnda palang madigar
kagi dan kandin.

5> Na, igtagéndp si Jose. T6 igulit din t6 tagénap
tun ta mga kataladi din, tuu dan pa iringasa.
6IgkagisiJose, na ma din, “Pamindg ko ting6d katd
tagéndp ku. 7 Igkattu ki ka trigo tun ta kinamat,
asta igbagkas ki katd kinattuwan ta. Ikatindag
t0 kanak binagkdssan na iglibutan katd akniyu
mga binagkdassan, asta iglangkab td6 dkniyu mga
binagkdassan tun ta kanak binagkassan.”

8Igkagi t6 mga kataladi din, na ma dan, “Kéman
nu ka imun ka hari dé! Kéman nu ka mangulu ka
aknami!”

Purisu igtuu pa t0 ringasa dan kandin tingod
katd tagénap na igulit din kandan.

9 Igtagéndp puman si Jose, asta igulit din tun
ta mga kataladi din, na ma din, “Igtagénappad
puman, asta igkita ku to allo, t6 bulan, asta to
sapulu sabbad karani na iglangkab dadan tun ta
paa ku.”

10 TS igulit si Jose katd amma din asta katd
mga kataladi din, igsawé t6 &mma din kandin, na
ma din, “Andin man t6 kébadan katd tagéndp nu?
Lumangkab ké tun akniko, agad sakdan, to inna nu,
asta td mga kataladi nu?”

11 Isabuan t6 mga kataladi din, asal inalayun
igpandmdéam t6 &mma din ting6d katd kobadan katd
tagénap.

Igbarigya si Jose

12 Na, sabbad 4ll6, igpid t6 mga kataladi i Jose ka
mga mannanap katé &mma dan tun ta Sikem ébo
pasabsabdan. 13 Igkagi si Jacob tun ki Jose, na ma
din, “T6 mga kataladi nu igsadun tun ta Sikem ébo
pasabsab dan katé mga mannanap. Tagana kad,
su palupugan ku sikuna tun kandan.”

Igkagi si Jose, na ma din, “Ikatagana ad.”

14 Igkagi t6 dmma din, na ma din, “Pané kad,
asta sallag nu sikandan asta td mga mannanap na
dgddpplOnan dan. Atin ka mapdangnga, uli ka dini
€b0o makasodddrra tingod kandan ka madigar.”

Purisu ighannal si Jose katdé &mma din, asta ig-
pano sikandin tikud tun ta Kapattadan ka Hebron.

T6 igdunggu dan si Jose tun ta Sikem, 15 igpano-
pan0 sikandin éb6 mamasak katé mga kataladi
din. Duwan manubu na igkita kandin, asta iginsa
ka andin t6 dgpamasakan din.

16 Jgtaba si Jose, na ma din, “Agpamasakka katd
mga kataladi ku. Ulitiya ka dnda é dgpasabsaban dan
ka mga mannanap.”

17 Igkagi t6 manubu, na ma din, “Igpané dan
dan, asta igkagi dan na madun dan tun ta Dotan.”

Purisuigtalundug si Jose kandan, asta igkita din
tun ta Dotan.

18 T6 madiyu po si Jose, igkilala dan katd mga
kataladi din. T6 4nda pa dunggu tun kandan,
igplano dan na matayan sikandin. 19 Igpatdngkdé

sikandan, na ma dan, “Igsadun dan dini t6 in-
alayun 4gtagéndp. 20 Bé kdd. Matayan ta sikandin,
asta dabuan ta tun ta madalam balun. Ku-
magi ki na igmatayan ka magani mannanap ka
kabanndssan. Na, ahaan ta ka matuman td6 mga
tagénap din.”

21 Asal t6 igdindg i Ruben t6 lumun dan, igta-
bangan din si Jose ukit kani kagi din, na ma din,
“Madigar ka di ta matayan. 22 Yako yu dgmatayi
sikandin, asal ndngnga ka dabuan ta dad tun ta
madaldm balun kannun ta disyerto. T6 go to maté
sikandin asal anna ukit ka ballad ta.”

To6 go éigkagiiRuben su kakalyag din na kangén
din si Jose éb6 ulidn din tun ta &mma dan.

23 Na, t6 igdunggu dan si Jose tun kandan,
iglusut dan td6 mallayat umpak din. 24 Igpid dan
sikandin tun ta madaldm balun na itittian, asta
igdabu dan dutun.

25 Na, rdéggun igkan t6 mga kataladi din, igkita
dan t6 mga Midianhon na rubbad i Ismael asta t6
mga kamelyo na gukit tikud tun ta Galaad. Duwan
igruran kato mga kamelyo na mga anag asta bawi

na mammutl na dgpidddn dan tun ta banuwa ka
Ehipto éb0 barigyaan. 26 Purisu igkagi si Juda tun
ta mga kataladi din, na ma din, “Atin ka matayan
ta t6 adi ta, asta bulunan ta, anda pulusan ta.
27 Asal madigar pa ka barigyadn ta sikandin tun
ta mga rubbad i Ismael. Di mému matayan ta, su
kataladi ta sikandin tun ta &mma ta.”

Purisu ignunug t6 mga kataladi din. 28 T6
ikadunggu dan t6 mga Midianhon tun kandan,

i 37:25 37:25 Bawina mammut, 6 salong ug mga pahumot.

igkangé dan si Jose tikud tun ta balun, asta ig-
barigya dan sikandin. Duwa pulu (20) abuk na
mapputl bulawan té bayad katé6 mga rubbad i
Ismael kandin, asta igpid dan si Jose tun ta Ehipto.

29Na, t0 iglondd si Ruben tun ta balun, igkita din
na anda dan taddo si Jose. Purisu ighissé din t6
umpak din tingdd ka ranu din. 30Igsadun si Ruben
tun ta mga kataladi din, asta igkagi sikandin, na
ma din, “Pamannun ta? Su dnda dan taddo si Jose.”

31Purisu igiy6 dan ka kambing, asta igardm dan
tun ta dipanug t6 mallayat umpak i Jose. 32 Na,
igpid dan t6 umpak din tun ta amma dan, asta
igkagi dan, na ma dan, “Ni go to ikita dé. Sallag nu
ni ébo kasddddran nu ka umpak katd bata nu.”

33 Igkilala i Jacob na t6 g6 t6 umpak i Jose,
asta igkagi sikandin, na ma din, “06, kandin g0
ni. Igmatayan basi ka magani mannanap ka
kabanndssan, asta igkan t6 lawa din.”

34 Purisu ighissé i Jacob t6 umpak din, asta
igumpak sikandin kat6 Oggét na gimun sako
tingod ka ranu din. Idugé sikandin igranu tingdd
ka kamatayan kat6 bata din. 35Ilimud t6 langun
gabata din éb6 di maranu si Jacob, asal igéllé
sikandin, na ma din, “Inalayunna agranu tingod
kat6é kamatayan kat6 bata ku sippang ka kumita a
kandin tun ta goddoan ka mga manubu na inate.”

Purisu inalayun agsaggd si Jacob tingod katd
bata din na si Jose.

36 Asal si Jose dutun dan ta Ehipto, su igpid
katé mga Midianhon, asta igharigya dan sikandin.
Igballi i Potifar na sabbad opisyales katd hari ka

Ehipto, su si Potifar t6 kapitan katd mga sundalo
din.

38

Si Juda asta si Tamar

1 Na, duwdn all6 na igtanan si Juda katd mga
kataladi din, asta igdddo6 sikandin madani tun ki
Hiras na taga Adulam. 2 Duwan bayi na igkita i
Juda na Canaanhon na bata i Suas, asta igkalya-
gan i Juda sikandin. 3 Igmabaddas t6 sawa i
Juda, duwan bata mama na ipamasusu, asta ign-
gadananiJudaki Er. 4Igmabaddas puman t6 sawa
din, duwan bata mama na ipamasusu, asta ign-
gadanan kat6 inna din ki Onan. 5 Duwan puman
bata mama na ipamasusu, asta igngadanan kato
inna din ki Selas. Dutun dan ta Sesib t6 kapama-
susu ki Selas.

6 Na, t0 igdakal dan t6 tambang kaké bata i
Juda na si Er, igpakalyag din katd daraga na si
Tamar. 7 Madat t6 dglumun i Er; asta di dgkadayawan
t0 Aglangngagan tingdd kandin. Purisu igmatayan
katd Aglangngagén. 8 Na, igkagi si Juda tun ki Onan,
na ma din, “Kailangan lumayuk ka katd ipag nu
na balu ébd matuman to agkémun ta tingod ka
kataladi katd mama na inaté na dnda pa bata din,
éb0 mému bata kato inaté.”

9 Asalis6dddran i Onan na td bata na pamasusun
katd ipag din dimémunakandin bata, suimun yan
bata kat6 kaké din na inaté. Purisu atin aglayuk
sikandin katd ipag din na balu, inalayun din
agpaluwaan to banni din ébo anda rubbad kato kaké

din nainaté. 10 Asal di dgkadayawan td Aglangngagén



Genesis 38:11 cxxviii Genesis 38:16

tingdd katd iglumu i Onan. Purisu igmatayan
pagsik ka Manama sikandin. 11 Na, igkagi si Juda
tun ta ikdddo6 kandin na si Tamar, na ma din, “Uli
kad, asta 0ddo ka tun ta balé katdé &mma nu roggun
anda pa duma nu sippang ka dumakal to adi bata
ku na si Selas.”

To go é igkagi i Juda, su imaddangan sikandin
ago maté siSelas iring kato mga kataladi din kaké.
Purisu iguli si Tamar tun ta balé katdé amma din.

12Na, t6 idugé dan, inaté t6 sawa i Juda na bata
bayi i Suas. Pangnga katdé mga allo ka karanu i
Juda, igsadun sikandin tun ta lunsud ka Timna su
paburuwan din t6 mga karnero. Igpatakkassé si
Juda asta to rarak din na si Hiras na taga Adulam.

13 Na, igulitan si Tamar na igsadun t6 ugang
din tun ta Timna ébo paburuwan t6 mga karnero.
14 Purisu iglusut din t6 umpak na gumpakan ka
bayi balu, asta igumpak sikandin ka sabbad klasi.
Igtambunan din t6 battuk din éb6 di sikandin Kki-
lalan. Igsadun sikandin tun ta dalan madani tun
ta lunsud ka Enaim, asta igunsad sikandin tun
ta ligad ka dalan, su td6 go é gukitanan ka mga
manubu na agsadun tun ta Timna. Agad igdakal
dan si Selas, asal anda dan pa pagkalyagi.

15 Na, to0 igkita si Juda ki Tamar, kéman din
ka madat bayi, su igtambunan i Tamar t6 battuk
din. 16 Anda din kilalayi t6 ikoddd kandin. Purisu
igpadani si Juda tun kandin, asta igkagi sikandin,
na ma din, “Atin ka mému, lumayukka akniko.”

Iginsa si Tamar, na ma din, “Atin ka lumayuk ka
kanak, andin td bayad nu?”

171gtaba siJuda, na ma din, “Papiddan ku dknikd
to nati ka kambing tikud tun ta mga mannanap
ku.”

Igkagi si Tamar, na ma din, “Duwan tananan nu
kanak sippang ka papiddan nu t6 kambing?”

18]ginsa siJuda, nama din, “Andin td tananan ku
aknikg?”

Igtaba si Tamar, na ma din, “Td paningsing nu
na silyo apil t6 tali din, asta t6 tukad nu.”

Purisu to0 go é igbdggé 1 Juda ki Tamar. Ig-
palayuké dan asta igmabaddas si Tamar. 19 Iguli si
Tamar, asta igiwa din t6 pagtambun din ka battuk,
asta igumpak puman sikandin ka umpak ka balu.

20 Na, igsugu i Juda t6 rarak din na si Hiras ébo
piddan t6 kambing tun ta bayi, asta kangén din
to igtananan din kandin. Asal anda din kitayi to
bayi. 21Iginsa si Hiras katd mga manubunaigdddo
tun ta Enaim, na ma din, “Anda t6 madat bayi na
igunsad géna tun ta ligad ka dalan?”

Igtaba sikandan, na ma dan, “Anda palang ma-
dat bayi dini.”

22 Purisu igléndd si Hiras tun ki Juda, asta igkagi
sikandin, na ma din, “Anda ku Kkitayi t6 bayi. Igk-
agiyanna katé mga manubu dutun na dnda palang
madat bayi dutun.”

23 Igkagi si Juda, na ma din, “Tég6n din. Kandin
dan t6 igtananan ku ébo di kid kayyaan. Baggayan
ku pad sikandin ka kambing, asal anda nu
sikandin kitayi.”

24 Na, pangnga kato tallu bulan, igulitan si Juda,
“Iring na madat bayi t6 ikdddo dkniko na si Tamar,
su igmabaddas dan sikandin.”

Purisu igkagi si Juda, na ma din, “Pid yu
sikandin, asta gobbd yu ébd maté!”

25T6 igkangé dan si Tamar, duwan manubu na
igpapid din éb6 kumagi kat6é ugang din, na ma din,
“Igmabaddassa ukit kato tigatun kani paningsing
na silyo apil to tali din, asta kani tukad. Ikas6ddor
ka basi ka sadan t6 tigatun kani.”

26]gkilalaiJuda, astaigkagisikandin, na madin,
“Tuu madat to iglumu ku tandingan kat6 iglumu
din, su anda ku sikandin pakalyagi kat6 bata kuna
siSelas.”

Anda puman layuk si Juda ki Tamar.

27 Na, t6 igdunggu t6 all6 ka kapamasusu i
Tamar, is6dddran din na dappi t6 pamasusun din.
28 Roggun katd kapamasusu din, igluwa t6 ballad
katd sdbbad bata. Igbagkdssan katd taraawat to
béllad din ka sinulid na tuu mallutu, asta igkagi
sikandin, na ma din, “Ni go t6 una iglassut!”

29 Asal igpaléndd katd bata t6 ballad din tun
dalam, asta t6 dappi din baling t6 una iglassut.
Purisu igkagi t6 taraawat tun ta bata, na ma din,
“Magani ka iglassut!” Purisuigngadanan sikandin
ki Fares.]

30 Ipamasusu pagsik td6 dappi din na igbagkdssan
td ballad din ka sinulid na tuu malluta. Ign-
gadanan sikandin ki Seras.k

39

SiJose asta sawa i Potifar

j 38:29 38:29 T6 kobadan katd ngadan Fares, “magani iglassut.”
K 38:30 38:30 To kébadan katd ngadan Seras, “tuu mallutu.”

1 Na, si Jose igpid katd6 mga rubbad i Ismael
tun ta Ehipto. Igbarigya dan sikandin tun ki
Potifar. Si Potifar t6 sabbad opisyales katd hari
ka Ehipto, asta sikandin t0 kapitan ka mga sun-
dalo katd hari. 2 Igtabangan katd Aglangngagan
si Jose. Purisu madigar t6 langun na aglumun
din. Igdddo si Jose tun ta balé katd amo din na
taga Ehipto. 3 Igkita i Potifar na igtabangan kato
Aglangngagén si Jose, asta ting6d katd tabang kato
Aglangngagdn, madigar t6 langun na dglumun din.
4]dayawan siPotifar tingdd ki Jose na dgsugudnnan
din. Purisu igimu din si Jose na tarapid kato
langun manubu tun ta balé din asta langun kato
kaduwdénnan din. 5 Purisu tingdd ki Jose, igta-
bangan katd Aglangngagan si Potifar, asta dakal to
igpulus din, agad tun ta balé din asta tun ta mga
kinamat din. 6 Igsarig i Potifar t6 langun kat6
kaduwannan din ki Jose, su roggun igpid si Jose,
anda dssa dgpandmdamman i Potifar, kanna t6 dad
agkakan din.

Na, madigar t0 bonndng i Jose, asta mabakkar
to lawa din. 7 Duwadn 4116 na idigarran t6 sawa i
Potifar ki Jose, asta igkagi sikandin, na ma din,
“Layuk ka kanak.”

8 Asal igéllé si Jose, asta igtaba sikandin, na
ma din, “Anda dan &ssa dgpandmddmman katd amo
ku, su sakan é agsarigan din. Igsarig din kanak
to langun kat6 kaduwdnnan din. 9 Magunawa
to kallayat ku kato kallayat din dini ta balé din.
Igsarig din go t6 langun kanak, asal sikuna dad
na sawa din to0 anda din sarigi kanak. Purisu di
mému lumumuwa ka madat iring kato kakalyag

nu. Di mému lumumuwa kato sala tun ta saruwan
ka Manama.”

10 Na, kada 4ll6 ginggat sikandin ki Jose ébd
lumayuk kandin, asal anda paminag si Jose katd
kagi din.

11 Na, sabbad 4llg, igahu si Jose tun ta balé, su
duwén lumun din. Anda &ssa dgsugudnnan tun
daldm ka balé. 12 Purisu igawidan kat6 bayi t6
umpak i Jose, asta igkagi sikandin, na ma din,
“Layuk ka kanak.”

Igsékot si Jose igluwa tikud tun ta balé, asta
igpalaguy sikandin, asal itananan din t6 umpak
na igawidan katé bayi. 13 T6 igkita katd sawa
1 Potifar na itananan i Jose t0 umpak din asta
igpalaguy sikandin tikud tun ta balé, 14 igtawar
din t6 dssa mga agsugudnnan, asta igkagi sikandin,
nama din, “Na, igpid katdé duma ku dini t6 Hebreo
€b0 maggé ka kayya aknita. Igahu géna sikandin
tun ta kuwarto ku ébé mamokkos pad kanak, asal
igpagayissa. 15 T6 igpagayissa, itananan din to
umpak din dini kanak, igluwa sikandin tikud tun
ta balé, asta igpalaguy.”

16 Na, igtagu kato bayi t6 umpak i Jose sippang
ka iguli t6 duma din. 17 T6 iguli dan si Potifar,
magunawa t6 igulit katé bayi, na ma din, “T6
Hebreo allang na igpid nu dini igahu géna kannun
ta kuwarto ku éb6 mamokkds pad kanak. 18 Asal
to igpagayissa, itananan din t6 umpak din dini
kanak, igluwa sikandin tikud tun ta balé, asta
igpalaguy.”

19 Na, t6 igdindg t6 amo i Jose kato igulit katd
sawa din na madat td iglumuiJose, isoko sikandin.
20 Ilgpammat din si Jose, asta igpapriso din tun ta

prisowan ka mga manubu na agsupakan ka hari
ka Ehipto. 21 Asal igtabangan katd Aglangngagéan
si Jose, asta inalayun agginawa t0 Aglangngagan
kandin. Idayawan t6 taradoppon katd prisowan
tingod ki Jose, 22 asta igimu din si Jose na tara-
pid katdé langun manubu na igpriso. Si Jose to
agsugl ka dndin t0 dglumun tun dalam ka prisowan.
23 Anda éssa dgpandmddmman katd taraddppon ka
prisowan tingod katd aglumun i Jose, su igtaban-
gan katd Aglangngagan si Jose. Purisu madigér t0
langun kat6 aglumun din.

40

Tageéndp katoé duwa mga manubu na igpriso

1 Na, duwdn tarapid ka bino para katd hari ka
Ehipto, asta duwan taraimu ka pan para kato hari.
Duwan sabbad allo iglumu dan ka madat kato hari.
2 Is6k6 to6 hari kandan. 3 Purisu igpapriso din
sikandan tun ta balé i Potifar na kapitan ka mga
sundalo katd hari. To go é igprisowan Kki Jose.
4 Igimu kat6 kapitan si Jose na tarabanté katd
duwa manubu, asta idugé dan igpriso.

> Duwan sdbbad dukildm na igtagéndp to tarapid
ka bino asta t6 taraimu ka pan. Anna magunawa
td tagéndp dan, asta dnna magunawa t6 kdbadan
katd tagéndp dan. 6 T salldm ddan, igsadun si
Jose tun kandan, asta igkita din na agkasas6 dan.
7 Purisu iginsa si Jose, na ma din, “Manan ka
agkasaso ko?”

8 Igtaba sikandan, na ma dan, “Igtagénap ké,
asta anda manubu na makdlit dknami ka andin to
kobadan.”

IgkagisiJose,namadin, “Manama to agbaggé ka
kakatigan tun ta manubu éb6 makolit katé kdbadan
ka tagéndp. Ulit yu kanak t6 tagénap yu.”

9 Purisu igulit to6 tarapid ka bino tingéd katd
tagéndp din, na ma din, “T6 igtagéndppa, igkita
ku t6 butbut ka paras na 10 duwén tallu panga.
Igdaun, igsabbung, igbuuy, asta ilutuan td buuy.
11 Tgawidda katd kopa kato hari. Purisu igudu ku
to buuy ka paras, igkammads ku tun ta kopa, asta
igpid ku tun ta hari.”

12 Tgkagi si Jose, na ma din, “Ni g6 t6 kdbadan
kato tagénap nu. To tallu séngé, to6 go é tallu allo.
13 T4llu all6 tikud dknganni, paluwadn ka katd hari
tikud dini ta prisowan, asta palén6dan ka puman
ikandin tun ta tagana lumu nu. Mid ka puman
ka bino para kandin, iring kat6 tagana lumu nu.
14 Atin ka madigar dan t6 kdddd nu, sampatta. Uliti
nu to hari tingdd kanak ébd makaluwa a tikud
dini ta prisowan, 15 su igpiritta igpid tikud tun ta
madiyu banuwa dé na mga Hebreo. Agad anda
palang madat na iglumu ku, asal igpaprisowa dini
ta Ehipto.”

16 Na, t6 ikas6ddor dan td taraimu ka pan para
katd hari na madigar t6 kdbadan katd tagénap kato
tarapid ka bino, igkagi sikandin ki Jose, na ma din,
“Duwan pagsik tagéndp ku. Duwan tallu digu na
ipannu ka pan na igsudu ku. 17 T6 ikabdéwwo digu
duwan marapung klasi ka pan na agpiddan ku tun
ta hari, asal igkan katé mga manuk ta kayun.”

18 Na, igkagi si Jose, na ma din, “Ni go t6 kdbadan
katd tagéndp nu. To tdllu digu, td go é tallu 4llo.
19 Tallu 4116 tikud dknganni, paluwadn ka kat6 hari

tikud dini ta prisowan, asta patampaddan din to
alig nu! Pabitinan t6 lawa nu tun ta kayu, asta to
dkkud nu kannan ka mga manuk ta kayun.”

20 Na, ituman go to igkagi i Jose kandan, su
pangnga kato tallu allo, igimu t6 hari ka dakal
kalimudan, su t6 goé é allo din, asta iglimud din
to langun opisyales. Igpaluwa din tikud tun ta
prisowan t6 tarapid ka bino asta t6 taraimu ka
pan. Igpapid din sikandan tun ta tubang katd
mga opisyales na ilimud. 21 T6 tarapid ka bino, td
g0 é igpalondd katd harl tun ta tagana lumu din,
asta sikandin t6 igpid puman ka bino para kandin.
22 Asal to taraimu ka pan, t6 gé é igpamatayan kato
hari. Ituman t6 langun kat6 igkagi i Jose kandan.
23 Asal anda ikasampat to tarapid ka bino ting6d ki
Jose. Ilingawan din sikandin.

41

Tageéndp kato hari

1 Na, t6 iglabé dan t6 duwa ammé, igtagéndp to
hari ka Ehipto. Igtinddg sikandin tun ta ligad kato
Wayig ka Nilo. 2 Tigk6 dad igkita din t6 pittu baka
na tuu malambu asta madigdar t6 bonnong. 1glattd
td mga baka tikud tun ta wayig, asta igsabsab ka
sighdt tun ta ligad kato wayig. 3 Tigko dad igkita
din t6 assa pittu baka na iglatto tikud tun ta wayig,
asal tuu magasa asta madat td6 bonnong. Igsadun
t0 mga baka tun ta assa pittu baka na igtindag tun
taligad kato wayig. 4Igkan katd mga magasa baka
td mga malambu baka. Pangnga igtagénap t0 hari,
ikanno sikandin.

> Na, igtudug puman t6 hari ka Ehipto, asta
igtagéndp puman sikandin. Igkita din t6 sdbbad
labbut ka trigo na duwdan pittu kanguy na tuu
malambu asta madigar t6 bénnong. ¢ Igtubu to
dssa pittu kanguy na madat asta igkipas guné
katoé ménit karamag tikud tun ta silatan. 7 Igkan
katd mga kipas kanguy t0 mga malambu kanguy.
Pangnga igtagéndp to hari, ikanno sikandin asta
ikasddddr sikandin na tagénap din dad.

8 T6 sallam dén, isaso6 t6 hari. Purisu igpakangé
din t0 langun tarasalamangka asta td6 duma mga
katig manubu tun ta Ehipto. Igulit t6 harl kandan
tingdd kato tagénap din, asal anda palang manubu
na ikolit kandin ka andin t6 kobadan.

9 Na, igkagi t0 tarapid ka bino katd hari, na
ma din, “Sir, kailangan mulitta nigo tingdd kat6
madat na ilumu ku. 10 Dangngan t6 isGkOwanna
ikuna, isokéwan nu to taraimu ka pan para akniko.
Igpapriso ké ikuna tun ta balé kat6 kapitan ka mga
sundalo nu. 11 Duwdn sabbad dukildm na igtagénap
ké, asal anna magunawa to kdbadan katd tagéndp
dé. 12 Tun ta prisowan, duwdn sabbad Hebreo na
mallaki asta allang katd kapitan ka mga sundalo
nu. Igulit ké kandin tingod kato tagénap dé, asta
igulit din dknami t6 kdbadan. 13 Ituman t6 langun
ka igkagi din, su igpalonddda puman ikuna tun ta
tagana lumu ku, asta igpamatayan nu t6 taraimu
ka pan.”

14 Purisu igpakangé kato hari si Jose, asta sékot
igpaluwa si Jose tikud tun ta prisowan. Igpaburu
sikandin, igilis, asta igsadun tun ta hari. 15 Igkagi
to hari ki Jose, na ma din, “Igtagénappa, asta
anda manubu na ikolit kanak ka andin t6 kobadan.

Igulitanna na katig ka gubad ka tagénap ka ulitan
aknikd.”

16 Igtaba si Jose, na ma din, “Sir, anna tikud tun
kanak t6 kakatigan, asal Manama dad td pas6ddor
akniko katé madigar kobadan kato tagénap nu.”

171gkagi t6 hari, na ma din, “Tun ta tagéndp ku,
igtindagga tun ta ligad katdo Wayig ka Nilo. 18 Tigkd
dad igkita ku t6 pittu baka na tuu malambu asta
madigar t0 bonnong. Iglattd t6 mga baka tikud
tun ta wayig, asta igsabsab dan ka sigbat tun ta
ligad katd wayig. 19 Tigkd dad igkita ku to assa
pittu baka na iglatt6 tikud tun ta wayig, asal tuu
magasa asta madat td bonndng. Anda palang baka
na igkita ku dini ta Ehipto na tuu gé magasa ka
tandingan kani mga baka. 20 Na, igkan katd mga
magasa baka td mga malambubaka. 21 Agad igkan
katd mga magasa t0 mga malambu, asal iring na
anda palang igkan, su tuu go magasa t6 mga baka.
Pangnga igtagéndppa, ikannowa.

22 “Na, igtagéndppa puman, asta igkita ku to
sabbad labbut ka trigo na duwan pittu kanguy na
tuu malambu, asta madigar t6 bénndng. 23 Igtubu
pagsik td assa pittu kanguy na madat asta igkipas
katoé ménit karamag tikud tun ta silatan. 24Igkan
katd mga kipas kanguy t6 mga malambu kanguy.
Na, t0 go é tagéndp na igulit ku katé mga tarasala-
mangka, asal &nda palang manubu na ikolit kanak
ka andin t6 kobadan.”

25 Igkagi si Jose, na ma din, “Sir, sdbbad dad to
kobadan katdo duwa tagéndp nu. Igpasoddor katd
Manama &kniko tingdd katé lumun din. 26 T6 pittu
baka na malambu, asta t6 pittu kanguy ka trigo
na malambu, td go é pittu ammé. Sabbad dad to

kobadan katd duwa tagéndp nu. 27 T pittu magasa
baka, asta t6 pittu kanguy na igkipas katd ménit
karamag tikud tun ta silatan, to g6 é pittu &mmé na
ballus. 28 Bannal t6 igkagi ku géna. Igpas6ddor ka
Manama dkniko tingdd katdé lumun din. 29 Daldm
ka pittu ammé, tuu dakal t6 kattun dini ta kaluwa-
gan ka Ehipto. 30 Asal pangnga katd pittu dmmé
na madigar, dumunggu to pittu &mmé na ballus,
asta to go é makadadat kanilangun dini ta Ehipto.
Purisu kalingawan t6 pittu &mmé na duwan dakal
igkattu. 31 Kalingawan go t6 madigdr mga dmmé
tingdd katd kadattan ka ballus na dumunggu.
32 Makaduwa ka igtagéndp ébo kas6ddoran nu na
t0 g0 é lumun katé Manama, asta tumandn din ka
di madugé.”

33Igkagi si Jose, na ma din, “Na, sir, madigar ka
salindn nu t6 sdbbad manubu na duwan kakatigan,
asta imun nu sikandin &gsarigan ka langun dini
ta Ehipto. 34 Madigar ka salindn nu t6 duma
mga opisyales tun ta tagsabbad-sabbad lunsud ébo
limudan dan t6 ikalima kinattuwan katd madigar
trigo dalam ka pittu &mmé na duwdan dakal kattun.
35 Kailangan limuddan dan t6 trigo dalam ka mga
ammé na duwan dakal kattun ébd taguan tun
ta tagsdbbad-sdbbad lunsud, asta tommodngan dan.
36 TH tagudn, t0 go é kannan katdé mga manubu ka
dumunggu t6 pittu ammé na ballus dini ta Ehipto,
€b0 di maté t6 mga manubu.”

Inému si Jose gobernador

37 Na, idayawan t06 hari asta t6 duma mga
opisyales tingdd kat6 igkagi i Jose. 38 Igkagi t6
hari kandan, na ma din, “Anda duma manubu na

kitandn ta na tuu pa madigar ka tandingan ki Jose,
su agdumaan sikandin ka Manama.”

39 Purisu igkagi t6 hari ki Jose, na ma din, “Su
sikuna to igpasoddér ka Manama katd langun,
anda palang manubu na katig pa ka tandingan
dkniké. 40 Imun ku sikuna na mallayat tun ta
gobyerno. Agad andin to sugu nu, t6 go é kailan-
gan bannalan katd langun manubu. Sakan dad to
mallayat pa akniko, su sakan t6 hari.”

41 Igkagi t6 hari ki Jose, na ma din, “Imun ku
sikuna gobernador dini ta kaluwagan ka banuwa
ka Ehipto.”

42 Purisu iglusut katd hari t6 paningsing din
na pato kato pagpangulu din, asta ighaggé din ki
Jose. Igpompak din si Jose katd mapputi 0ggét na
tuu dakal é laga, asta igpasalagbat din si Jose ka
bulawan. 43 Igpasaké din si Jose tun ta ikaduwa
kalesa din, asta duwan mga manubu na igpona din
ki Jose éb0 tumawar dan, na ma dan, “Lingkddd
ko!”

T6 g6 inému si Jose gobernador tun ta kaluwa-
gan ka Ehipto. 44Igkagi pagsik t0 hari ki Jose, na
ma din, “Agad sakan t6 hari, dnda g6 mému lumun
dini ta kaluwagan ka Ehipto ka di mukit dkniko.”

45 Ighullasan kat6 hari td6 ngadan i Jose, su ign-
gadanan din si Jose ki Sapenat Panea. Igpakalyag
dinsiJose ki Asenatna bataiPotiferas. SiPotiferas
to tarapid katé mga manubu na dgpangadap ka allo
tun ta lunsud ka On. Purisu inému si Jose na
agpangulun tun ta kaluwagan ka Ehipto.

46 T6 inému ddn si Jose na opisyales kato hari
ka Ehipto, tallu pulu (30) t6 idad din. Igpano
si Jose tikud tun ta balé katd hari, asta igtalap

sikandin tun ta langun lunsud tun ta kaluwagan
ka Ehipto. 47 Dalam katd pittu &mmé na madigar,
dakal to kinattuwan. 48 Igpalimud i Jose t6 ikalima
kinattuwan Kka trigo, asta igpatagu din tun ta mga
lunsud. Duwan igtagu tun ta tagsabbad-sabbad
lunsud tikud tun ta mga kinamdat na madani. 49T6
kadakallan katd trigo na igtagu iring na kara-
pungan katé mga baklayan tun ta dagat, su tuu
dakal. Purisu igpasddo i Jose to kéyap ka pira td
kadakallan kato trigo, su tuu dakal.

50 T6 4nda pa dunggu td ballus, duwa é gabata
1 Jose gamama na ipamasusu i Asenat na bata i
Potiferas. 51 Igngadanan din t6 kaké ki Manases!
su igkagi si Jose, na ma din, “Igtabanganna kato
Manama. Purisu ilingawan kud t6 langun kahi-
rapan na inokitan ku tun ta godddan katé amma ku
asta mga kataladi ku.”

52 Jgngadanan din t6 adi ki Efraim,m su igkagi
si Jose, na ma din, “Igtabanganna kat6 Manama.
Purisu tuuwa igbuuy nit banuwa na ihirapan ku.”

53 Na, iglabé t6 pittu dmmé na dakal to
kinattuwan katé mga taga Ehipto, 34 asta igdunggu
td pittu &mmé na ballus, iring katd tagana
igkagi i Jose. Iballusan t6 mga manubu tun ta
langun banuwa, asal duwan trigo na itagu tun ta
kaluwagan ka Ehipto. 55 T6 igballus dan t6 mga
taga Ehipto, igpamuyu dan ka trigo tun ta hari.
Igkagi sikandin, na ma din, “Sadun ko tun ki Jose,
asta tuman ko kat6 kagin din akniyu.”

1 41:51 41:51 T6 kobadan katd ngadan Manases, “ilingawan.”
M 41:52 41:52 T6 kébadan katd ngadan Efraim, “igbuuy.”

56 Igtuu t6 ballus. Purisu igpapokéan i Jose to
langun balé na igtaguan kato trigo, asta igpabari-
gya din tun ta mga taga Ehipto, su dakal t6 ballus
tun ta Ehipto. 57 Marapung pagsik td mga manubu
na igsadun tun ta Ehipto tikud tun ta assa mga
banuwa ébo malli dan ka trigo tun ki Jose, su dakal
to ballus tun ta kaluwagan ka banuwa.

42

Igsadun t6 mga kataladii Jose tun ta Ehipto
1Na, t6 ikas6ddor si Jacob na duwén trigo tun ta
Ehipto, igkagi sikandin tun ta mga gabata din, na
ma din, “Manan ka g6dd6-6ddoé ké dad? 2 Duwdn
kun trigo tun ta Ehipto. Purisu sadun ko, asta balli
ko ébo di ki maté kani ballus.”

3 Purisu igpano t6 sapulu kataladi kaké i Jose,
asta igsadun dan tun ta Ehipto éb6 malli ka trigo.
4 Asal t6 bannal kataladi i Jose na si Benjamin,
anda din patakkassi, su dgkamaddangan si Jacob
ago duwan madat na makadunggu ki Benjamin.
5 Purisu igsadun t6 mga gabata i Jacob tun ta
Ehipto, asta t6 duma mga manubu na igpamasak
ka trigo, su iballusan t6 mga Canaanhon.

6 Na, si Jose td6 gobernador tun ta Ehipto,
asta sikandin t0 agbarigya ka trigo tun ta langun
manubu. Purisu td igdunggu td0 mga kataladi i
Jose tun ta Ehipto, igpadani dan tun kandin, asta
iglingkood dan sippang ka ikadunggu to ulu dan
tun ta tana. 7 T6 igkita i Jose t6 mga kataladi din,
igkilala din sikandan, asal ma kagi anda kilala.
Igkagi si Jose ka mabékkér, na ma din, “Anda é
igtikudan yu?”

Igtaba sikandan, na ma dan, “Igtikud ké tun ta
Canaan ébo malli ké ka trigo.”

8 Agad igkilala i Jose t6 mga kataladi din, asal
anda dan kilalayi na sikandin t6 kataladi dan adi.
9 Isampattan i Jose t0 tagéndp din dangngan tingdd
kandan, asta igkagi sikandin, na ma din, “Madat
ko mga manubu! Igsadun ko dini éb6 maha ko
katd kalométan dé ébd makapanalu ko aknami.”

10Jgtaba sikandan, na ma dan, “Sir, &nna bannal.
Igsadun ké dini éb6 malli ké ka trigo. 11 Mataladi td
langun dé. Tuu ké matalldng. Anda ké sadun dini
€b0o maha kat6 kalométan yu.”

121gkagi siJose, na ma din, “Bulalén ké! Igsadun
ko dini éb6 maha katd kalométan dé ébo maka-
panalu ko dknami.”

131gkagi sikandan, na ma dan, “Sir, sapulu duwa
to langun dé na mataladi, asta sabbad dad t6 &mma
déna goddod tun ta Canaan. Inaté td sdbbad kataladi
dé, asta igpatanan t6 tambang adi dé tun ta amma
dé.”

14 Asal igkagi si Jose, na ma din, “Bannal t6
igkagi ku géna. Igsadun kd dini ébo maha ko
kato kalométan dé. 15 Na, duwan lumun ku ébo
kasdddodran ku ka bannal t6 igkagi yu. Ukit katd
ngadan ka harl, kagin ku na di ko makapand
tikud dini sippang ka makasadun dini t6 adi yu.
16 Polidn ku td sdbbad dkniyu éb6 mangé kandin,
asal paprison ku to siyo sippang ka kasdddoran ku
ka bannal to igkagi yu. Atin ka d&nna bannal t6 igkagi
yu, kasdddoran ku na igsadun ko dini ébo maha ko
kato kalométan dé.”

17Purisu igpapriso din sikandan ka tallu 4ll6.

18 Na, t0 italluwan dén, igkagi si Jose tun ta mga
kataladi din, na ma din, “Atin ka mannal ko kanak,
di k6 matayan, su agrespetowan ku t6 Manama.
19 Atin ka matallang kd, sdbbad dad dkniyu td pa-
prison ku, asta makoli t6 mga duma éb6 mid ka
trigo tun ta mga pamilya yu na dgkaballusan. 20 Asal
kailangan piddan yu dini kanak t6 tambang adi yu
€b0 kasdddoran ku na bannal t6 igkagi yu, asta di ko
matayan.”

Na, ignunug dan ki Jose. 21 Igpatongkdé sikan-
dan, na ma dan, “Igdungguan kid kani kadattan
tingod katd madat na iglumu ta kat6 kataladi ta
dangngan. T6 igrangin sikandin aknita, agad igkita
ta to ranu din, asal anda ta sikandin paminaggi.
Purisu igdungguan ki kani kadattan.”

22 Tgkagi si Ruben, na ma din, “Igkagiya dkniyu
na di mému dadattan yu sikandin, asal anda ko
pamindg kanak. Purisu igsulian kid tingod kato
kamatayan din.”

23 Agad ikagpattu si Jose kat6 langun na igkagi
dan, asal anda dan kasdddori, su t6 igtongk6é dan
kandin, duwan tarasugpat na gubad kato kagi dan
na Hebreo tun ki Jose. 24 Na, igtanan si Jose kan-
dan dogo su igsaggo sikandin. T6 iglondd sikandin
tun kandan, igsalin din si Simeon, asta igpabagkas
din sikandin tun ta tubang dan.

Iguli to mga kataladiiJose
25 Na, igsugl i Jose t0 dgsugudnnan din ébd
ipannudn ka trigo t06 sako katd mga kataladi din,
asta ulian din t6 bayad dan tun dalam ka mga sako
dan. Igpabaggéyan din sikandan ka makan dan
roggun dgpano dan. To go é iglumu i Jose kandan.

26 Na, igruran t6 mga kataladiiJose katé mga sako
ka trigo tun ta mga mannanap dan na asno, asta
igpano dan. 27 T6 dukildm dén, igddding dan ébd
dumagga. Igukar to sabbad kandan katd sako din
éb0 pakannan td asno din. Igkita din tun dalam
kat6 sako t6 salapi na bayad din ka trigo. 28 Purisu
igtawar din t0 mga kataladi din, na ma din, “Dini
dalam kani sako t6 salapi ku! Iguli kanné kanak.”
Purisu tuu dan imaddangan, asta igpénsaé dan,
na ma dan, “Andin ni iglumu ka Manama aknita?”

29 T6 igdunggu dan dan tun ta Canaan, igulit
dan katé6 dmma dan t6 langun. 30 Igkagi sikan-
dan, na ma dan, “Igsawé td gobernador ka Ehipto
dknami, asta igkagi sikandin na igsadun ké ébo
maha ké kato kalométan dan asta makapanalu ké
kandan. 31Igtaba ké na dnna bdnnal, su matallang
ké. 32Igulit ké kandin na sapulu duwa t6 langun
dé na mga mataladi na gamama, asta sabbad dad
td &mma dé. Ma dé inaté to6 sabbad kataladi dé,
asta igpatanan to tambang adi dé tun ta dmma dé
tun ta Canaan. 33 Asal igkagi t6 gobernador tun
aknami, ‘Ni go t6 lumun ku ébd kasdddoran ku ka
matalldng k4. Séabbad dkniyu t6 paprison ku dini
roggun muli t6 mga duma éb6 mid ka trigo tun ta
mga pamilya yu na dgkaballusan. 34 Atin ka piddan
yu dini kanak t6 tambang adi yu, kas6ddéran ku
na dnna ké madat mga manubu, asal matallang ko.
Paluwadn ku t6 kataladi yu, asta mému ko malli
dini ta Ehipto.””

35 Na, t6 igukar dan kat6é mga sako dan, igkita
kato tagsabbad-sabbad kandan to salapi na bayad
dan katd trigo. ToO igkita dan dan kat6 salapi,

imdaddangan t6 langun dan asta si Jacob. 36 Igkagi
si Jacob, na ma din, “Ukit dkniyu, manda t6 lan-
gun gabatd ku. Anda dén si Jose, 4nda dén si
Simeon, asta kakalyag yu na manda si Benjamin
dini kanak. Tuuwa igdungguan ka kahirapan.”

37 Igkagi si Ruben tun ta &mma din, na ma
din, “Sarig nu si Benjamin kanak, asta ulian ku
sikandin dini aknikd. Atin ka di ku sikandin
moli dini aknikd, matayi nu t6 duwa gabata ku
gamama.”

38 Asal igkagi si Jacob, na ma din, “Di mému
tumakkas si Benjamin dkniyu, su inaté dan td kakeé
din na si Jose, asta si Benjamin dad to isama. Tu-
uwad tugal. Mamannuwa ka kadungguan sikandin
ka madat tun ta dalan? Atin ka maté sikandin,
matéya tingod kat6 ranu ku kandin.”

43

Iglonod t6 mga kataladiijose na igtakkds si Ben-
jamin

1 Na, igtuu pa td ballus tun ta Canaan. 2 To
inémmat dan to trigo na igkangé dan tun ta Ehipto,
igkagi si Jacob tun ta mga gabata din, na ma din,
“Londd ko tun ta Ehipto, asta balli ko ka délak dad
trigo para aknita.”

3 Asal igtaba si Juda, na ma din, “Igkagi to
manubu na di ké makalondd tun kandin ka di
makkds to6 tambang adi dé. 4 Atin ka patakkdssan
nu si Benjamin, lumondd ké ébé malli ké ka trigo
para aknikd. > Asal ka di nu patdkkassan, di ké
lumoéndd, suigkagi td manubu na atin ka di makkas
to tambang adi dé, di ké makalonod tun kandin.”

6 Igkagi si Jacob na duwén assa ngadan din si
Israel, na ma din, “Manan ka iglumu ko kanak ka
madat ukit ka kolit yu katdé manubu na duwan pa
kataladi yu?”

7Igtaba sikandan, na ma dan, “Marag sikandin
ginsa tingdd &aknita asta tingdd ka pamilya ta.
Iginsa sikandin, ‘Anda pa kamaté t6 dmma yu?
Duwan pa duma kataladi yu?’ Purisu igtaba ké
katd mga insa din. Anda ké pandmdam na piritan
ké ikandin na piddan t6 kataladi dé tun kandin.”

8 Igkagi si Juda tun ta d&mma din, na ma din,
“Sarig nu si Benjamin kanak ébd pand ké agoé
maté ki langun asta ni mga gabata ukit kani bal-
lus. 9 Tumandd a dkniké na sakdn t6 tumdémmaong
kandin ébo anda makamannu kandin. Atin ka di
ku sikandin moli dini akniko, t6 go é sala ku dkniko
sippang ka &4nda agtamanan. 10 Atin ka anda ké
kabaring, ikaduwa kéd pad ikalondd.”

11 Igkagi t6 dmma dan, na ma din, “Atin ka
agkailanganan, ni go t6 lumu yu. Pid yu t6 mga
madigar buuy tikud dini éb6 duwan baggén yu
kat6 gobernador, na délak bawi asta tdnnab, mga
anag, mga pamammut, asta mga buuy ka kayu
pistasiyo asta almendras. 12 Pid yu t6 duwa luppi
ka salapi yu, su kailangan piddan yu puman to
salapl na indli tun ta mga sako yu, su ilingawan
dan basi. 13 Pid yu pagsik t6 kataladi yu, asta sékot
ko 16ndd. 14 Mdla pa ka tabangan ké katd Manama
€b0 kéduwan t0 manubu akniyu, asta pdlidn din si
Benjamin asta si Simeon. Na, tingdd kanak, atin
ka kamatayanna katd mga gabata ku, t6gon din.”

15 Purisu igpid dan t6 mga gasa asta t6 duwa

luppi kato salapi dan, asta igsadun dan tun ta
Ehipto na igtakkassan i Benjamin. T6 igdunggu
dan dén, igpanayun dan tun ki Jose. 16 To igkita
dan si Jose na igtakkas si Benjamin kandan, igkagi
sikandin tun ta dgsugudnnan din, na ma din, “Pid
nu t6 mga manubu tun ta balé ku. Iyo ka ka
sabbad baka asta 0méng ka ka agkakan, su kuman
dan duma kanak kani ka maldassad allo.”
171ghénnal t6 dgsuguanndn, asta igpid din t6 mga
kataladi i Jose tun ta balé din. 18 Td ikasdddor
dan na balé i Jose t0 sadunan dan, imaddangan
dan, asta igpatongkdé sikandan, na ma dan,
“Pasadunan ki dutun su tingod kato salapina inoli

tun ta mga sako ta ddngngan. Ammattan ki, agon to
mga asno ta, asta imun ki na mga allang din.”

19 Purisu t6 igdunggu dan tun ta tété katd
balé, igkagi sikandan tun ta agsuguannan, na ma
dan, 20 “Sir, pamindg ka dknami. Igsadun ké dini
dangngan ébd malli ké ka trigo. 21 T6 igdagga kéd
tun ta dalan to iguli ké, igukar ké katé mga sako dé,
asta igkita t6 tagsabbad-sabbad dknami katod salapi
tun ta bowwo ka trigo tun dalam ka mga sako. Ni
to kadakallan kato6 salapi na igpid dé puman ébo
ulidn dé. 22 Igpid dé t6 4ssa salapi na bayad dé ka
trigo. Anda s6ddor dé ka sadan to igdalam katd
salapi tun ta mga sako dé dangngan.”

23 Jgkagi td6 A&gsugudnndn, na ma din, “Yaké
dgkasasO. Yakd dgkamaddangan. T6 Manama na
dgpangadapan yu asta dgpangadapan katd dmma yu,
t0 go basi € igdalam ka salapi tun ta mga sako yu.
Igtanggap ku t6 pagballi yu dangngan.”

Na, igpid din si Simeon tun kandan. 24 Igpahu

din sikandan tun ta balé i Jose, asta igpid din tun
kandan t6 wayig ébo urasan dan t6 mga paa dan.
Igpakan din t6 mga asno dan. 25 Igukar dan to
mga gasa dan ki Jose ka dumunggu sikandin ka
maldassad allg, su igulitan dan na kuman dan tun
kandin.

26 T6 iguli si Jose, ighdggé dan kandin t6 mga
gasa na igpid dan, asta iglingkddd dan sippang ka
ikadunggu t6 ulu dan tun ta tana. 27 Iginsa si Jose
kandan tingdd kat6 koddo dan. Iginsa sikandin, na
ma din, “Mabakkar pa t6 &mma yu, to tugal na igulit
yu kanak dangngan? Manté pa sikandin?”

28 Jgtaba sikandan, na ma dan, “Sir, manté po td
amma dé, asta mabakkar pa sikandin.”

Na, iglingkddd dan, asta igrespetowan dan
sikandin.

29 T6 igkita dan si Jose katd adi din na si Ben-

jamin, igkagi sikandin, na ma din, “Ni go t6 tam-
bang adi yu na igulit yu kanak dangngan?”

Igkagi si Jose tun ki Benjamin, na ma din, “Bata,
mola pa ka kéduwan t6 Manama akniko!”

30 Na, masig dan pad ikasdggd si Jose, su
dgginawaan din td adi din. Purisu sékot sikandin
igsadun tun ta kuwarto din, asta igsadggo6 sikandin.
31 T6 itagad-tagad ddan, igdappug sikandin, asta
iglondd tun ta mga kataladi din. Igpasarig din to
ginawa din, asta igpasannar sikandin ka agkakan.
32Igassa t0 dgkannanan dan, su duwdn lamisa para
ki Jose, asta assa to lamisa para katd mga kataladi
din. Assa t6 lamisa para katd mga taga Ehipto na
igkan tun kandan, su t6 mga taga Ehipto di mému
kuman duma kat6 mga Hebreo, su di madigar
tun kandan. 33 Igponsad i Jose td tagsabbad-sdbbad

katd kataladi din tun ta tubang din, tikud tun ta
kaké sippang tun ta adi. T6 igkita dan t6 kaponsad
din kandan, igpasdallaggé dan su isaldbbuan dan.
34 Igpabdggé i Jose t06 dgkakan tikud tun ta lamisa
din tun ta mga kataladi din, asal makalima luppi
t0 agkakan na igpabaggé din tun ki Benjamin.
Dakal to iginam dan, asta idayawan dan.

44

T6 kopa i Jose

1Na, igkagiyan i Jose t0 dgsugudnndn din, na ma
din, “Ipannu nu t6 mga sako dan ka trigo sippang
ka maggan katé mga asno dan, asta daldm nu to
salapi na bayad dan tun ta sako kat6 tagsabbad-
sdbbad kandan. 2 Daldm nu t6 mapputi bulawan
kopa ku tun ta sako kat6é tambang adi dan, asta to
bayad din ka trigo.”

Purisuighannal t6 dgsuguannan kato igkagiiJose.
3T6 sallam dan, igpand t6 mga kataladi i Jose asta
td mga asno dan. 4T6 dnda dan pa ikapano ka
madiyu tikud tun ta lunsud, igkagiyan i Jose to
dgsugudnnan din, na ma din, “Lupug nu sikandan.
Atin ka kasabban nu, insa nu, ‘Manan ka madat
t0 iglumu yu katé manubu na iglumu ka madigar
dkniyu? 5 Manan ka igtako yu t6 mapputi bulawan
kopa katé amo ku? TO g6 é gindmmanan din,
asta aggamitdn din ka agsalamangka sikandin. Tuu
madat t6 iglumu yu.” ”

6 Na, t6 ikasab ddn td dgsugudnndn, igkagiyan din
sikandan kato igkagiiJose. 7 Asaligtaba sikandan,
na ma dan, “Sir, manan ka agpagtam ka dknami?
Di ké g6 makalumu iring kat6 igkagi nu! & Agad

to salapi na igkita dé tun ta mga sako dé tun ta
Canaan, iguli dé dkniko. Purisu manan ka tumakad
ké katd bulawan 6 mapputi bulawan tikud tun ta
balé kato amo nu? 9 Sir, atin ka kitandn nu ka
sadan to igtako kannun dknami, mému matayan nu
sikandin, asta sikami mému na mga allang nu.”

10 Tgtaba t6 4gsugudnndn, na ma din, “Madigar
to igkagi yu, asal t6 manubu na igtaké katé kopa,
td dad go é mému na allang, asta makoli t6 mga
duma.”

11 Purisu sékét dan igpapdndg t6 mga sako dan,
asta igukar dan t6 langun. 12 Tuu igaha kat6
dgsugudnnan to sako kato tagsabbad-sdbbad kandan
tikud tun ta kaké sippang tun ta adi, asta igkita din
t6 kopa tun ta sako i Benjamin. 13 Purisu t6 langun
dan igbissé katé umpak dan tingdd kat6é ranu dan.
Igruran dan puman to6 mga sako tun ta mga asno,
asta iglonod dan tun ta lunsud.

14 T6 igdunggu dan si Juda asta t6 mga kata-
ladi din tun ta balé i Jose, dutun pa sikandin.
Iglingkood té langun dan sippang ka ikadunggu
td ulu dan tun ta tana. 15Igkagi si Jose, na ma
din, “Manan Kka iglumu ké kani madat? Anda basi
$0dddr yu na makémuwa makakita kato aglumun yu
ukit ka salamangka.”

16 Jgtaba si Juda, na ma din, “Sir, andin basi t6
lumun dé? Anda mataba dé &knikd. Igpasoddor
dan ka Manama na ikasala ké dangngan. Purisu
to langun dé mému na mga allang nu duma kato
ikitaan nu katd kopa.”

17 Asal igkagi si Jose, na ma din, “Di! Di mému!
T6 manubu dad na ikitaan katd kopa td mému na

allang ku. Asal sikiyu na mga kataladi din, makoli
ko tun ta dmma yu.”

18 Na, igpadani si Juda tun ki Jose, asta
igkagi sikandin, na ma din, “Sir, atin ka mému
akniko, malyagga pad kumagi akniko.  Yaka
agkasoko kanak. Magunawa t0 kallayatan katd
kamanubuan nu asta t6 kallayatan katé hari.
19 Sir; déngngan iginsa ka dknami ka duwdn pa
dmma dé asta mga kataladi dé. 20 Igtaba ké na
duwan pa d&mma dé na tugal, asta duwan pa adi
dé na ipamasusu tun ta katugallan katdé dmma dé.
Sikandin dad to isama katd duwa gabata kato
inna dan, su inaté t6 kaké din. Tuu agginawaan
sikandin katd dmma dé. 21 Sir, igkagi ka dknami
na kailangan piddan dé sikandin dini aknikd
ébo kumita ka kandin. 22 Igkagi ké dkniké na di
sikandin pakatanan katd6 amma dé su ago maté
t0 dmma dé tingdd ka ranu din. 23 Asal igkagi ka
na di ké makalonod dini aknikd ka di makkas to
tambang adi dé. 24 T6 iguli ké tun ta &mma dé,
igulit ké kandin tingdd kat6 igkagi nu dknami.

25 “Na, sabbad 4ll6 igkagi t6 &mma dé na kailan-
gan lumoéndd ké dini éb6 malli ka trigo. 26 Asal igk-
agi ké na di ké lumdndd. Atin ka di makkas to adi
dé, di ké makaldnod dini. Asal ka makkas sikandin,
lumo6ndd ké. 27Na, igkagi td6 &mma dé dknami, na ma
din, ‘Isddddran yu na duwa dad td gabata kunaipa-
masusu kato sawa ku na si Raquel. 28 Inatayannad
katd sabbad. Igmatayan basi sikandin ka magani
mannanap ka kabdnndssan, asta anda kud go ki-
tayi. 29 Purisu atin piddéan yu pagsik t6 adi yu asta
maté sikandin, matéya tingdd ka ranu ku kandin,
su tuuwad tugal’

30-31 “pPurisu, sir, atin ka di makkas t6 adi dé
ka muli ké, asta kasédddéran katd dmma dé na
anda sikandin ikoli, maté sikandin, su tuu din
dgginawaan ni bata din. Purisu ukit aknami, maté
t6 dmma dé tingdd ka ranu din. 32 Sakdn t6 igtando
katdé dmma ku na bantéyan ku ni adi dé éb0 anda
makamannu kandin. Igkagiya na atin di ku moli
mapid ni adi dé tun kandin, t6 go é sala ku kandin
ka dnda dgtamandn. 33 Purisu, sir, pddd6 ka kanak
dini akniko éb6 imunna na allang na bullas kandin.
Poli nu sikandin asta t6 duma mga kataladi din.
34Diya muli tun ta dmma ku ka di makkas t6 adi dé.
Diya malyag kumita kat6é kadattan na dumunggu
tun ta &mma ku.”

45

Igpakilala si Jose kato mga kataladi din

1 Na, 4nda ikatiis si Jose katd igriyu din tun ta
tubang katdo mga agsuguannan din. Purisu igpéwa
din t6 langun dan ébd dnda duma manubu tun
dalam ka balé ka kapakilala din katd mga kataladi
din. 2 Su tuu igsaggo si Jose, ikadindg t6 mga taga
Ehipto tun ta luwa kato balé, asta igulitan t6 mga
manubu tun ta balé kato hari. 3IgkagisiJose tunta
mga kataladi din, na ma din, “Sakan si Jose! Manté
po6 td6 &mma ta?”

T6 igdinag dan t6 mga kataladi din kat6 kagi din,
anda dan ikataba kandin tingdd katd maddang dan.
4 Purisu igkagi si Jose, na ma din, “Padani k6 dini
kanak.”

T6 igpadani dan dan tun kandin, igkagi si Jose,
na ma din, “Sakan t6 kataladi yu na si Jose na
igharigya yu, asta igpidda dini ta Ehipto. 5 Na,

yako dgkasasd. Yako agkaranu tingdd kato kabari-
gya yu kanak, su igpdna a katdo Manama dini ébo
di k6 maté. 6 Agad iglabé dan t6 duwa dmmé katd
ballus, asal lima pa &mmé na anda kattun tun ta
mga kinamat. 7 Igpona a katd Manama dini ébo
makatabangnga akniyu, su kakalyag din na di ko
maté ka ballus ébo manté ko asta t6 mga rubbad
yu. 8 Purisu anna sikiyu t6 igpapid kanak dini, asal
Manama t6 igpapid kanak dini. Igimuwa ikandin
namallayat katd mga opisyales kat6 hari. Sakanto
agsugl kato6 langun opisyales katd hari, asta sakan
to pangulu dini ta kaluwagan ka Ehipto.

9 “Purisu sékoét kod uli tun ta &mma ta, asta ulit
ko kandin, ‘Ni go t6 igkagi kat6 bata nu na si Jose.
Igpapanguluwad ka Manama dini ta kaluwagan
ka Ehipto. Sékdt ko sadun dini kanak. 10 Pdddéan
ku sikiyu dini ta banuwa ka Gosen éb0 madani
ko langun dini kanak, agad sikuna, asta td0 mga
gabata nu, t6 mga apu nu, td0 mga karnero, to
mga kambing, t6 mga baka, asta t6 langun kato
kaduwdnnan nu. 11 Atin ka méddé ké dini ta Gosen,
dOppOnan ku sikiyu. Lima pa ammé to ballus, asta
di mému kahirapan ka, t6 mga gabata nu, asta to
mga mannanap nu.’ ”

12 Igkagi si Jose, na ma din, “Na, t6 langun yu
mga kaké ku, asta sikuna Benjamin, ikakilala kdd
na bannal sakan si Jose. 13 Uliti yu t6 dmma ta tingdd
ka kallayatan kat6 kamanubuan ku dini ta Ehipto,
asta tingod katé langun na igkita yu dini. Purisu
sekot kod, asta pid yu sikandin dini.”

14 Na, igkapkap si Jose kat6 adi din na si Ben-
jamin, asta 1gsaggo sikandin. T6 igkapkdap si Ben-
jamin ki Jose, igsdggd sikandin. 15 Igkdpkdppan

1 Jose t0 tagsabbad-sabbad kandan, igadakkan din
sikandan, igsaggo sikandin, asta igpatongkoé dan.

16 T6 ikadindg dan t6 hari na igdunggu t6 mga
kataladi i Jose, idayawan sikandin asta td langun
opisyales din. 17 Igkagi t6 hari ki Jose, na ma
din, “Kagiyi nu t6 mga kataladi nu na ruranan t6
mga asno dan asta muli dan tun ta Canaan 18 ébd
kangén dan t6 &mma yu asta t6 mga pamilya dan,
asta lumonod dan dini. P0dddan ku sikandan tun
ta madigar tana dini ta Ehipto, asta tuu madigar
t6 makan dan dini. 19 Baggé nu pagsik kandan to
mga kareton tikud dini éb6 duwan sakayan katd
mga sawa dan asta mga gabata dan. Kailangan
piddan dan t6 &mma yu. 20 Kagiyi nu sikandan na
kailangan di dan agkasaso tingdd kato kaduwannan
dan na katananan tun ta Canaan, su baggayan dan
kat6 tuu madigar dini ta banuwa ka Ehipto.”

21 Na, ignunug t6 mga gabata i Jacob. Duwan
mga kareton na igbdggé i Jose kandan magu-
nawa katd sugu kat6é hari kandin, asta duwan
ighaggé din kandan na makan dan roggun agpano
dan. 22 Duwan madigar umpak na ighdaggé i Jose
kat6d tagsabbad-sabbad kandan, asal si Benjamin
to0 igbaggayan din ka tallu gatus (300) abuk ka
mapputi bulawan asta lima t6 umpak. 23 Duwan
igpapid i Jose tun ta damma din, sapulu asno na
igruranan ka madigar klasi ka kaduwdannan tikud
tun ta Ehipto, asta sapulu t6 asno na igruranan
ka trigo, pan, asta duma mga klasi ka makan ébo
duwdn kanndn i Jacob roggun dgpand dan. 24 Na,
igkagi si Jose tun ta mga kataladi din, na ma din,
“Yako agpoiyé tun ta dalan.”



Genesis 45:25 clv Genesis 46:4

Purisu igpapand din sikandan. 25 Igpand dan
tikud tun ta Ehipto, asta iguli dan tun ta dmma dan
na si Jacob tun ta Canaan. 26 Igkagi sikandan, na
ma dan, “Manté po si Jose! Sikandin t6 agpangulun
katd langun tun ta kaluwagan ka Ehipto.”

Tuu isaldbbuan siJacob, su dnda sikandin bannal.
27 Asal t6 igulit dan kandin tingéd kat6 langun na
igkagiiJose, asta toigkita din td mga karetonnaig-
papidi]Jose ébo duwdan sakayan din na madun tun
ta Ehipto, inanté puman t6 pusung din. 28 Igkagi
si Jacob, na ma din, “Néngnga dan. Is6dddran kud
na manté pa td6 bata ku na si Jose. Kailangan
madunnad ébd kumita a kandin ka diya pa maté.”

46

Igalin si Jacob tun ta Ehipto

INa, igruraniJacob t6 langun katé kaduwdannan
din, asta igpané dan tikud tun ta Canaan. TO
igdunggu dan tun ta Berseba, duwan mga man-
nanap na igmatayan i Jacob, asta iggobbo din ébo
mangadap sikandin katé Manama iring na kapan-
gadap katé amma din na si Isaac. 2 T6 dukildm t6,
igpakita td Manama ki Jacob. Igtawar td Manama,
na ma din, “Jacob.”

Igtaba si Jacob, na ma din, “06, kannunna.”

3Igkagi t6 Manama, na ma din, “Sakan t6 Man-
ama. Sakan t0 Manama katd amma nu sayyan.
Yaka dgkamdaddangan, asal sadun ka tun ta Ehipto,
su tun ta Ehipto imun ku na tuu marapung t6 mga
rubbad nu. 4 Makkdssa dkniyu tun ta Ehipto, asta
polian ku pagsik td6 mga rubbad nu dini ta Canaan.
Atin ka maté ka, si Jose t0 lumabbang aknikd.”

> Na, igpanayun si Jacob tikud tun ta Berseba.
Igpasaké katd mga gabata din siJacob tun ta kare-
ton na igpapid katé harl. Igpasaké dan td mga
gabata asta t6 mga sawa dan. 6Igpid dan pagsik
td mga mannanap dan asta t6 mga kaduwdannan
dan tikud tun ta Canaan, asta igsadun dan tun ta
Ehipto. Igtakkds ki Jacob td langun rubbad din, 7t
mga gabata din gamama asta gabayi, asta t0 mga
apu din gamama asta gabayi.

8 Na, ni gé t6 mga ngadan katé mga rubbad i
Jacob na igtakkas kandin tun ta Ehipto.
Si Ruben t6 kaké bata i Jacob. 9 Igtdkkas si Ruben
asta t0 mga gabata din gamama na si Hanoc, si
Pallu, si Hesron, asta si Carmi.
10Si Simeon asta t6 mga gabata din gamama na si
Jemuel, si Jamin, si Ohad, si Jakin, si Sohar, asta si
Saul na bata ka bayi na Canaanhon.
11 Si Levi asta t6 mga gabata din gamama na si
Gerson, si Cohat, asta si Merari.
12 §i Juda asta t6 mga gabata din gamama na si
Selas, si Peres, asta si Seras. (Inaté tun ta Canaan
td duma gabata i Juda na si Er asta si Onan.)
Duwan gabata gamama i Peres na si Hesron asta

si Hamul. A o .
13 Si Isacar asta t6 mga gabata din gamama na si

Tolas, si Puas, si Jasub, asta si Simron.

14Si Zabulon asta td mga gabata din gamama na si
Sered, si Elon, asta si Jaleel.

15T6 g6 é mga gabata gamama i Jacob na ipama-
susu i Lea tun ta Mesopotamia. Duwan pagsik
bata dan bayi na si Dina. Tallu pulu tallu (33) to
mga rubbad iJacob asta i Lea.

16 Igtakkds si Gad asta t6 mga gabata din gamama

na siSifeon, si Hagi, si Suni, si Esbon, si Eri, si Arod,
asta si Areli.

17 Si Aser asta t6 mga gabata din gamama na si
Imnas, si Iskas, si Isvi, si Berias, asta to tabbé dan
na si Sera. Duwan gabata gamama i Berias na si
Eber asta si Malkiel.

18 TH6 g6 é mga gabata gamama i Jacob na ipama-
susu i Zilfa na allang na ighaggé i Laban kat6 bata
din na si Lea. Sapulu dnnam (16) t6 mga rubbad i
Jacob asta i Zilfa.

19 Duwa t6 mga gabata gamama i Jacob na ipa-
masusu katd sawa din na si Raquel, asta td6 mga
ngadan dan na si Jose asta si Benjamin.
20 Duwa t6 gabata gamama i Jose na ipamasusu
tun ta Ehipto, na si Manases asta si Efraim. To go
¢ gabata i Jose asta i Asenat na bata i Potiferas na
tarapid kato mga manubu na dgpangadap kato allo
tun ta lunsud ka On.
21 Duwan mga gabata gamama i Benjamin na si
Belas, si Betser, si Asbel, si Geras, si Naaman, si
Ehi, si Ros, si Mufim, si Hufim, asta si Ared.
22'T6 g6 é mga gabata gamama i Jacob na ipama-
susu i Raquel. Sapulu appat (14) t6 mga rubbad i
Jacob asta i Raquel.
23 Jgtakkds si Dan asta td bata din mama na si
Husim.
24 Si Neftali asta t6 mga gabata din gamama na si
Jaseel, si Guni, si Jeser, asta si Selem.
25 T6 g6 é mga gabata gamama i Jacob na ipama-
susu i Bilha na allang na ighbaggé i Laban katd bata
din na si Raquel. Pittu t6 mga rubbad i Jacob asta
i Bilha.

26 Kanndmman dnndm (66) t6 langun rubbad i

Jacob na igsadun tun ta Ehipto. Anda iyapi td mga
sawa katd mga gabata din. 27 Duwa t6 gabata i
Jose na ipamasusu tun ta Ehipto. Purisu kapit-
tuwan (70) t6 langun dan tun ta pamilya i Jacob
na igsadun tun ta Ehipto.

Ig6ddo si Jacob tun ta Ehipto

28Na, igpasadun iJacob siJuda tun téna dan ébo
madun tun ki Jose, su kakalyag din na sumaran
dan i Jose tun ta Gosen. To6 igdunggu dan dan
tun ta banuwa ka Gosen, 29 igsaké si Jose katd
kalesa din, asta igsadun sikandin tun ta Gosen
€bo sumumar katd amma din. To igdunggu dan
sikandin, tigkt dad igkapkappan din t6 dmma din,
asta idugé sikandin igsdggd. 30 Igkagi si Jacob
ki Jose, na ma din, “Mému matéyad, su igkita ad
akniko, asta isddddran kud na manté ka pa.”

31 Na, igkagi si Jose tun ta mga kataladi din
asta duma mga manubu tun ta pamilya katd
amma din, na ma din, “Madunna tun ta hari
éb0 mulitta kandin na igdunggu dan tikud tun ta
Canaan t0 langun yu na mga kataladi ku asta t6
duma mga manubu tun ta pamilya katd amma
ku. 32 Mulitta kandin na taradéppon ké katd mga
mannanap, asta igpid yu t6é langun karnero yu,
td duma mga mannanap yu, asta t6 langun kato
kaduwadnnan yu. 33 Purisu atin ka tawaran ko kato
hari, asta insadn ko ikandin ka andin t6 dglumun
yu, 3¢ kailangan kumagi k6 kandin na tarad6pp6n
ko tikud pdé tun ta kadélakkan yu, magunawa
katd aglumun katé mga kamodnaan yu sayyan €bo
pddddan ko ikandin tun ta Gosen.”

To go é igkagi i Jose kandan, su agbuyasan kato
mga taga Ehipto td mga taradoppon ka mannanap.

47

1-2 Na, igsalin i Jose t6 lima kataladi din, asta
igsadun dan tun ta hari. Igkagi si Jose, na ma din,
“Igdunggu dan td6 &mma ku asta t0 mga kataladi ku
tikud tun ta Canaan na takkas katd langun karnero
dan, duma mga mannanap dan asta langun kat6
kaduwdnnan dan. Dutun dan dan ta banuwa ka
Gosen.”

Na, igpakilala din t6 lima kataladi din tun ta
hari. 3Iginsa t6 hari kandan, na ma din, “Andin to
aglumun yu?”

Igtaba sikandan, na ma dan, “Sir, taradGppOn ké
ka mga mannanap, magunawa kato aglumun kato
mga kamonaan dé sayyan. 4Igsadun ké dini su tuu
dakal to ballus tun ta Canaan. Purisu dnda palang
agkakan katd mga mannanap dé. Atin ka mému
akniko, moddo ké tun ta banuwa ka Gosen.”

5 Igkagi to6 hari ki Jose, na ma din, “Madigar su
igdunggu dan t0 amma nu asta ni mga kataladi
nu. 6 Sikuna t6 pangulu dini ta kaluwagan ka
Ehipto. P6ddé nu sikandan tun ta banuwa ka
Gosen, su to go é tuu madigar tana. Atin ka duwan
mga manubu tun kandan na katig 4gdoppon ka
mannanap, imun nu sikandan na taraddppon katd
mga mannanap ku.”

7 Na, igpid i Jose t6 dmma din na si Jacob
asta igpakilala din tun ta hari. Igdasal si Jacob
ébo madigar t0 baggén katd Manama tun ta hari.
8]ginsa t6 hari kandin, na ma din, “Pira dan é idad
nu?”

9Igtaba si Jacob, na ma din, “Sabbad gatus tallu
pulu (130) t6 idad ku. Mabbaba dad t6 idad ku,
asta mahirap td kdddd ku. Anda pa rdppa t6 idad
ku kato idad katdo mga kamonaan ku.”

10Jgdasal puman siJacob ébo madigar t6 baggén
katdb Manama tun ta hari, asta igpand sikandin.

11 Na, igp6ddo i Jose t6 amma din asta t6 mga
kataladi din tun ta Ehipto. Tuu madigar t6 tana
na ighaggé i Jose kandan madani tun ta lunsud ka
Rameses, magunawa kat6 igkagi katd hari kandin.
12 Duwdn 4gkakan na igbaggé i Jose katd dmma
din, mga kataladi din, asta mga manubu tun ta
pamilya katé &mma din asta mga gabata dan.

T6 ballus

13 Tuu dakal t6 ballus, asta dnda palang dgkakan
agad anda. Iballusan t6 langun manubu tun
ta Ehipto asta Canaan, su tuu dakal t6 ballus.
14 1gballi dan ka trigo tun Ki Jose, asta igpid i Jose
td kadakallan katd salapl na bayad dan tun ta

balé katd hari. 15 T6 inémmat t6 kadakallan kato
salapi tun ta kaluwagan ka Ehipto asta Canaan,

igsadun t6 mga taga Ehipto tun ki Jose, asta igkagi
sikandan, na ma dan, “Baggéyi ké ka agkakan dé, su
masig kéd maté. Tabangi ké, su dnda dan trigo dé,
asta inémmat dan t6 salapidé.”

161gkagi siJose, nama din, “Atin ka inémmat dan
to salapi yu, pid yu dini td6 mga mannanap yu, su
td go é bullas yu kato trigo.”

17Purisuigpid dan tun ki Jose t6 mga mannanap
dan, agad t6 mga kuda, t6 mga karnero, td0 mga
kambing, td0 mga baka, asta td0 mga asno. To go
é bullas dan ka trigo tun ki Jose. Igbaggé din to

trigo tun kandan na igbullasan dan katd langun
mannanap dan dalam katd dmmé to.

18 T6 iglabé dan td sdbbad dmmé, iglondd dan
tun ki Jose, asta igkagi sikandan, na ma dan, “Sir,
bannal t0 kagi dé aknikd na inémmat dan t6 salapi
dé, asta igtigatun nud t6 langun mannanap dé.
Anda dan baggén dé dknikd sukinamat dé astalawa
dé ddd man t6 isama. 19 Atin ka di ka tumabang
aknami, maté ké, asta kadattan t6 kinamat dé.
Lawa asta kinamat dé to bullas dé ka trigo. Mému
imun kéd na mga allang katé hari, asta baggén dé
to tana dé tun kandin. Asal baggéyi ké dad ka trigo
€b0 di ké maté, asta ébd duwan pamulan dé tun ta
kinamat.”

20 Purisu igbdlli i Jose t6 kaluwagan ka tana tun
ta Ehipto para kato hari. Igbarigya t6 langun taga
Ehipto katd mga tana dan su tuu dakal to ballus.
Purisuinémuto harina tigatun kat6é kaluwagan ka
tana. 21 Inému na mga dllang kat6 hari t6 langun
manubu tun ta kaluwagan ka Ehipto. 22 Asal 4nda
balliyi i Jose t6 tana na igtigatun katdé mga tarapid
ka simbaan tun ta Ehipto. Anda dan barigyai to
tana dan su agbaggayan dan katd hari ka makan,
asta ndngnga dad para kandan. 23 Igkagi si Jose
tun ta mga manubu, na ma din, “Igballi kod kato
hari, asta igballi din t6 tana yu. Purisu baggén
kud &kniyu t6 similya na pamulan yu. 24 Asal
ka kumattu ko, kailangan baggén yu to ikalima
Kindttuwan tun ta harl. Akniyu td6 sama katd
makattu yu ébd duwdan similya na pamulan yu,
asta ébd duwan makan yu asta katé mga pamilya
yu.”

25 Igtaba sikandan, na ma dan, “Sir, tingdd kato
tabang nu aknami, di kéd maté. Purisu atin ka
mému akniko, imu ké na mga taralumu katé hari.”

26 Purisu igsugu si Jose tun ta mga taga Ehipto
na kailangan baggén tun ta harl to ikalima
kinattuwan, asta t0 go € sugu na agbannaldn kato
mga manubu.l Tana dad katdé mga tarapid ka
simbaan dan t6 dnda tigatuni kato hari.

T6 panalaniJacob

271g0ddo t6 mga rubbad i IsraelO tun ta banuwa
ka Gosen na sakup ka Ehipto. Inému dakal to
kaduwdannan dan, asta tuu dan igrubbad. 281g6dd6
si Jacob tun ta Ehipto ka sapulu pittu (17) dammé
sippang ka sabbad gatus kappatan pittu (147) to
idad din. 29 T6 ikasOddor si Jacob na masig dan
sikandin maté, igtawar din t6 bata din na si Jose,
asta igkagi sikandin, na ma din, “Atin ka mému
akniko, dappan nu yan bdllad nu nit bubun ku
€b0 kasdddoran ku na tumanan nu ni panalan ku
aknikd. Atin ka duwan kédu nu kanak, tando ka
na dinu labbangngan nilawa ku kannun ta Ehipto,
30 su kakalyag ku na labbangngan ni lawa ku tun
ta labbangnganan katé mga kamonaan ku. Atin ka
matéya, pid nu nilawa ku tikud dini ta Ehipto, asta
labbangnga tun ta iglabbangngan kandan.”

Igkagi si Jose, na ma din, “06. Tumanan ku ni
igpanalan nu kanak.”

311gkagisiJacob, namadin, “Tand6 ka kanak na
td g6 é lumun nu.”

N 47:26 47:26 Agbannalan t6 sugl sippang ka igsulat si Moises kani
libro. O 47:27 47:27 Israel, 6 Jacob na tagana ngadan din.

Purisu igtando si Jose. Igunduk si Jacob tun
ta dgdaggaan din, asta igpasalamat sikandin kato
Manama.

48

Igdasal si Jacob para katé duwa gabata i Jose

1 Na, duwdn 4ll6 na igulitan si Jose na ibdgdkan
td amma din. Purisu igpid din t6 duwa gabata din
na si Efraim asta si Manases, asta igsadun dan
tun ki Jacob. 2 T6 igulitan si Jacob na igdunggu
dan t6 bata din na si Jose, igmabdakkar sikandin,
asta igdnno tun ta dgddggaan din. 3 Igkagi si Jacob
tun ki Jose, na ma din, “T6é Tuu Matulus Manama
igpakita kanak tun ta Luz sakup ka Canaan, asta
madigar t6 igtando din kanak. 4Igkagi sikandin,
‘Marapung t0 gabata na baggén ku akniko ébo ku-
marapung t6 mga grupo ka rubbad nu. T6 tana
tun ta Canaan baggén ku tun ta mga rubbad nu ébo
matigatun dan sippang ka anda agtamanan.” ”

> Igkagi si Jacob, na ma din, “T6 duwa gabata
nu na ipamasusu dini ta Ehipto t6 anda a pa alin
dini, t6 g6 é imun ku na mga gabata ku. Imun
ku na kanak gabata si Efraim asta si Manases,
magunawa katd bannal gabata ku si Ruben asta
si Simeon. 6 Atin ka mata ka pa, di kud imun na
mga gabata ku t6 mga gabata nu, asal tingod kato
tana na tanggapan ka mga rubbad ku ka matéya,
mému masakup dan katd grupo kat6 kaké dan na
si Efraim asta si Manases. 7 T6 g6 é lumun ku para
kandan tingdd ka dakal ginawa ku katd inna nu
na si Raquel. To iguli a tikud tun ta Mesopotamia,
tuuwa iranu su inaté si Raquel tun ta Canaan

madani tun ta lunsud ka Efrata. Iglabbang ku
sikandin madani tun ta dalan na gukitan tun ta
lunsud ka Efrata.” (Té lunsud ka Efrata, td go é
dgngadanan Betlehem aknganni.)

8 Na, t0 igkita si Jacob katé duwa gabata i Jose,
iginsa sikandin, na ma din, “Sadan ni mga mallaki
ni?”

9]gtaba siJose, na ma din, “Amma, ni g6 t6 duwa
gabata ku na ighaggé ka Manama kanak kannun
ta Ehipto.”

Igkagi si Jacob, na ma din, “Papadani nu sikan-
dan, su dumasalla ébd madigar t6 baggén ka Man-
ama kandan.”

10Tabag bdlog dan siJacob su tugal dan sikandin.
Purisu di dan tuu agkita sikandin. Igpapadani i
Jose t6 gabata din, asta igkdpkappan asta igadakkan
iJacob sikandan. 11 Igkagi si Jacob tun ki Jose, na
ma din, “Anda a pandmddm na kumita a pa akniko,
asal ukit ka tabang ka Manama kanak, ikakita a pa
aknikd asta kani mga gabata nu.”

12Na, igkangé ijose to gabata din, asta iglangkab
sikandin tun ta tubang katé damma din sippang ka
ikadunggu t6 ulu din tun ta tana.

13 Jgawidan i Jose t6 duwa gabata din na si
Efraim dadan tun ta ibangiJacob, asta si Manases
dadan tun ta kawanan. Igpapadani din puman
sikandan tun ki Jacob. 14 Asal igpagsungkalli i
Jacob t6 ballad din, su bdllad din dadan tun ta
kawanan to igpabowwo din katdé ulu i Efraim,
agad adi sikandin, asta bdllad din dadan tun ta
ibang t6 igpabowwo din katd ulu kat6 kaké na si
Manases. 15 Na, igdasal si Jacob ébd madigar t6

baggén ka Manama kandan, na ma din, “Manama,
sikuna td agpangadapdn katd mga kamonaan ku
na si Abraham asta si Isaac. Sikuna t6 inalayun
dgddppon kanak sippang aknganni. 16 T6 panaligan
nu té igpaluwa kanak ébdo dnda gé makadadat
kanak. Mola pa ka madigar to6 baggén nu kani
duwa mallaki. Mola pa ka di gé kalingawan t6
ngadan ku asta t6 ngadan katd mga kamonaan ku
na si Abraham asta siIsaac ukit kani duwa apu ku.
Mola pa ka kumarapung té mga gabata dan asta td
mga rubbad dan.”

17 Na, t6 igkita i Jose na si Efraim t0 ig-
pabowwowan katé kawanan ballad katé amma din,
di mému kandin. Purisu igawidan din té ballad
katé &mma din ébo alindn din tun ta ului Manases.
18 Igkagi si Jose, na ma din, “Amma, &nna nangnga,
su ni go to kaké. Ni go t6 kailangan pabdwwoOwan
nu katd kawanan ballad nu.”

19 Asal igéllé si Jacob, asta igkagi sikandin, na
ma din, “Isddddran ku, Jose! Isdddoran ku! Mému
mabantug pagsik t6 mga rubbad i Manases, asal
tuu pa mabantug si Efraim, su imun marapung
mga grupo té mga rubbad din.”

20 Purisu madigéar t6 kadasal din ting6d kandan
dalam kato allo ka kakagi din kani, na ma din,

“Akniyu ngadan t6 gamitdn katé mga rubbad ku ka
kumustan dan t6 duma mga manubu, su kumagi
dan, ‘Mola pa ka madigar td6 baggén ka Manama
akniyu, iring na agbaggén din ki Efraim asta ki
Manases.” ”

Ukit kani kadasal din, igimu i Jacob si Efraim
na tuu pa mabantug ka tandingan ki Manases.
21 Na, igkagi si Jacob tun ki Jose, na ma din, “Na,

masiggad maté, asal dopponan ka katd Manama,
asta polian din t6 mga rubbad ta tun ta tana na
igdddoan katd mga kamonaan ta sayyan. 22 Tingdd
kato tana ku tun ta Sikem, anna mga kataladi nu
to baggayan ku, asal sikuna t0 baggayan ku. To go é
malambu tana na igago ku katé mga Amorihanon
to kasulung ku kandan ukit ka kampilan asta pana

ku.”
49
Igkagi si Jacob tingod katé mga gabata din

gamama

1 Na, igtawar i Jacob t6 langun gabata din
gamama, asta igkagi sikandin, na ma din, “Padani
kod dini kanak, su mulittad dkniyu tingod katd
dumunggu akniyu tun ta tapuri allo. 2 Mga gabata
ku, padani kod dini kanak. Paminag ko kanak.

3«Sikuna Ruben t6 panganayan ku, t6 bakkar ku,
asta to una kakilalaan ka kasarig ku. Tun ta lan-
gun kani mga gabata ku, sikuna to tuu agkabantug
asta tuu agrespetowan. 4 Asal iring ka katd wayig
na agbaha, su di ka pakapattud katd kakalyag
nu. Purisu manda t6 bantug nu, su igpayayya ka
kanak ukit ka kalayuk nu katd sadbbad sawa ku!

5> “SiSimeon asta si Levi, magunawa ké duwa, su
agtagnus ko ka laniban éb6 lumumu ko6 ka madat.
6 Diya mamindg kato kagi yu. Diya makkds dkniyu.
Ukit katd sOko yu, dgmaté ko. Ukit katd di ko
pakapdttud, dgpantigan yu t6 mga baka. 7 Supakan
ko katé Manama tingdd katd s6ké yu, su tuu ko
magani asta tuu ko makamaddang! Passa-assaé to
mga rubbad yu asta makatalap dan tun ta mga
lunsud katdé duma mga rubbad ku.

8 “Sikuna Juda t6 durungan kani mga kataladi
nu. Makapanalu ka katdé mga usig nu. Purisu
lumingkood t6 mga kataladi nu tun ta tubang
nu. 9Juda, magani ka iring kat6 mannanap na
dgngadanan liyun na agdawi katd agkakan din, asta

guli tun ta gédddan din asta 4gdagga. Anda manubu
na sumamuk aknikd. 10Si Juda t6 mawid ka tukad
ka hari, su manayun t6 mga rubbad din mangulu
sippang ka dumunggu td bannal hari na bannalan
kat6 langun manubu. 111kattdn din t6 nati ka asno
tun ta séngé ka paras na duwan tuu madigar buuy.
Makému sikandin lumaba katdé umpak din tun ta
tdmmadak ka buuy ka paras na inému bino, su tuu
marapung t6 mga buuy ka paras din. 12T6é mga
mata din tuu pa mallutu ka tandingan kat6 bino,
asta t6 ngipan din tuu pa mapputi ka tandingan
kato gatas.

13 «Sj Zabulon t6 mdddé madani tun ta da-
gat. Angklaan t6 mga barko tun ta godddan din.

Makatigatun sikandin kat6 tana sippang tun ta
Sidon.

14 «§i Isacar t0 iring na mabdakkdr asno na
inalayun agdagga madani tun ta piniddan din.
15 Asal ka kumita sikandin na madigdar t6 lunsud
asta madigar t6 tana dutun, tumiis sikandin ka
kahirapan, asta maggar-aggar sikandin lumumu
iring na allang.

16 “Madigar t6 kapid i Dan katd mga sakup din,
iring na duma mga grupo ka mga rubbad i Israel.
17 Si Dan t6 iring na dppuy tun ta ligad ka dalan
na tumungka katé paa ka kuda ébo madabu t6
manubu na igsaké.

18 “Aglangngagédn ku, gimanan ku td katabbus nu
kanak.

19 «Si Gad t6 sulungdn ka mga mangayo, asal
atuwan din sikandan, asta agtaan din.

20 “Madigéar t6 kattun tun ta mga kinamat i Aser.
Madigar t6 makan na kangén tun kandin iring na
madigar agkakan ka hari.

21«Si Neftali t6 iring na saladang na di dgkammat.
Madigar td bonnong katd mga gabata din.

22 «Sj Jose t0 iring na kayu na igpamula madani
tun ta sanndp. Marapung td buuy din, asta
makadunggu t6 mga panga din tun ta agbaluy
ka koral. 23 Duwdan mga manubu na sumulung
kandin asta mana kandin, asta mirrayat kandin.
24 Asal masarig t6 pana din, asta mabdakkar t6
braso din tingdd kat6 tabang ka Matulus Manama
na agpangadapan ku. Manama t6 dumodppdn asta
pabakkar ka mga rubbad kani bata ku. 25 T6 Man-
ama na agpangadapan ku, t0 g6 é tumabang akniyu.
T6 Manama na matulus, t6 g6 é maggé akniyu ka
madigdar. Sikandin t6 maggé dkniyu ka udan tikud
tun ta langit, asta wayig na agsannap tikud tun

ta sirdb ka tana. Sikandin t0 maggé akniyu ka
marapung mga mannanap asta marapung mga

gabata. 26 Ighdggayanna ka Manama ka madigar
na tuu pa dakal ka tandingan katd mga pabungan,
asta tuu pa dakal ka tandingan kat6 agkattun tun
ta mga pabungandn na anda agtamanan. Jose, mala
pa ka baggayan ka ka Manama kani langun, su
igsalin ka ikandin tun ta langun kataladi nu.

27 “Si Benjamin t0 iring na magani mannanap
ka kabannassan na agngadanan lobo, su ka sallam

agmateé sikandin ka mga usig din, asta ka mapun
agkangén din td kaduwdannan dan.”

28T6 g6 é mga gabata gamama i Jacob na inému
sapulu duwa (12) grupo tun ta Israel, asta t6 go
¢ igkagi kat6 amma dan t6 igpanalan sikandin
kandan. Ndangnga to igkagi din tun ta tagsabbad-
sdbbad kandan.

Inaté asta iglabbdng si Jacob

29Na, duwdn igpanalan i Jacob katé mga gabata
din, na ma din, “Masiggad tumalundug kato
mga kamodnaan ku na inaté. Labbangnga tun ta
iglabbangngan katd mga kamodnaan ku tun ta takub
kat6 tananaitigatuniEfron na Hetihanon 30tun ta
Macpela dadan tun ta silatan ka lunsud ka Mamre
tun ta Canaan. To go é takub asta t0 tana na igballi
i Abraham ki Efron ébo duwan labbangnganan din.
311glabbangngan ki Abraham asta katé sawa din na
si Sara. Iglabbangngan ki Isaac asta katé sawa din
na si Rebecca. Iglabbdngngan ku ki Lea. 32 T6 tana
asta to takub igballi tikud tun ta mga Hetihanon
sayyan.”

33 Pangnga igpanalan si Jacob katd mga gabata
din, igdagga sikandin, asta inaté.

50

1Na, igkdpkdap siJose katd dmma din, asta igsaggd
asta igadakkan din é battuk. 2 Na, igkagi si Jose
na pabalsamaran t6 lawa katd amma din. 3 Daldm
ka kappatan (40) all6 t6 kadugayan ka kabal-
samar dan kandin yan pa agkapangnga, su t6 go
é kadugayan ka kabalsamar ka mga taga Ehipto.

Igranu t6 mga taga Ehipto ki Jacob dalam ka kapit-
tuwan (70) allo.

4T6 ipdngnga to6 ranu dan kandin, igkagi si Jose
tun ta mga opisyales ka hari, na ma din, “Atin ka
duwan kédu yu kanak, ulit yu ni kagi ku tun ta hari.
5‘Td 4nda pa kamaté t6 &mma ku, igtandd a kandin
na labbangngan ku sikandin tun ta labbangnganan
na igtagana din dan tun ta Canaan. Purisu ka
mému akniko, madunna ébo labbangngan ku, asta
muli a dini.””

6 Igtaba t6 hari, na ma din, “06. Pid nu asta
labbang nu t6 amma nu, su té go é igtandd nu
kandin.”

7 Purisu igpano si Jose ébo 1labbangngdn din to
dmma din tun ta Canaan. Igtakkassan sikandin
kat6é langun opisyales katd hari, mga agtugallan
na agsarigan kato hari, asta duma mga manubu na
dgkangadanan tun ta Ehipto. 8 Igtdkkas pagsik t6
langun katd pamilya i Jose, t6 mga kataladi din,
asta t0 langun manubu tun ta pamilya katé amma
din. Anda patakkdssi td maréntdk mga gabata, to
mga karnero, to mga kambing, asta t6 mga baka,
asaligdddo dan tun tabanuwa ka Gosen. 9 Igtakkas
pagsik t0 mga manubu na igsaké ka mga kalesa
asta mga kuda. Tuu marapung t6 mga manubu na
igsadun tun ta Canaan.

10 Na, t6 igdunggu dan tun ta garikanan tun
ta Atad dipag ka Wayig ka Jordan, idugé dan ig-
darawit. Iranu si Jose katd dmma din dalam ka
pittu allo. 11 T6 igkita katd mga Canaanhon t6 ranu
dan tun ta Atad, igkagi sikandan, na ma dan, “Tuu
iranu t6 mga taga Ehipto!”

Purisu igngadanan t6 lugar na Abel MisraimpP

12 Purisu igtuman katd mga gabata i Jacob to
igpanalan din kandan. 13 Igpid dan t6 lawa din
tun ta Canaan, asta iglabbang dan tun ta takub ka
Macpela dadan tun ta silatan ka lunsud ka Mamre.
T6 g6 é takub asta tana na igballi i Abraham ki
Efron na Hetihanon ébé duwdn labbangnganan din.
14 Pangnga iglabbang si Jose katd dmma din, iguli
sikandin tun ta Ehipto na igtakkassan katd mga
kataladi din asta langun katé duma mga manubu
na igtakkas kandin.

Igkagi si Jose kato mga kataladi din

15 Na, su inaté dan si Jacob, igpatdngkoé to
mga kataladi i Jose, na ma dan, “Pamannu ki ka
kasdOkdwan ki i Jose, asta ka sumuli sikandin dknita
tingod katd madat na iglumu ta kandin?”

16 Purisu igpolit dan t6 kagi dan tun ki Jose, na
ma dan, “T6 anda pa kamaté t6 amma ta, 17 igtalan
sikandin na ulitan dé sikuna kat6 kagi din, na ma
din, ‘M¢la pa ka pasinsiyaan nu t6 mga kataladi
nu na iglumu akniké ka madat dangngan.” Purisu
pasinsiyayi ké na mga agsuguannan ka Manama na
agpangadapan katd dmma ta.”

To6 igdindg si Jose katd kagi dan, igsdggd
sikandin. 18 Na, igsadun t6 mga kataladi din
tun kandin, asta iglingkood dan. Igkagi sikandan,
na ma dan, “Igsadun ké dini akniké éb6 mému ké
na mga allang nu.”

19 Asal igkagi si Jose, na ma din, “Yakd
dgkamaddangan kanak. Annd sakan td6 rumuud

P 50:11 50:11 T8 kébadan katd Abel Misraim, “dgranuwanan kato
mga taga Ehipto.”

dkniyu, su Manama dad t0 nangnga rumuud.
20 Agad madat t6 iglumu yu kanak, asal igimu yan
katd Manama na madigar, su igimuwa ikandin na
gobernador éb6 marapung td mga manubu na di
maté ka ballus. Purisu sippang aknganni, manté ki
po. 21 Yakod dgkamaddangan, su sakdn t6 dumoéppon
akniyu asta katdb mga pamilya yu.”

Madigar t6 kagi din kandan éb6 di dan maranu.

Inaté si Jose

221gb6ddo pa tun ta Ehipto si Jose asta to langun
rubbad katd &mma din. Ikadunggu ka sabbad gatus
sapulu (110) t6 idad din. 23 Ikakita p6 sikandin
katd mga apu din ka abul, na mga apu i Efraim.
Ikakita p6 pagsik sikandin katé mga apu din ka
abul, na mga gabata i Makir na bata i Manases,
asta igsipit din sikandan.

24 Na, t0 dnda pa kamaté si Jose, igkagi sikandin
tun ta mga kataladi din, na ma din, “Masiggad
g0 maté, asal yako dagkatanaan, su inalayun ko
doppOnan ka Manama, asta piddan ko ikandin

tikud kannun ta banuwa ni. P6lian k6 ikandin tun
ta Canaannaigtanddé din katd mga kamonaan tana

si Abraham, si Isaac, asta si Jacob.”

25 Na, igpatando0 i Jose t6 duma mga rubbad i
Jacob, na ma din, “Tand6 ko kanak na piddan yu
td mga tullan ku ka polian kdd katd Manama tun

ta Canaan.” _ )
26 Purisu inaté si Jose tun ta Ehipto na sabbad

gatus sapulu (110) t6 idad din. Igpabalsamar dan
to lawa din, asta igtagu dan tun ta lungun.

